
Philipphe Petain e a dereita españolaPhilipphe Petain e a dereita española
Tino Lago, director de “ A Nova Peneira”

editorial

Polígono O Cerquido, 59 BUDIÑO

Estamos no alto de Puxeiros.
Visítanos¡

2

o longo de toda a historia da 
humanidade sempre existiron 
imperios que baseaban a súa 
fortaleza no roubo e na explo-

tación dos recursos naturais, económi-
cos e humanos doutros pobos que non 
dispuñan da forza militar, ou da sol-
vencia política e económica necesarias 
, para defenderse con éxito cando eran 
agredidos.
 Un factor chave para que calquera po-
lítica  imperialista poida ter éxito nas 
súas ambicións expansionistas é a figu-
ra do colaboracionista local. Cando un 
país invade a outro ou trata de coloni-
zalo economicamente, o resultado final 
da agresión dependerá, non totalmente 
pero si en boa medida, de se son capa-
ces de mobilizar a favor da agresión a 
parte da poboación do lugar agredido 
que normalmente exerce de punta de 
lanza dos agresores, en ocasións con 
máis entusiasmo aínda que eles mes-
mos. Son os chamados sipaios .Este é 
un termo, curiosamente de orixe per-
sa, que nas súas orixes facía referencia 
aos soldados indios que combatían nas 
ringleiras do exército colonial británi-
co contra as lexítimas aspiracións de 
independencia e liberdade do pobo da 
India.
 A evolución posterior do concepto 
espallouno de tal maneira que hoxe 
un sipaio é aquel habitante nativo de 
calquera pobo oprimido que combate 
contra a súa propia comunidade, a prol 
dos intereses do pobo que a oprime.
Un exemplo paradigmático da figura 
do colaboracionista, do traidor, do si-
paio é a do mariscal de Francia Phili-
pphe Petain. A evolución este suxeito é 
moi curiosa pois pasou de ser conside-
rado un heroe nacional francés na pri-

meira guerra mundial, na que dirixiu 
con éxito ao seu exército na terrible 
batalla de Verdún, a ser un indiscuti-
ble traidor que despois da entrada dos 
alemáns en París colaborou con eles 
presidindo o réxime monicreque de Vi-
chy. Este réxime dedicouse a defender 
os intereses da potencia ocupante  de 
todas as formas posibles, incluso coa 
creación dunha milicia terrorista que 
asasinaba, delataba e torturaba a quen 
era militante da Francia libre.
A posición de Petain non é nada novo 
na historia. Cando hai país  agresor que 
agride a un país máis débil sempre se 
deron tres posturas posibles entre a po-
boación agredida:-A heroica, dos que 
lle fan fronte aos agresores. -A normal, 
dos que non queren ter problemas e mi-
ran a outro lado coa esperanza de que 
non lles toque a eles-A colaboracionista 
,de quen colabora cos agresores.

 Que posición das 3, dirían vostedes 
amigas e amigos lectores, adoptou a 
dereita española en relación á  agresión 
terrible que está a sufrir Irán por parte 
do imperio que nos tocou padecer nes-
ta etapa da historia e dos seus aliados 
sionistas?
 A resposta non é difícil:adoptaron a 
mesma posición que o mariscal Petain, 
a posición de colaborar co agresor.
Esto é de tal maneira así que incluso 
cando o emperador ameaza directa-
mente ao estado español,porque pre-
suntamente o presidente Sánchez lle 
nega o permiso aos avións militares do 
imperio para usar as bases imperiais 
en territorio español para bombardear 
o país agredido, eles, patriotas de cagar 
entre o millo, ponse de parte de quen 
ameaza ao seu país.
Claro, eso queda un pouco feo dicilo, 
se cadra ata lles pode facer perder as 

seguintes eleccións. Entón recorren 
á estratexia á que recorren todos os 
miserables: A xustificación moral. E, 
en palabras de quen non é presidente 
porque non quere, a vulneración do 
dereito internacional que cometeron 
os estados terroristas que agriden es-
taría xustificada porque viría motivada 
pola intención de protexer os dereitos 
humanos do pobo iraniano vulnerados 
polo seu propio goberno.
 Pero que tipo de parvada é esa¡¡ que 
forma máis vil de enganar á xente do 
líder da dereita española¡¡
 Feijoo sabe perfectamente que os dere-
itos humanos non teñen absolutamente 
nada que ver nesta guerra. Esta guerra 
está motivada polo mesmo motivo que 
todas as demais: Esta guerra é para rou-
bar, para roubar os recursos de outros. 
O que acontece é que a dereita españo-
la está exercendo o colaboracionismo a 
prol dos intereses do imperio, incluso 
cando o imperio ameaza directamente 
os intereses do estado español.
 A única diferenza entre Petain e Feijoo 
é o contexto histórico, porque a reali-
dade da súa posición é idéntica:Ambos 
son uns colaboracionistas.

“Antes del derecho internacional están los 
derechos humanos y allí no se protegen”

Alberto Núñez Feijoo
AA

As cousas no seu sitioAs cousas no seu sitio
Baldomero Iglesias Dobarrio “ Mero”

opinión

SS
empre que hai eleccións en cal-
quera sitio, e a partir dos titu-
lares dos xornais e das noticias 
que nos invaden, a partir de aí 

vemos como se moven os fíos que van 
dar lugar ao resultado final dunha es-
colla, sentenciada, premeditada e que, 
ben sabemos debera estar privada das
presións ás que someten. Sempre hai 
aqueles que gañan. E gañan porque 
veñen axudados do mesmo poder que 
eles mesmos pretenden, cos medios ne-
cesarios, coas oportunas aventuras da 
difamación e aniquilación previas.
 Din que é unha lección para os que 
perdan, porque non souberon facerse 
valer debidamente. E así que sempre 
perdemos os que confiamos, parvos de 
nós, os que pensamos que nos ían con-
formar os tan grandes desexos de que 
as cousas cambien para mellorarnos a 
vida, para que cambiasen e se abrisen 
horizontes onde temos depositados o 
creto.
 Claro está, para nada vale a capacida-
de de pensar e de escoitar todos os co-
mentarios, mesmo os máis atin dos que 
nos dá todo o mundo. A alternativa é 

facerse cargo desa torpeza intransixen-
te e tamén dunha falta de ideas contun-
dentes para romper co peso nefasto do 
pasado, para romper coa corrupción 
endémica e o roubo.
 Todos temos algo de culpa no posible 
desastre, partindo xa de sentirnos in-
capaces de articular unha alternativa 
fiable e digna, unha alternativa que 
faga confluír e non exclúa. Todas es-
tán cheas de traizóns e silencios, con-
veniencias e faltas de determinación, 
letras pequenas que ocultan tramas. 
Unha alternativa sensata e progresista, 
sobre todo humana e que comprenda 
aquilo que é -para todos nós- o máis 
necesario. Vémonos diante dun escena-
rio de apocalipse que vén directamente 
contra o noso carácter formal de iden-
tidade, tantas veces profanado e lonxe 
de calquera equilibrio social, de calque-
ra equidade de sexo ou de raza.
 Os que aí veñen, e con tanta forza, 
destrúen a posibilidade de falar e es-
tablecer un diálogo. Veñen á confron-
tación directa ou indirecta, sempre en 
escenarios de agresión e aniquilación 
mentireira. Son ladróns da vontade 

allea, vencedores por medio do bulo, a 
dúbida, a negación, a ofensa, a forza e 
o medo.
 Levo tempo indignándome cando leo 
nos xornais, con perdón, calquera de-
les, as cousas que se contan e como 
se contan. Non caio na resignación de 
que un día as cousas muden de rela-
to, pero o certo é que a día de hoxe as 
persoas comunicadoras, salvo honrosí-
simas excepcións, seguen marcando o 
ritmo que lles ditan e seguen a dicir as 
mesmas conclusións e directrices que 
outras persoas dixeron. Con pequenos 
matices pero sen subverterse a narrar 
os feitos como son e como suceden.
 Non podemos quedarnos na metáfora 
das anomalías, cómpre, é un dereito e 
un deber, dar manifestación do desas-
tre que nos come e nos resinte. Non 
debemos deixarnos quedar na auto-
compracencia e moito menos na auto-
censura, tan evidentes en tantos casos, 
tan falta de sinceridade.
 Eses, precisamente eses, son síntomas 
de medo, de falta de liberdade e de 
apoucamento, de prevención na expre-
sión limpa para avanzar e poder abrir 

os horizontes. Sinto ter que dicir isto e 
que as miñas palabras poidan indig-
nar. Mais debemos apostar a dicir algo 
que teña peso, que realmente exprese 
a verdade, claramente, para que poida-
mos avanzar e que as cousas cambien. 
Non debemos agacharnos na trincheira 
e esperar que escampe. Debemos saír 
deste exilio que di tantas cousas que 
non se entenden, que proclama feitos e 
palabras ocas, carentes de significados 
claros e contundentes.
 Penso que xa está ben, que debemos 
parar de dicir o que lles gusta escoitar. 
Tamén hai discursos clarificadores, 
pero veñen de xente limpa e honesta 
que non se vende a calquera subven-
ción ou perversa animación. Os intelec-
tuais e a xente de calidades humanas 
sensatas, deben coller a pluma e escri-
bir, deben significarse e apostar por 
unha clarificación de ideas. E, de paso, 
deixarnos de oportunismos. Hai que si-
nalar os sistemas e falar deles, co creto 
necesario e abondando en caracteres. 
Nada disto se pode resumir. Hai que 
evidenciar a tormenta que nos ameaza, 
xa está diante dos ollos, desde fórmulas 

vingativas 
que mer-
caron o 
poder, fór-
mulas que 
ameaza a 
liberdade e 
os
d e r e i t o s 
acadados. 
C ó m p r e 
comezar a 
poñer as 
cousas no 
seu sitio.

A Nova Peneira parroquia a parroquiaA Nova Peneira parroquia a parroquia

  Sanguiñeda, identidade rural no corazón de MosSanguiñeda, identidade rural no corazón de Mos
Por G. Figueiredo

 No val da Louriña, a medio camiño 
entre a área metropolitana de Vigo 
e o rural do interior da provincia, a 
parroquia de Sanguiñeda, situada no 
barrio de Piñeiro, representa unha das 
expresións máis vivas do Concello de 
Mos. Cunha poboación que supera os 
1.600 habitantes, esta parroquia com-
bina crecemento, forte tecido veciñal e 
unha intensa vida cultural e deporti-
va. Está oficialmente catalogada como 
parroquia rural, chamada Santa María 
de Sanguiñeda forma parte das dez 
parroquias que compoñen Mos xunto 
con Cela, Dornelas, Guizán, Louredo, 
Mos, Pereiras, Petelos, Tameiga e To-
rroso.
 Baixo a advocación de Santa María, 
a parroquia conserva na súa igrexa, a 
igrexa de Santa María de Sanguiñeda 
é o principal elemento patrimonial da 
parroquia. É unha igrexa vinculada ao 
Camiño Portugués de Santiago, o que 

lle dá interese histórico e cultural, e 
forma parte do patrimonio relixioso 
local. Arredor dela estruturouse ao 
longo de séculos unha comunidade 
que soubo adaptarse aos cambios sen 
perder o sentimento de pertenza. His-
toricamente, Sanguiñeda xa figuraba 
nos padróns do século XIX cunha po-
boación de 219 habitantes a mediados 
dese século.
 Na parroquia atópase o parque de 
Sanguiñeda, unha área verde titulada 
polo Concello de Mos que ofrece es-
pazos de lecer: área infantil, zona de 
xogos de auga, pista polideportiva e 
instalacións para deportes e benestar. 
É un recurso usado por veciños e fa-
milias da contorna.
 A transformación demográfica das 
últimas décadas fixo de Sanguiñeda 
unha parroquia dinámica, favorecida 
pola súa proximidade ás principais 
vías de comunicación e á cidade de 

Vigo. A presencia da autovía A-55 
reforza o seu papel como espazo re-
sidencial estratéxico, onde conviven 
familias de longa tradición coa nova 
veciñanza que escolle Mos como lugar 
para vivir.
 E por este trazado da A-55 e as mo-
dificacións propostas para a A-52 o 
que trae á veciñanza de Sanguiñeda 
o debate e mobilizacións veciñais que 
xunto coa xente de Bembrive de Vigo, 
están en loita contra o novo trazado 
porque esnaquizaría e cambiaría o xei-
to de vivir destas dúas parroquias do 
rural galego.
 E Sanguiñeda tamén son amantes do 
deporte e contan cun equipo de fútbol 
federado, o Alerta Sanguiñeda. Este 
Club de Fútbol dispón de un equipo 
categoría Sénior en terceira Galicia e 
un equipo de Veteranos en segunda 
división. Actualmente disputan os 
seus partidos no campo do Pontellas, 

do veciño Concello do Porriño
 E agora falamos de troula, pois pola 
vía principal de Sanguiñeda non só 
se atopa a mítica e coñecida Sala de 
Festas Queen, onde non deixaron 
de bailar e festexar varias xeracións 
das familias mosenses, senón tamén 
achegados doutros puntos das vilas 
da comarca e mesmo do país veciño 
Portugal, senón que tamén é o espazo 
elixido pola administración local para 
organizar o percorrido do desfile das 
comparsas do entroido.
 O Entroido de Mos ten unha data 
marcada en vermello no calendario lo-
cal. Cada ano, a rúa principal de San-
guiñeda transfórmase nun gran esce-
nario festivo onde comparsas, música 
e cor enchen a Avenida. O Desfile do 
Entroido 2026, celebrado o pasado 
domingo 22 de febreiro, congregou a 
1.353 participantes distribuídos en 21 
comparsas que desfilaron pola aveni-

A igrexa de Sanguiñeda O entroido de Sanguiñeda

O BNG consegue o compromiso dun local para 
a Marcha Mundial das Mulleres da Louriña

No último pleno, o BNG no Porriño conseguiu o compromiso de que as 
asociacións vencelladas coa loita feminista asentadas no noso municipio 
poidan contar cun local propio municipal. A abstención do PP fixo que a 
moción saíse adiante. Dende a forza nacionalista esperan que esta vez o 
alcalde Alejandro Lorenzo cumpra o acordado en sesión plenaria.

 A Marcha Mundial das Mulleres da 
Louriña, dende a súa constitución, 
está a ser referencial no activismo fe-
minista do val. A súa acción vai máis 
alá da convocatoria das manifesta-
cións do 8M ou do 25N. Traballan 
para colocar na axenda dos concellos 
da comarca a loita pola igualdade.
No último pleno, o BNG do Porriño 
presentou unha moción na que solici-
tou outra vez un local para a Marcha 
Mundial das Mulleres. A forza na-
cionalista considérao necesario. Se-
ría unha mostra de compromiso coa 
igualdade e co obxectivo de nutrir o 
movemento asociativo feminista do 
noso concello. Deste modo, o gober-
no local debería pór a disposición un 
local municipal para uso exclusivo de 
asociacións que traballen a prol dos 
dereitos das mulleres.
 A Marcha Mundial das Mulleres da 
Louriña fixo unha solicitude de local 
en varias ocasións e a resposta sem-
pre foi negativa. Mentres que outros 
colectivos sociais contan con un es-
pazo municipal no Porriño, segundo 
o goberno do PP non existe dispoñi-
bilidade de ningún espazo para este 
grupo.
 “O único que esperamos é que agora 
o alcalde do PP, Alejandro Lorenzo, 
cumpra co acordado no pleno. Des-
graciadamente, non sería a primeira 

vez que o incumprise ”, afirma Mí-
riam Martínez, membro do grupo 
municipal nacionalista. O Bloque 
denuncia a falta de cumprimento do 
acordado recentemente en pleno a 
respecto da convocatoria da Mesa de 
Coordinación e Seguimento sobre ac-
tuacións de Violencia de Xénero. Xa 
que acordárase que nesta ían estar 
presentes os grupos da oposición e 
ningunha das dúas forzas que a cons-
titúen foi convocada para a última 
reunión. Tamén en marzo de 2025 se 
aprobou a constitución dun Consello 
Local de Igualdade coa representa-
ción de todos os axentes sociais e non 
se ten dado paso ningún para facer 
efectivo o acordo. “O respecto polos 
órganos democráticos non son o forte 
do alcalde”.
 Por outra banda, seméllalle á forza 
nacionalista chocante que, a pesar de 
que no 2025 houbo un incremento de 
feminicidios, non houbese unha ac-
tuación extraordinaria por parte dos 
poderes públicos. Recordoulle o BNG 
a Alejandro Lorenzo que O Porriño 
foi especialmente golpeado por casos 
gravísimos de violencia de xénero 
que aínda non tiveron ningunha reac-
ción na actuación do goberno munici-
pal máis alá dos minutos de silencio. 
Especialmente cuestionable é a situa-
ción das traballadoras do SAF.

O Porriño

Salceda de Caselas

da en pleno espírito de creatividade e 
celebración popular. O desfile inclúe 
categorías infantís e adultas, coa com-
petición por premios á mellor compar-
sa infantil, mellor comparsa adulta, 
mellor carroza, mellor vestiario e me-
llor animación. 
 O desfile comezou coa saída de cin-
co comparsas infantís, catro de Mos e 
unha de Vigo, seguida dunha forma-
ción procedente de Vigo na que parti-
cipaban persoas con mobilidade redu-
cida, subliñando o carácter inclusivo 
da festa. 
 A festa, organizada polo Concello de 
Mos, aposta por favorecer a participa-
ción cidadá sen perder a esencia do 
Entroido tradicional, cun concurso no 
que as comparsas optaron a premios á 
mellor carroza, vestiario e animación, 
entre outras categorías. 
 Un dos momentos máis esperados foi 
a presenza especial de “O Xabarín”, o 
popular personaxe infantil galego da 
TVG, que se sumou á celebración para 
interpretar unha canción e entregar o 
premio á mellor comparsa infantil. 
Tras o paso das agrupacións pola rúa 
principal de Sanguiñeda, a festa con-
tinuou cun concerto do grupo “Pa ti 
na Má”, que puxo o broche musical á 
xornada de Entroido. 
 Para moitos colectivos, asociacións 
culturais e centros educativos, o des-
file e as actuacións non son só diver-
sión: representan o resultado dun 
longo traballo de creación de disfra-
ces, coreografías e mensaxes satíricas 
que, durante meses, preparan cos seus 
membros e familias.
 Entre o son das campás de Santa Ma-
ría e o ritmo das batucadas do Entroi-
do, Sanguiñeda segue a escribir a súa 
historia. Unha parroquia que medra, 
celebra e constrúe comunidade, con-
verténdose nun dos corazóns máis ac-
tivos de Mos.

Entrega de premios 
do I Certame de foto-
grafía Xank Penabella
Mónica Vila, Gloria Pérez e 
Óscar Damián Álvarez recolle-
ron os seus premios de mans 
de Breogán e Gael Penabella

O Concello de Salceda de Ca-
selas vén de facer entrega dos 
premios ás persoas ganado-
ras do I certame de fotografía 
Xank Penabella, que xirou en 
torno á festa do Entroido no 
municipio. Os traballos gana-
dores son:
    • Primeiro premio: “ANTES 
DO BAILE”, realizada por 
Mónica Vila Ferreirós, que re-
cibiu diploma acreditativo e 
premio de 1.500€
    • Accésit: “THIAGO”, reali-
zada por Óscar Damián Álva-
rez Martínez, que recibiu di-
ploma acreditativo e premio 
de 250 €.
    • Accésit: “Reflexo dun sen-
timento baixo a chuvia”, rea-
lizada por Gloria Pérez Fer-
nandes que recibiu diploma 
acreditativo e premio de 250 
€.

“Teño visto chorar a máis 
dunha concelleira por mor da 
forma que ten a alcaldesa de 

tratar ás persoas”
Marcelino Giráldez, ex policía local e aspi-
rante á alcaldía de Mos
Marcelino é un veciño de Sanguiñeda de 60 anos de idade que despois de 
máis de 35 como axente da policía local do Concello de Mos xubilouse o  
pasado 2025. E cando debería gozar desta etapa tan bonita da vida, mani-
festa que o seu amor polo concello, que lle viu nacer e no que vive, lévalle 
a tomar a decisión de montar unha candidatura que compita pola alcaldía 
nas vindeiras eleccións municipais do ano 2027.Marcelino amósase moi 
crítico coa xestión da actual alcaldesa e entende que o seu pobo precisa 
un proxecto político diferente, que ilusione á maioría social da veciñanza 
e que facilite a posibilidade do cambio real. Nese sentido reivindica con 
orgullo a forma de facer política que tiña o seu pai, militante socialista  que 
chegou a ser alcalde de Mos.
Nós conversamos con el. Velaí vai o que deu de si a nosa conversa. Marcelino Giraldez

     Ti es unha persoa poliédrica, cuxa 
vida descorreu por moitos camiños. 
Como prefires que te presentemos: As-
pirante á alcaldía de Mos, ex Policía, 
ex futbolista..?
 A min gustaríame que se me coñecera 
por ser un veciño de Mos, que quere 
moito ao seu Concello, e que desexa 
achegar todo o que ten para contribuír 
a facermos un Mos mellor.
      Queremos coñecerte un pouco máis
 Ben, eu nacín en Sanguiñeda no ano 
1965.Na actualidade sigo a vivir na pa-
rroquia na que nacín. Estudei a educa-
ción secundaria nun colexio do centro 
de Vigo. Compaxinaba os meus estu-
dos coa práctica do fútbol.
     Creo que non se che daba mal iso do 
fútbol?
 Iso dicían. A verdade é que tiña unha 

boa perna esquerda, creo eu. Cheguei a 
xogar na canteira do Real Madrid e no 
segundo equipo do Celta.
      Coincidiches con algún xogador que 
chegara a destacar?
 E tanto que si, cos da “ quinta do bui-
tre”.De feito nas concentracións adoi-
taba durmir con Pardeza e con Man-
día. Lembro que de cando en vez nos 
levaba o defunto de Juanito,que logo 
morrería nun desgraciado accidente de 
tráfico,  ás concentracións.
    Vaia, que interesante. E como era 
Juanito como persoa?
 Era moi simpático, un auténtico rexou-
beiro. Sempre estaba de brincadeira. 
Como todo na vida aqueles tempos 
tiveron luces e sombras, pero en liñas 
xerais gardo moi bo recordo da época 
do fútbol. Foi unha etapa moi bonita.

     E tivo que comezar a vida laboral?
 Pois si. Saíron unhas oposicións á poli-
cía local de Mos, e, creo que foi no ano 
1989, aprobeinas.
      Ata cando fuches policía?
 Ata o ano 2025. O ano pasado déron-
me a incapacidade por un problema de 
saúde.
     Que recordos che deixa a túa etapa 
como policía?
 Uf.. pois en máis de 35 anos de servi-
zo houbo de todo. Lembro que cando 
comezamos as cousas non estaban ben. 
Viviamos unha administración case 
como a de 40 anos atrás. Un compañei-
ro máis eu creamos a sección sindical 
de UXT na policía local, e tratamos de 
facer unha policía moderna adaptada á 
realidade dos tempos e que estivera ao 
servizo da veciñanza.

 A policía eu concíboa como un servizo 
público que debe de facilitar a vida das 
persoas. E desa maneira procurei exer-
cer o meu traballo en todos estes anos.
     Quen era o alcalde en aquel momen-
to?
 Ballesta.
      Como valoras o seu goberno?
 Digamos que non era unha persoa fá-
cil.
      De todos os alcaldes e alcaldesas 
que coñeciches cal cres ti que gober-
nou de maneira máis positiva para o 
conxunto da veciñanza mosense?
 Eu diría que o goberno de Ramón 
Alonso, non tanto por el, senón polo 
colectivo que o rodeaba. Para min foi 
un bo goberno colectivo.
     En todos estes anos na policía re-
cibiches presións directas dalgún dos 

alcaldes ou alcaldesas cos que coinci-
diches?
 Si.
      Quen ?
 A actual alcaldesa.
      Directamente?
 Si. Fíxome a vida bastante difícil.
     Dirías que Nidia Arévalo ten tintu-
ras ditatoriais?
 Para min si. Teño visto chorar a máis 
dunha concelleira por mor da súa for-
ma de tratar ás persoas.
     A alcaldesa chegou ao poder por un 
episodio de transfugismo?
 Claramente si. De feito ao concelleiro 
tránsfuga durante un tempo tivérono 
escondido nun hotel de Baiona para 
que ninguén se achegara a el. Teño moi 
claro que se Nidia Arévalo segue como 
alcaldesa foi grazas a aquel episodio. 
En relación con este asunto quero dicir 
que eu xa sabía que  se estaba a pre-
parar ese movemento, avisei ao PSOE 
e ao BNG para que tiveran coidado, 
pero por desgraza non me fixeron caso 
e non fixeron nada para evitalo.
     Cando comezou a túa relación con 
UCIN?
 Hai case catro anos. Todo comezou 
polo contacto cunha persoa que en 
tempos xogara ao fútbol comigo. Co-
mentoume o proxecto de UCIN e hou-
bo un interese recíproco.
      Ata o momento nunca presentastes 
unha lista en Mos, verdade?
 Non, de momento a miña participa-
ción política limítase a ter ido nas listas 
de UCIN ás eleccións europeas.
     Procura contestar da maneira máis 
concreta posible: Nas municipais do 
ano que ven vas montar unha lista 
para ser candidato á alcaldía de Mos?
 Estou traballando en facer unha can-

didatura si. Estou falando cos distintos 
colectivos veciñais para tomar nota das 
súas necesidades e problemas e ver o 
que se podería mellorar no vindeiro 
goberno de Mos.  Tamén estou falan-
do con distintas persoas para que me 
acompañen na candidatura.
     Por que motivo cres que debes de 
presentar unha candidatura?
 Porque Mos precisa un cambio polí-
tico e eu considérome co deber moral 
de dar un paso ao fronte para tratar de 
contribuír a ese cambio.
     Non che valen ningunha das outras 
dúas opcións: PSOE e BNG?
 Mos necesita un proxecto novo, non 
o mesmo de sempre. Un proxecto di-
ferente que ilusione de verdade. Eu 
non estou condicionado por ningún 
apriorismo nin ideolóxico nin de par-
tido. Vou montar unha lista transver-
sal, de xente fiable que poida aportar, 
composta de  persoas de todas as pa-
rroquias, incluso con ex do PP, que es-
teamos unidos arredor de dúas ideas 
chave: O amor a Mos, e a convicción de 
que o noso pobo precisa un cambio.
      A ti faiche falta a política para 
vivir?
 Non, nunca me fixo falta. Cando era 
policía vivía do meu soldo e agora que 
son xubilado vivo da miña pensión. De 
feito penso que vivir da política, é un 
problema. A actividade política debe 
de ser un medio para mellorar a vida 
da xente, non un medio para que o po-
lítico poida vivir.
      Cales son as túas expectativas re-
alistas?
 Aspiro a ser o próximo alcalde de Mos. 
Se a sociedade me dá un voto de con-
fianza sei, dígoo con toda a humildade, 
que non vou decepcionar.

      Se antes das eleccións recibises unha 
chamada da alcaldesa para que non 
montes a lista e che fixera unha oferta 
de integración no seu equipo, habería 
algunha posibilidade de que a acepta-
ses?
 Non, non hai ningunha en absoluto. 
Eu son unha persoa íntegra.
     O rencor inflúe na túa vontade de 
competir pola alcaldía de Mos?
 De ningún modo. Eu non teño ningún 
tipo de rencor por ninguén . O único 
que inflúe na miña vontade de parti-
cipación política é o amor. O amor a 
Mos, e a convicción de que Mos precisa 
un goberno mellor. Eu son de Mos, si 
vivo en Mos e si pago os meus impos-
tos en Mos.
      No caso de chegares á alcaldía cales 
serían as medidas máis urxentes que 
levarías a cabo?
 -Reducir o gasto político. As dedica-
cións exclusivas que hai son excesivas, 
o gasto en comisións e vehículos é ex-
cesivo, e a publicidade institucional é 
excesiva.
 -Optimizar a organización da adminis-
tración municipal.
 -Auditar as contas do Concello. Teño 
serias dúbidas de que os números que 
presenta o goberno municipal sexan 
correctos.
 - Revisar a concesión de moitas licen-
zas de obra
     No asunto da autovía cal é a túa 
posición?
 Chámame poderosamente a atención 
que a alcaldesa de Mos estea suposta-
mente liderando a reivindicación de 
liberar a peaxe da AP9 cando foi o seu 
partido o responsable de darlle unha 
prorroga de 50 anos á empresa que a 
explota. Onde estaba ela cando o presi-

dente Aznar fixo iso?
 Estaba calada, absolutamente calada.
      Véxote moi ilusionado?
 Pois ves ben, porque é a realidade. O 
cariño e os ánimos que estou a recibir 
da xente pola rúa, multiplican a miña 
ilusión. E episodios tan desagradables 
de persoas que crean perfís falsos en 
redes sociais para atacarme non fan 
máis que convencerme de que estou no 
lado correcto da historia, e que o noso 
pobo precisa un cambio de goberno 
con urxencia.

Salceda bota a andar 
a II fase da 

excavación da foxa 
de Soutelo

 Trátase de localizar aos cinco ho-
mes que permanecen desaparecidos
 Na primeira fase localizáronse e 
identificáronse a dúas vítimas da 
dictadura

Salceda de Caselas

A alcaldesa de Salceda de Caselas, Loli 
Castiñeira, e o Concelleiro de Cultu-

ra, Alex Rodríguez, veñen de manter 
unha nova reunión cos socios da Co-
misión pola Recuperación da Memoria 
Histórica do Baixo Miño, O Condado 
e A Louriña, encargados de investigar 
o posible paradoiro de 7 represaliados 
durante a guerra civil, para tratar de 
organizar os traballos previos para esta 
segunda fase da exhumación.
 Nesta reunión tamén estiveron presen-
tes o párroco de Soutelo e o arqueólo-
go que dirixirá as obras. Nesta II Fase 
de Exhumación da Foxa de Soutelo, en 
Salceda de Caselas, tratarase de loca-
lizar os restos de 5 homes paseados e 
soterrados no adro da igrexa, que non 
foron localizados na I Fase de escava-
cións en que apareceran só dous deles. 
Na actualidade aínda non se atoparon 
todos os desaparecidos en setembro 
do 36. Catro dos que faltan é posible 
que sexan  veciños do Porriño (Seve-
ro Boente, José Cordal, Ramón Pérez e 
Leoncio Muíños), e o quinto, un veciño 
do Torroso, en Mos (Modesto Barreiro 

Cubillos). A nova escavación segura-
mente comezará no próximo mes de 
abril.
 O proxecto, que foi presentado pola 
Concellaría de Cultura do Concello de 
Salceda de Caselas a finais de 2025 á 
Federacion española de Municipios e 
Provincias (FEMP), dentro do “VI Plan 
de Recuperación de memoria Demo-
crática 2025-2026”, vai recibir a contía 
de 12.500 euros de axuda para comple-
tar a finalización da Exhumación que 
se iniciara en xuño do ano pasado nun 
dos laterais do adro da igrexa. Agora 
terase en conta outros testemuños orais 
dos veciños da parroquia e a documen-
tación recollida polo historiador X.Ra-
món Paz Antón.
 A alcaldesa de Salceda sinala que este 
proxecto supón un avance coa recupe-
ración da Memoria Histórica e a dig-
nificación das vítimas e o dereito dos 
seus e das súas parentes a recuperar os 
seus restos despois de tantos anos, para 
lles poder dar un enterramento digno.

Os Concellos de Salvaterra de Miño e 
Salceda de Caselas únense para o III “Acom-
pañámoste: Conciliación con corazón”

 Favorecer a conciliación familiar e 
prover a corresponsabilidade nos 
coidados é un obxectivo claro para 

moción dun estilo de vida responsable 
e aprenderán sobre a ciencia, rachan-
do cos roles de xénero, promovendo a 
igualdade e o compañeirismo e facen-
do comunidade.
 A parte formativa virá coa III edición 
da “Escola de familias”. Realizaran-
se un total de 10 sesións para persoas 
adultas nas que paralelamente se adap-
tará a temática das sesións para a infan-
cia. Esta distribución permitirá formar 
a familias e crianzas ao mesto tempo 
que permite a conciliación. Cinco das 
sesións serán no Concello de Salvaterra 
de Miño e as outras cinco no Concello 
de Salceda de Caselas e as familias po-
derán asistir indistintamente segundo 
as súas preferencias. 
 Como novidade para esta terceira edi-
ción, vén de solicitarse un apartado de 
sensibilización en igualdade a través 
do teatro que percorrerá as parroquias 
de ambos concellos. 

Tras o éxito das anteriores edicións do programa “Acompañámoste: Con-
ciliación con corazón”, os Concellos de Salceda de Caselas e Salvaterra de 
Miño continúan a traballar unidos para optimizar os recursos e garantir a 
igualdade e a conciliación nas familias dos seus concellos.

os gobernos de Salceda de Caselas e 
Salvaterra de Miño. Por todo isto as 
alcaldesas, Loli Castiñeira e Marta Val-

carcel, así como as con-
celleiras de igualdade, 
Selene González e Lore-
na Soto, veñen de reu-
nirse en varias ocasións 
para deseñar e mellorar 
os seus programas de 
conciliación e igualdade 
e traballar de novo na 
solicitude conxunta de 
subvención á Xunta de 
Galicia para poder levar 
a cabo os diferentes pro-
gramas. A subvención 
do Plan Corresponsables 
suporá unha axuda eco-
nómica a estas entidades 
locais por parte da Xunta 
de Galicia e do Ministe-
rio de Igualdade para 
reducir a desigualdade de xénero entre 
mulleres e homes nos coidados e na 
xestión do tempo. 
Ambas Alcaldesas valoraron moi posi-
tivamente os resultados obtidos o pa-
sado ano, polo que non dubidaron en 
volver colaborar e realizar unha nova 
solicitude de subvención mancomu-
nada, convencidas de que o traballo 
conxunto ofrece sen dúbida un resul-
tado moi favorecedor para as familias 
dos dous Concellos.
Salceda e Salvaterra traballan por se-
gundo ano consecutivo na realización 
de campamentos municipais gratuítos 
que favorecerán especialmente á conci-
liación laboral durante a época estival 
do verán. Nos meses de xullo e agos-
to a infancia e a xuventude de ambos 
concellos gozará e aprenderá sobre o 
deporte e vida activa, a cooperación e a 
competición amigable. Ademais coñe-
cerán a súa contorna mediante a pro-

8 M: Nin submisas, nin depredadoras. 8 M: Nin submisas, nin depredadoras. 
FeministasFeministas opinión

ste 8M quero escribir desde a 
complexidade. Desde a gra-
titude. Desde a autocrítica. E 
tamén desde a firmeza.

 Porque, se algo aprendín mirando ás 
mulleres da miña familia, ás miñas 
amigas, ás miñas compañeiras no 
ámbito científico-administrativo e ás 
amigas e compañeiras da miña etapa 
política, é que o feminismo real non 
é un apoio puntual nin unha consig-
na que se activa cando convén. É re-
sistencia cotiá.
 Traballo a diario con mulleres que 
están nos laboratorios e nos despa-
chos do CSIC, sostendo proxectos 
brillantes mentres manteñen mater-
nidades en épocas nas que a conci-
liación segue sendo unha carreira 
de obstáculos. Traballo con inves-
tigadoras que adían publicacións, 
adían ou renuncian á maternidade 
mentres consolidan a súa carreira ou 
multiplican o seu esforzo para que 
ninguén poida cuestionar o seu mé-
rito. Traballo con xestoras rigorosas 
e eficientes que coñecen mellor ca 
ninguén os engrenaxes do sistema e 
que, aínda así, teñen que demostrar 
constantemente que a súa autorida-
de é lexítima. E fano sen ruído épico, 
sen vitimismo performativo, cunha 
ética de traballo que impresiona.
 Nada disto é casualidade, malia que 
moitas veces non sexamos conscien-
tes. É herdanza das loitas feministas, 
das que están e das que xa non están, 
das que abriron camiño en contextos 
moito máis duros e das que herda-
mos os froitos deste esforzo colecti-
vo.
 E quero dicir isto en primeiro lugar, 
despois de reflexionar moito —con 

decepción incluída— sobre os escán-
dalos que salpicaron membros dos 
partidos de esquerdas nos últimos 
tempos. Inicialmente a decepción 
pesaba e impoñíase a sensación de 
que demasiadas veces desde a políti-
ca non se está suficientemente á altu-
ra. Pero cando afondo na reflexión, 
decátome de que iso é mercar o dis-
curso do patriarcado e do neolibera-
lismo, ademais de ser un relato abso-
lutamente inxusto. Explícome.
 Por unha banda, é profundamente 
decepcionante ver como determina-
das mulleres da dereita actual —Isa-
bel Díaz Ayuso, Cayetana Álvarez 
de Toledo, Rocío Monasterio; ma-
lia que dá igual o nome— negan o 
machismo estrutural e ridiculizan o 
feminismo, cando elas, queiran ou 
non, son vítimas do mesmo machis-
mo cás demais e están atravesadas 
pola mesma estrutura patriarcal que 
nos castiga a todas.
 Non vou ser eu quen diga que non 
chegaron ao seu posto por cualida-
des e esforzo persoal, pero non por 
iso deixan de ser utilizadas para ma-
quillar un machismo que nas súas 
organizacións segue intacto. Porque, 
malia que logran chegar a esas cotas 
de poder, son igualmente cuestio-
nadas, mesmo polos mesmos que as 
apoiaron, algo que negarán sempre. 
E negaranos por simple superviven-
cia nos seus partidos. Ata aquí, in-
cluso podo sentir algo de empatía.
 Pero co que non podo empatizar 
en ningún caso é con que, vivin-
do as dificultades de ascenso para 
as mulleres nas súas organizacións 
—ascenso que se lles permite para 
camuflar ante a sociedade o seu ma-

chismo por rédito electoral— teñan 
esa incontrolable violencia dialéctica 
cara ás mulleres feministas, e que o 
máis amable que nos digan sexa “to-
las”, “feminazis” ou “hipócritas”, 
desacreditando loitas colectivas e 
impugnando avances conquistados. 
Ademais de eticamente reprobable, 
defender os mesmos mantras que 
nos fan dano a todas, no fondo, é 
profundamente irresponsable.
 Se ser “feminazis” significa defen-
der que nenas e nenos teñan os mes-
mos dereitos, que as mulleres cobren 
o mesmo ca os homes polo mesmo 
traballo, que a maternidade non pe-
nalice carreiras, que a discapacidade, 
a orixe humilde ou a pertenza a unha 
minoría étnica ou racial non multi-
pliquen a exclusión e que existan leis 
que nos protexan contra a violencia 
machista, entón a palabra deixa de 
ser ofensiva e convértese nun eloxio: 
pois si, somos “feminazis” con orgu-
llo, e iso é síntoma de que estamos 
facendo as cousas ben.
 Dito isto, sinalalas non nos exime da 
autocrítica.
 Porque desde posicións progresis-
tas, e desde espazos que se declaran 
feministas, temos que revisar prácti-
cas, liderados e dinámicas internas.
 Hai membros moi destacados da es-
querda que non estiveron á altura e 
que fixeron un dano enorme á causa 
feminista, á igualdade e ás propias 
mulleres con comportamentos ab-
solutamente repulsivos: denuncias 
por acoso, agresións sexuais, vio-
lencia contra as mulleres, utilización 
da prostitución, encubrimento e un 
longo etcétera que nos avergoña, nos 
provoca noxo e nos obriga a actuar 

con contundencia. Para min, toda 
esa xente traizoou as ideas e valores 
feministas da esquerda, e non hai 
ningún tipo de escusa para minimi-
zar o dano que fixeron.
 Pero, pese a todo iso, hai que lem-
brar a hemeroteca, porque hai di-
ferenzas fundamentais entre o tra-
tamento destes casos e a actuación 
histórica da dereita no referente ao 
avance nos dereitos e oportunidades 
das mulleres. Sen as leis feministas 
impulsadas e aprobadas en solita-
rio pola esquerda social, moitos dos 
avances non serían posibles.
 Cos partidos da dereita sería máis 
ben todo o contrario: retrocesos, im-
punidade, silencio, revitimización 
da muller e ataques masivos contra 
nós. Os partidos da dereita votaron 
sistematicamente en todas as cáma-
ras lexislativas en contra das leis fe-
ministas, ou opuxéronse directamen-
te recorrendo a tribunais, medios de 
comunicación, ridiculizándoas, ne-
gando o machismo e a violencia es-
trutural contra a muller e, ao mesmo 
tempo, beneficiándose dos dereitos 
conquistados pola loita feminista: 
cotas de igualdade, permisos de ma-
ternidade e paternidade, protección 
fronte á violencia machista, políticas 
de conciliación e un longo etcétera.
 E máis: o punto máis diferenciador 
entre os partidos de esquerdas e de 
dereitas é que, sen as leis feministas 
da esquerda progresista, os homes 
responsables deste tipo de condutas 
—acoso ou outros delitos de violen-
cia machista— hoxe non terían que 
responder ante a xustiza. Grazas ás 
leis e políticas progresistas, agora 
teñen que render contas perante os 

tribunais, os medios de comunica-
ción, as súas organizacións políti-
cas e fronte á sociedade. Sen as leis 
feministas, ficarían impunes. Esa é, 
por dicilo así, a xustiza poética do 
maior triunfo das mulleres no seu 
conxunto e do movemento feminista 
en todos os recunchos da sociedade. 
Estes señores van ser xulgados polas 
mesmas normas que votaron a favor, 
pese a non creren nelas. Iso é o éxito 
do feminismo na súa máxima expre-
sión.
 Porque é certo que o machismo non 
é alleo a ningunha organización e 
que o feminismo non é patrimonio 
de ningún partido. Pero o que é ab-
solutamente incompatible é afirmar 
que “apoias” e “defendes” a muller 
ao mesmo tempo que negas o ma-
chismo estrutural que sofre e non 
fas nada por eliminalo da sociedade, 
salvo facer demagoxia e carroñería 
electoral mentres te dedicas a poñer 
paus nas rodas ás leis e medidas para 
erradicar o machismo e as violencias 
contra as mulleres.
 Por iso, tampouco abonda con que 
unha muller chegue arriba. A pre-
gunta é como chega e que fai cando 
está alí.
O liderado feminino non é automati-
camente feminista. Ter un máster en 
igualdade non converte a ninguén 
en feminista. E utilizar o discurso 
da meritocracia para negar os pri-
vilexios estruturais non é emanci-
pador: é servir ao poder patriarcal e 
neoliberal de sempre.
 Por iso mesmo, este 8M non pode ser 
só unha denuncia cara a fóra; ten que 
ser tamén unha mirada cara a den-
tro. Porque o machismo non opera 
unicamente desde os homes: tamén 
vive en nós cando reproducimos 
competencia feroz, cando sospeita-
mos da que destaca, cuestionamos 
a reivindicativa, desconfiamos da 

politizada, criticamos a que lidera, 
descualificamos a que ten ambicións 
lexítimas, examinamos con lupa a 
que fala alto; mentres premiamos a 
docilidade e a submisión, pero cas-
tigamos o empoderamento e a auto-
nomía.
 O machismo pretende convencer-
nos de que a muller óptima é a que 
volve á cociña cun sorriso doce e voz 
pequena, ou a que ocupa un cargo 
reproducindo os esquemas máis du-
ros do poder tradicional. Por iso non 
queremos ser nin submisas nin de-
predadoras. As feministas loitamos 
porque non cremos nin na concep-
ción da muller como ser submiso que 
cala nin na que exerce contra outras 
mulleres o machismo que queremos 
erradicar. Porque o noso inimigo 
non son os homes: é o machismo.
 Por iso o feminismo non pode limi-
tarse a colocar mulleres nos mesmos 
esquemas de dominación. Ten que 
transformar a maneira de exercer o 
poder: incorporar o coidado, a coo-
peración, a corresponsabilidade e a 
xustiza social como eixos centrais. 
Non como debilidade, senón como 
fortaleza social.
 Este 8M é unha chamada á coheren-
cia e á valentía. E, sobre todo, a non 
permitir que os nosos erros sexan 
utilizados para desmantelar décadas 
de dereitos conquistados.
 Por iso, e para rematar esta longa 
reflexión, celebramos as que investi-
gan, as que coidan, as que gobernan, 
as que educan, as que lideran, as que 
escriben, as que emprenden, as que 
protestan, as que sosteñen familias e 
institucións. Celebramos as que che-
garon antes ca nós e as que están a 
abrir camiño agora.
 Porque cando unha muller avanza 
soa, resiste.
 Cando avanzamos xuntas, transfor-
mamos.

O Porriño encara a recta final para contar por 
fin cun auditorio moderno e versátil

 A obra do futuro auditorio municipal avanza a bo ritmo e permitirá dotar 
ao Porriño dun espazo escénico de referencia, adaptado ás necesidades 
actuais da programación cultural e do tecido asociativo local.

 A obra do futuro auditorio municipal 
do Porriño foi hoxe escenario da súa 
primeira visita institucional, na que 
participaron o alcalde, Alejandro Lo-
renzo, xunto con representantes do teci-
do asociativo local vinculado ao ámbito 
cultural e diversas academias de música 
e baile.
 O novo auditorio permitirá dotar ao 
municipio dun espazo moderno, ver-
sátil e adaptado ás necesidades actuais. 
O proxecto contempla unha capacidade 
aproximada de 340 butacas, así como 
escenario, camerinos e instalacións téc-
nicas axeitadas para acoller múltiples 
actividades culturais ao longo do ano .
¡ A actuación supón un investimento de 
preto de 2,8 millóns de euros, cun prazo 
de execución estimado de vinte meses .
 Durante a visita, o alcalde puxo en va-
lor a importancia deste proxecto, cuali-
ficándoo como un fito histórico para o 
Porriño, ao tratarse do primeiro audito-
rio destas características no municipio e 
unha resposta a unha demanda históri-
ca da veciñanza.
 “Hoxe é un día especialmente signifi-
cativo para este Concello. Visitamos por 
primeira vez un auditorio que, ata o de 
agora, nunca existira no noso munici-
pio”.
 O rexedor tamén destacou o impacto 
que terá esta infraestrutura na vida cul-
tural local, ao ofrecer un espazo estable 
para o desenvolvemento de actividades 
e iniciativas impulsadas polo tecido 
asociativo.
 “Nun prazo breve, en menos dun ano, 
este auditorio estará a disposición de to-

dos os veciños e veciñas, así como das 
asociacións e colectivos que atoparán 
aquí un espazo de encontro, cultura e 
convivencia”.
 Lorenzo quixo ademais recoñecer o 
traballo técnico e profesional que está a 
facer posible a execución da obra, subli-
ñando a coordinación entre os equipos 
implicados para garantir o seu correcto 
desenvolvemento.
 O proxecto, segundo explicou, foi resul-
tado dun proceso de análise no que se 
valoraron diferentes alternativas, tendo 
en conta condicionantes técnicos, urba-
nísticos e económicos, ata acadar unha 
solución que permitirá contar cunha 
infraestrutura moderna e plenamente 
integrada no entorno urbano.
 O novo auditorio está chamado a con-
verterse nun punto de encontro para 
asociacións, colectivos e cidadanía en 
xeral, favorecendo a dinamización cul-
tural do municipio. Neste sentido, des-
de o Concello destacouse a importancia 
da implicación do tecido asociativo, que 
participou nesta primeira visita para co-
ñecer de preto o avance das obras.
 Ademais, sinalouse que a evolución dos 
traballos será especialmente visible nos 
próximos meses, cun avance significati-
vo que permitirá comezar a visualizar a 
configuración definitiva do espazo.
 Con esta actuación, o Concello do Po-
rriño reafirma a súa aposta pola cultura 
como eixo fundamental de desenvolve-
mento, impulsando unha infraestrutura 
que contribuirá a mellorar a calidade de 
vida da veciñanza e a fortalecer a iden-
tidade cultural do municipio



11

�������Carnicería

Charcutería

Peinador, 81
���

������

986 487 947 
646 907 230 

Preparémonos para facer fronte ao fascismo e a Preparémonos para facer fronte ao fascismo e a 
guerra global imperialistaguerra global imperialista

Paulo Vila , Comite Antifascista da Louriña
opinión

 pasado 12 de marzo fí-
xose o 40 aniversario do 
fraudulento referendo da 
OTAN convocado en 1986 

polo goberno do PSOE presidido 
por Felipe González. Contou co 
rexeitamento da maioría do pobo 
traballador galego, obtando o 61% 
pola abstención, e respecto da po-
boación que participou, o 38% vo-
tando non.
 No actual contexto xeopolítico, de 
perda da hexemonía global do im-
perialismo anglo-ianque-sionista e 
co aumento  das contradicións no 
seu interior, tal e como puidemos 
comprobar perante as tensións e 
escaramuzas entre a fracción con-
servadora e a globalista dentro 
da Alianza Militar Atlántica por 
mor das ameazas expansionis-
tas da Casa Branca de anexionar 
Groenlandia, xunto coa consolida-
ción do Mundo Multipolar, ábrese 
unha porta de posibilidades para 
as forzas antifascistas e antiimpe-
rialistas á hora de avanzarmos na 

culminación dos nosos obxectivos 
tácticos e estratéxicos.
Coa guerra provocada pola UE/
OTAN contra a Federación Rusa 
en Ucraína, o xenocidio sionista na 
palestina, ou ca agresión da Coali-
ción Epstein contra o Líbano e con-
tra a República Islámica do Irán en 
curso, as forzas que pertencemos 
ao campo obreiro e popular temos 
a obriga de situar como eixo cen-
tral da nosa actividade nas rúas e 
centros de traballo, a denuncia so-
bre o grave perigo que supoñen os 
perversos plans de guerra global 
do imperialismo.
No noso país a Plataforma Galiza 
pola Paz, entidade na cal o Comi-
té Antifascista da Louriña está in-
tegrado, leva durante estas sema-
nas convocando mobilizacións co 
obxectivo de ir concienciando os 
sectores populares sobre as gra-
ves consecuencias que para a nosa 
vida terán os plans de morte e des-
trución imperiais. Do mesmo xeito, 
xunto aos Comités Anti-OTAN de 

Compostela e Lugo, estamos des-
envolvendo a campaña `Pola Terra, 
Contra a Guerra´ para alertarmos 
tanto da fascistización e militariza-
ción da sociedade, como do papel 
que para o imperialismo ten Galiza 
dentro da economía de guerra e da 
cadea armamentística global. 
 Estas iniciativas, sumado á acti-
vidade específica do CAL no noso 
marco respectivo de loita, expre-
sando a solidariedade internacio-
nalista coa Rusia Antifazista e co 
Eixo Antisionista resistente en-
cabezado por Irán, situounos no 
punto de mira tanto dos fascistas 
locais, como de sectores neonazis 
ucraínos. A campaña de sinalamen-
to dos nosos membros que durante 
este mes foi iniciada por elementos 
reaccionarios, constata a acertada e 
coherente liña antifascista e antiim-
perialista que desenvolvemos.
 Por esta razón tamén debemos pre-
pararnos para un futuro escenario 
onde a censura e a represión sen 
dúbida van incrementarse. Co paso 

do tempo, co aumento das contra-
dicións, co aumento da debilidade 
do imperialismo e por consecuen-
cia co aumento da súa ferocidade, 
a rede gladio e as organizacións 
fascistas serán utilizadas polos 
servizos de intelixencia inimigos 
para sinalar, perseguer, e eliminar 
os sectores máis combativos e or-
ganizados do pobo traballador ga-
lego.
Vivimos tempos excepcionais, onde 
á vez que se van dando as condi-
cións para avanzarmos tamén au-
menta o risco e perigo para nós. Es-
tamos comprometidos totalmente 
co noso pobo e coa nosa clase, por 
está razón temos o deber de dicir as 
cousas tal e como son, por moi du-
ras e difíciles que poidan parecer.
 O antifascismo combatente galego 
organizado no Comité Antifascista 
da Louriña estará sen ningún tipo 
de dúbida á altura das circunstan-
cias. Poñámonos pois mans á obra!
Antifascistas e antiimperialistas 
sempre!

OO

O Multiusos de Torneiros acolle novos obradoiros para achegar a tecnoloxía á cidadanía

 O Concello do Porriño, en colaboración coa Fundación Cibervoluntarios, pon en marcha no Multiusos de Torneiros dous novos obradoiros de for-
mación dixital dirixidos á veciñanza en xeral e ás persoas maiores de 60 anos.
 As actividades desenvolveranse durante o mes de abril en horario de mañá, con continuidade en maio e xuño, e requiren inscrición previa dentro dos 
prazos establecidos.

 O Concello do Porriño continúa refor-
zando o seu compromiso coa forma-
ción tecnolóxica da cidadanía coa pos-
ta en marcha de dous novos obradoiros 
en colaboración coa Fundación Ciber-
voluntarios. Estas accións formativas 
están dirixidas tanto á veciñanza en 
xeral como, de maneira específica, ás 
persoas maiores de 60 anos, co obxec-
tivo de reducir a fenda dixital e fomen-

tar o uso seguro e práctico das novas 
tecnoloxías.
 Os cursos desenvolveranse no Mul-
ticentro de Torneiros en horario de 
mañá ao longo do mes de abril, con 
continuidade prevista durante os me-
ses de maio e xuño.
 Por unha banda, impartirase o obra-
doiro “Apps útiles para a xestión de 
trámites en internet”, que terá lugar do 
13 ao 16 de abril, en horario de 10:00 
a 13:00 horas. As persoas interesadas 
deberán inscribirse previamente ata o 
día 24 .
 Por outra, está programado o curso 
“Iniciación ao mundo dixital”, dirixido 
a maiores de 60 anos, que se desenvol-
verá do 20 ao 23 de abril no mesmo ho-
rario. Neste caso, o prazo de inscrición 

permanecerá aberto ata o día 30 .
 Ambas iniciativas ofrecerán formación 
práctica sobre o uso de internet, admi-
nistración electrónica, aplicacións mó-
biles, seguridade dixital e ferramentas 
de comunicación, facilitando así a au-
tonomía dixital da cidadanía.
  O alcalde do Porriño, Alejandro Lo-
renzo, destacou a importancia destas 
accións formativas: “Seguimos apos-
tando por achegar a tecnoloxía a toda 
a veciñanza, especialmente ás persoas 
maiores, para que ninguén quede atrás 
nun mundo cada vez máis dixital. Es-
tes obradoiros non só proporcionan 
coñecementos, senón tamén confianza 
e autonomía no uso das ferramentas 
tecnolóxicas”.
 Pola súa banda, a concelleira de Em-

prego e Formación, Teresa Veloso, 
subliñou que “a colaboración coa Fun-
dación Cibervoluntarios permítenos 
ofrecer unha formación de calidade, 
accesible e adaptada ás necesidades 
reais da poboación”.
 As persoas interesadas poden forma-
lizar a súa inscrición a través da web 
www.yoconecto.org, no teléfono 986 
33 82 17 ou tamén a través do correo 
electrónico administracion@porrem-
prego.org, dentro dos prazos estableci-
dos para cada curso.
 Con esta iniciativa, o Concello do Po-
rriño reafirma o seu compromiso coa 
inclusión dixital e a mellora da calida-
de de vida da súa cidadanía mediante 
a formación e o acceso ás novas tecno-
loxías.

O Porriño

Cousas de Salvaterra

Flecos do crime de don PanchoFlecos do crime de don Pancho
Antón Xaque, veciño da vila historia

stimados lectores, o pasado 
mes de Xullo/25 produciuse a 
primeira presentación do libro 
“O Crime de Salvaterra, a luz 

114 anos despois”. Trátase dun libro de 
investigación sobre un asasinato acon-
tecido en Salvaterra na persoa dun líder 
agrarista, Francisco Rodríguez “Pan-
cho”, da parroquia de Lourido o 02 de 
Setembro de 1911, morrendo o día se-
guinte polas múltiples feridas de bala 
que levou. Foi en palabras daquel entón, 
“O primeiro mártir do Agrarismo”. O 
libro aínda se pode arranxar na librería 
Terra de Salvaterra ou ben póndose en 
contacto có director deste xornal.
	 Pasados algúns meses da publi-
cación, unha tarde recibo unha chamada 
dunha persoa descoñecida para min, 
inda que non da familia á que pertencía, 
víndome a decir que me quería facer al-
gún comentario sobre o libro, é dicir so-
bre “Pancho”, máis exactamente sobre os 
vitimarios. Espertando en min moito in-
terese, concordamos unha entrevista na 
súa casa, estaban ela e súa avoa nonaxe-

naria esta con unha memoria prodixiosa.
	 Non faí falta lembrar a cortesía 
e amabilidade coa que fun recibido pero 
así foi. Unha vez postos a falar do asunto, 
e outras moitas cousas, coméntanme un 
feito acaecido semanas despois do asasi-
nato, na casa onde servía como mucama 
unha ascendente da familia, trátase da 
súa bisavoa, natural de Salvaterra, (a Sra. 
da fotografía é Rosa González Vaqueiro) 
quen a sazón tiña 14 anos, pura transmi-
sión oral xenerosidade da familia.
	 Resulta que un bo día dos pri-
meiros meses do ano 1912, (o xuízo ce-
lebrárase a primeiros de Xuño dese ano), 
chamaron a porta da casa onde servía 
Rosa González, ela abriu e, ¡oh sorpresa!, 
a que se presentou era coñecida dela, de 
Salvaterra, era nada menos que Balbina 
Fernández Porto, muller de José Ramón 
Alonso Álvarez e nai dos irmáns Alonso 
Fernández, os caciques vitimarios. Pare-
ce ser que a visita foi motivada para in-
terceder ante o patrón da casa para que 
a sentenza fora benevolente co marido 
Jósé Ramón Alonso por razón de idade e 
que de condenar e levar preso a alguén, 
este fora o fillo Germán Alonso, principal 
acusado. Tal era a percepción que tiñan 
do crime cometido e de seren obxectiva-
mente condenados.
	 Chegado este punto, vou recuar 
no tempo algúns anos, concretamente ó 
primeiro de Febreiro de 1891, ese día ce-
lebráronse no Estado español Eleccións 
de Deputados a Cortes. En Salvaterra, 
na mesa da parroquia de Lourido, entre 
outros foi Interventor o cacique José Ra-
món Alonso Álvarez, (páx. 57 do libro), 
mentres que na parroquia de Salvaterra 
foi Interventor, entre outros, Gumersin-
do Queimadelos Bugallo. Ámbolos dous 

formaban parte do entremado caciquil 
da restauración borbónica, durante a 
rexencia de María Cristina, onde se pode 
ver nas actas que os candidatos a Depu-
tados gañaban por goleada, sen dúbida 
por efectos corruptos da Lei Electoral de 
entón, sobre todo o Artigo 29, que deu 
lugar o popular dito do “carallo vinte-
nove”. É dicir que moitos anos antes do 
tráxico suceso, estes dous persoeiros xa 
se coñecían ben, ademais eran veciños 
de parroquia xa que Gumersindo Quei-
madelos Bugallo natural de Ponteareas, 
estaba casado na veciña parroquia de 
Arantei.
	 Gumersindo foi pai de varias 
fillas e dun fillo, (Arturo Queimadelos 
Barros, médico e que atendeu a Pancho 
na súa agonía). Entre as fillas, unha cha-
mada Enma María Queimadelos Barros 
casou o 22 de Xaneiro de 1906 cun afa-
mado político e avogado pontevedrés 
chamado Vicente García Temes, (Arqui-
vo Diocesano de Tui). E precisamente no 
fogar dese casal situado na rúa Peregrina 
nº 08, era onde servía dende uns anos an-
tes Rosa González, (que tiña fama de ser 
unha grande cociñeira).
	 Vicente García Temes era moi 
coñecido por esta bisbarra, así:
 No xornal “O Regional de Monção” nº 
520 de data18 de Marzo de 1912, páx. 3, 
decía:
 “Domingo 17. Acompanhados dos nos-
sos leaes amigos de Salvatierra os srs. D. 
Gumerzindo Queimadellos e de seu fil-
ho médico na villa fronteiriça e D. Victo-
riano Alonso, estiveram aqui hontem  os 
snrs. Vicente Garcia Temes, advogado, 
D. Jacinto Otéro Blanco, D. Benito Ferrei-
ra, D. Perfecto Ortegoso e D. José Antu-
nes, official de marinha mercante, todos 

de Pontevedra. Estes illustres gallegos 
representam na capital da visinha pro-
vincia a guarda-avançada do partido re-
publicano, havendo já prestado excellen-
tes serviços á República Portugueza por 
occasião do contrabando de armamento 
nos wagons em Pontevedra. Aos nossos 
sympaticos hospedes foi offerecido uma 
taça de champanhe pelo snr. João An-
tonio de Pino na sua casa dos Milagres, 
trocando-se enthusiasticas saudações. 
Os bons amigos de Portugal regressaram 
hoje mesmo a Pontevedra.”
No mesmo xornal nº 549 de data 13 de 
Outubro de 1912, recóllese:
	 “De passeio esteve aquí acom-
panhado de varios amigos pessoais e 
políticos de Puenteareias o ex ministro 
español D. Gabino Bugallal. En visita 
tambem estiveram hoje nesta vila regre-
sando á noite a Pontevedra os nossos 
amigos snrs. Dr. Vicente Garcia Témes, 
D. Jacinto Otéro e D. José Antunes.”
	 De novo no mesmo xornal, nº 
553, 11 de Novembro de 1912, aparece a 
breve nota:
	 “Esteve nesta vila o snr. Don 
Vicente Garcia Témes, ilustre advogado 
em Pontevedra.”
	 Ata aquí, podemos dicir, todo 
dentro do normal, un home que casou 
en 1906 cunha veciña de Arantei, con 
unha boa posición social e económica, 
relacionándose con amigos, familiares, 
políticos, caciques, etc., pero… 
Pero, que ten que ver este home, Vicente 
García Temes, có crime de “Pancho”?
 Pois resulta que o “patrón da casa” onde 
servía Rosa García, acabou sendo o avo-
gado da acusación particular da familia 
da vítima, có resultado que xa sabemos, 
¡¡a absolución dós vitimarios confesos!!

EE

O Encrucillado
                                                   Por Khan Dean

HORIZONTAIS
A-– EXPRESIDENTE DA XUNTA DE GALICIA QUE FOI PILOTO MILITAR DA ALEMAÑA NAZI - ALUMINIO. B –EXPRESIDENTE DA 
XUNTA DE GALICIA QUE FORMOU PARTE DE GOBERNOS QUE ASINARON PENAS DE MORTE CONTRA DEMÓCRATAS –  CONXUN-
TO DE TERRAS QUE CIRCUNDAN UNHA CASA. C -PERSOA QUE ESTÁ NA NENEZ, FEMININO – AMERICIO - REANIMACIÓN CAR-
DIOPULMONAR - CONTRACCIÓN DE PREPOSICIÓN E  ARTIGO MASCULINO PLURAL.   D – PARTE FINAL DOS MEMBROS INFERIO-
RES QUE SOSTÉN O CORPO E SE APOIA NO CHAN AO ANDAR – NÚMERO IRRACIONAL – ORGANIZACIÓN DE PALANGRANEROS 
DA GUARDA - SODIO. E – FORMATO DE ESTRUTURACIÓN DE DATOS EN XML QUE FACILITA O ACCESO AUTOMATIZADO Á INFOR-
MACIÓN CONTIDA NUN SITIO DA INTERNET -  PERCORRÍN COA VISTA E COMPRENDÍN O QUE DICÍA - CORTAR COS DENTES EN 
ANACOS MOI MIÚDOS - MOMENTO NO QUE NON CONTINÚA MÁIS. F – VOGAL – CADA UNHA DAS PARTES EN QUE SE DIVIDE 
UN PARTIDO DE TENIS – NOME DE MULLER - AMPERE – SECRETARIO OU SECRETARIA XERAL. G – PALABRA COA QUE SE AFIR-
MA ALGO - ÓRGANOS DUROS E SÓLIDOS QUE CONSTITÚEN O ESQUELETO – CONSOANTE – AMERICIO – VOGAL.  H – ERBIO 
- CONSOANTE – OSÍXENO - XOGUETE CON BOLIÑAS NO SEU INTERIOR E UNIDAS A UN PEQUENO MANGO, QUE SERVE PARA 
ENTRETEMENTO DOS MENIÑOS. I – EDITORIAL ESPECIALIZADA EN LIBROS DE ARTE - VEXETACIÓN PROPIA DO MONTE COMO 
TOXOS, QUEIROAS, FENTOS.. -ACONTECEMENTOS   QUE PASARON OU TIVERON LUGAR. K – POLÍTICA AGRARIA COMÚN – CIDA-
DE ONDE SE LLE RENDÍA CULTO A NANNA, A DEUSA DA LÚA - REGRA OBRIGATORIA DE CARÁCTER XERAL ESTABLECIDA POLA 
AUTORIDADE CORRESPONDENTE – NOVE –SEXTA NOTA MUSICAL. L – VOGAL - INDIVIDUO DA RAZA CONSIDERADA SUPERIOR 
POLOS ANTISEMITAS -  CONSOANTE – QUE NON É LISTO – PRENDIDO EN INGLÉS. M - EXPRESIDENTE DA XUNTA DE GALICIA 
EXAMIGO DUN FAMOSO NARCOTRAFICANTE– AFLUENTE DO RIN- CONSOANTE. N- O DEUS DO ISLAM- AS DÚAS PRIMEIRAS 
VOGAIS-1.000-QUEIMARA .O-ALTAR COMUNICACIÓN ESPIRITUAL COA DIVINDADE – NOME DA NAI DA VIRXE MARÍA.

 VERTICAIS
 1 – FRECUENCIA MODULADA NA TRANSMISIÓN DA RADIO – DEUSA DA AGRICULTURA E DA PRIMAVERA. 2 – APELIDO DO 
EXPRESIDENTE PORTUGUÉS ELIXIDO TRALA REVOLUCIÓN DOS CARAVEIS– FILLA DOS MESMOS PAIS  -  CONTRACCIÓN DO 
ADVERBIO U CO DO PRONOME PERSOAL .  3 – RADIO NACIONAL ESPAÑOLA - SUR  - LIMPAR UN CEREAL MALLADO. 4 – CON-
TRACCIÓN DE EN MÁIS UN – VAI DA PARTE BAIXA Á PARTE ALTA – SEGUNDA NOTA MUSICAL - VOGAL. 5 – APARATOS ELÉCTRI-
COS AUTOMÁTICOS – DIS EN VOZ ALTA UN TEXTO – PAIS NEUTRAL EN EUROPA. 6 – SÍMBOLO DO NORDÉS– CRÍA DA GALIÑA 
–  OBXECTO ENTREGADO AO VENCEDOR OU AO PARTICIPANTE NUNHA COMPETICIÓN. 7 – CIDADE DE MÉXICO – SÍMBOLO DA 
PULGADA – TRATAMENTO OUTORGADO ÁS RELIXIOSAS – VOGAL - CONSOANTE . 8 -  CADA UNHA DAS GRANDES DIVISIÓNS DA 
HISTORIA XEOLÓXICA DA TERRA -  CONSOANTE – A MÁIS AFASTADA E ESCONDIDA. 9 – CIDADE  QUE NON SE GAÑOU NUNHA 
HORA– TRASTORNO NEUROMUSCULAR XENÉTICO RARO – CONSOANTE - CEN. 10 – PRATA- BEBIDA ALCOHÓLICA QUE SE OBTÉN 
POR DESTILACIÓN E FERMENTACIÓN DO ZUME DA CANA DE AZUCRE  - FORMA MÁIS CONVENIENTE OU IDÓNEA DE FACER 
ALGO – UN . 11 – LAMBERETEIRO – DOBRE VOGAL – OSÍXENO. 12 – CONSOANTE- FACIANA – INTERXECCIÓN DE VOZ QUE DE-
NOTA CANSAZO, ALIVIO OU NOXO – NORTE – ASEMBLEA NACIONAL 13  - VOGAL – PARTIDO GALEGUISTA - DAR UN GOLPE CON 
PRECISIÓN. 14 – NOTA MUSICAL -  - VOGAL – BARRIO DE SAN MARTIÑO DE MOAÑA . 15 – INTELIXENCIA ARTIFICIAL – FLÚOR – 
TV TUSA - NINGUNHA COUSA OU MOI POUCA COUSA. 16 - MOZO DE GRAN BELEZA – FILLO DE HÍPOTES, DEUS DOS VENTOS – AN-
FIBIO . 17 - ESCUDO EN FORMA DE ROMBO - PERSOA EXTRAORDINARIAMENTE BOA OU CUNHA PACIENCIA FÓRA DO COMÚN.

SOLUCIÓNS:
HORIZONTAIS:

A-–FERNÁNDEZ ALBOR - AL. B – MANUEL FRAGA - EIDO. C – NENA – AM – RCP - AOS. D –PÉ – PI – ORDAGU - NA. E – RSS – LIN 
– ROER – FIN . F – O – SET – TANIA – A – SX. G –SI – OSOS - R – AM - E. H - ER – B – O - AXOUXERE. I – RM – ESTRUME - FEITOS. 
K– PAC– UR – LEI – IX - LA. L – I – ARIO – T – TONTO - ON. M – NÚÑEZ FREIJOO – AAR – T. N – ALA – AE – M – ARDERA. O – ARA 
– ORACIÓN – ANA. 

VERTICAIS 
1 – FM - PROSERPINA. 2 – EANES – IRMÁ – ULA. 3 - RNE – S - CAÑAR. 4 – NUN – SOBE – RE - A. 5 – AEA – LES – SUIZA. 6 – NL– PITO 
- TROFEO. 7 – DF – IN – SOR – E - R. 8 – ERA – T - ÚLTIMA. 9 – ZAMORA – AME – J - C. 10 – AG – RON – XEITO - I. 11 – LARPEIRO – OO 
- O. 12 – B – CARA – UF – N - AN. 13 – O – PG – AXEITAR. 14 – RE – U - AMEIXOADA. 15 – IA – F – RT – REN. 16 – ADONIS – EOLO – RA. 
17 – LOSANXE – SANTA.

 1 2 3 4 5 6 7 8 9 10 11 12 13 14 15 16 17 

Xoan Carlos Caballero,  mestre

Complexo hospitalario universitario Alberto QuirónComplexo hospitalario universitario Alberto Quirón
opinión

urante a pandemia, no am-
biente das cociñas de Madrid 
—cidade distópica que, se-
gundo Ayuso, “é España den-

tro de España e que non é de ninguén 
porque é de todos”—, abrazábanse con 
agarimo os ácidos ascórbico, acético e 
tartárico cos xelificantes e estabilizan-
tes. Bailaban voluptuosamente o glu-
tamato monosódico e o ácido sórbico 
cando se mesturaban cos correctores 
de sabor, metabisulfitos e nitratos po-
tásicos. Co calor dos fogóns levitaban 
de fritideiras e cazolas formando unha 
nebulosa que flotaba no ar ata que os 
diferentes ingredientes dos alimentos 
precociñados estalagtitizábanse no tei-
to.
Polo peso dos espesantes, as forma-

cións graxentas remataban caendo ao 
chan para converterse nunha pátina 
sobre a que os membros das familias 
aprenderon a dar primeiros pasos de 
bailes de salón. As pingueiras que caían 
detrás do frigorífico e resto de mobilia-
rio estalagmitizábanse durante a noite 
ata que, unha vez chegado o día, licuá-
banse e, devagar, ían sobresaíndo por 
debaixo dos mesmos para formar un 
charco xelatinoso ao seu redor.
Os fogares alimentábanse de comida 
ultraprocesada, o que lles incrementa-
ba o apetito de forma artificial. Come-
zaban a comer e collían o rastro dos 
potenciadores de sabor, que anulaban 
a sensación de saciedade, e non para-
ban ata ter o estómago a rebentar.
Os contedores rebordaban latas de 

conservas, botellas de refrescos, caixas 
engraxadas de kebabs, pizzas e ham-
burguesas, sobres de ketchup e maio-
nesa, envoltorios de bolería industrial 
e restos de patacas fritidas.
Daquela, na prensa tivera moito im-
pacto a noticia de que, nun microapar-
tamento, a unha familia que comía ca-
llos enlatados deulles un subidón de 
azucre en sangue, e eufóricos, empeza-
ron a rir sen parar. De súbito, un fillo 
comezou a poñerse morado. Os pais 
pensaron que era produto da risa. As 
pupilas dilatáronse, as pálpebras pe-
cháronselle, respiraba con dificultade e 
finalmente caeu ao chan logo de perder 
o coñecemento.
A fume de carozo levárono ao hospi-
tal. Tras varias probas, descubriron 

unha trombose arterial, producida 
pola inxesta continuada de alimentos 
insáns. As graxas trans consumidas 
durante tantos meses atascaran as súas 
arterias polas que xa só corría chapapo-
te. O seu estado clínico non tardou en 
empeorar. As pernas infectáronselle de 
gangrena e, para salvar a súa vida, non 
houbo máis remedio que amputarllas.
Se isto non fose pouco, a situación com-
plicouse aínda máis cando o postopera-
torio comezou a prolongarse e, dende 
o Complexo Hospitalario Universita-
rio Alberto Quirón —así chamado na 
honra dun gran filántropo e benefactor 
cuxa xenerosidade deixou pegada na 
sociedade madrileña—, comunicáron-
lle que se lle esgotara o crédito. Non le-
ran a letra pequena do seguro médico 

antes de asinalo. Xa deixaran 
de ser rendibles e, a partir de 
aí, a ruína vital converteuse 
tamén en económica. A Sani-
dade Pública tivo que facerse 
cargo da convalecencia e non 
tardaron en descubrir que a 
gangrena da perna puido ter-
se evitado se non houbesen 
reutilizado material clínico 
para aforrar custes.
Unha vez rematado o confi-
namento, fronte ao Comple-
xo Hospitalario, un Maserati 
detívose na gasolineira da 
esquina.
 —Encha o depósito —orde-
nou o condutor sen baixar a 
xanela tras decatarse de que a 
máscara que levaba o empre-
gado era das que el mesmo 
puxera no mercado.
Negocio redondo para pechar 
o círculo.

DD

Redondela

Arte Lixo 26Arte Lixo 26
“A edición deste ano trata de “A edición deste ano trata de 
imaxinar futuros sostibles imaxinar futuros sostibles 
para as mariscadoras e para a para as mariscadoras e para a 

pesca artesanal”pesca artesanal”
Colectivo Arlte Lixo
 Xa está aquí de novo o Arte Lixo, un dos sinais de identidade 
da Vila de Redondela. Da Redondela lúcida, solidaria, comba-
tiva e que non se resigna a ter que lle ceder espazos á peste do 
lixo fascista que parece que neste mundo voraz do imperialismo 
criminal se multiplica como os cogomelos se multiplican en ou-
tono. Esa Redondela que amamos fai Arte co Lixo, e nós, como 
cada ano, conversamos con eles e elas para seguir aprendendo 
durante todo o que nos quede de camiño.

De arriba a abixo e de esqda. a deita.: Berto, Quiquiño, Juanjo, Olguita, Pedriño, Larri, Carliños, Lareira, Valentín, Iria, Ánxela 
e Ana. Novas e vellas artelixeiras

     Facemos esta entrevista nun contex-
to un pouco especial. Podedes contar-
nos de que se trata?
 Ha, ha, ha, ha..Ben, pois conversamos 
nun contexto de celebración, si. Esta-
mos celebrando que seguimos aquí, 
que hai persoas novas que se incorpo-
ran a axudar, e que a xente que xa non 
está, de algunha maneira segue estan-
do con nós....En definitiva, estamos ce-
lebrando a vida
     Pois preguntémoslle ás persoas no-
vas, Valentín e Ana, como se senten no 

colectivo Arte Lixo?
 Marabillosamente ben , contesta Ana
      E a ti, Valentín, que tal te tratan?
 Como ao lixo
     Vaia, iso tes que explicalo
 Fan arte comigo.
      Ha, ha,ha, ha...Pois nada, haberá 
que comprobar o resultado final desa 
obra de arte. Imos coa parte seria: Este 
ano para o Arte Lixo semella un tan-
to especial pois estades integrados no 
proxecto “ Mariscando conciencias”.
Explicádenos de que se trata

 Trátase de imaxinar futuros sostibles 
cara ao futuro das mariscadoras e da 

pesca artesanal. Entón decidimos dedi-
car o Arte Lixo á mesma temática. Nós 

entrevista de Marco A. Santos Soto

defendemos o valor do común, a forza 
imparable da sociedade civil organiza-
da, e esta é unha forma máis de defen-
der o traballo colectivo en prol do ben 
da comunidade.
      Por que o título deste ano,”ata aquí 
chegaba o mar”?
 Pretende ser unha mensaxe de espe-
ranza. Simboliza o desexo de que as 
augas roubadas sexan recuperadas. 
Tratamos de imaxinar futuros sostibles 

para todos.
     As persoas que teñan interese ata 
cando pode entregar as obras?
 Ata o día 22.A exposición vai durar 
unha semana máis do habitual. Temos 
tres salas, máis contido, e queremos 
aproveitar para que a maior cantidade 
de xente posible poida achegarse a go-
zar das pezas expostas.
      Unha das exposicións é a do artis-
ta local Xosé Cabaleiro. Que nos vai 

achegar?
 A súa exposición vaise 
chamar “ Pedras”. Vai-
nos ofrecer unha serie 
de obras feitas con pe-
dras que e vai atopando 
e coas que fai unhas fer-
mosas pezas que teñen 
unha profunda conexión 
coa terra e con todo o 
que significa.
 A obra de Cabaleiro é 
dunha profunda densi-
dade conceptual e esta-
mos seguros de que vai 
sorprender agradable-

mente a quen aínda non tivera a opor-
tunidade de coñecela.
     Tamén tedes unha exposición de ar-
tistas locais?
Si, autores com Anxo Barros, Quico 
Amoedo, Fon Con, Fin”Calderilla”, 
Carlos Fosca, Gesteira, Seijas, Veiga...
Buscamos artistas que estean en sinto-
nía coa forma de entender a realidade 
que temos en Arte Lixo.
      Hai unha parte da exposición sobre 
dúas mulleres mariñeiras
 Si, que participan no proxecto no que 
cooperamos. O ano pasado fixeran un 
proxecto enfocado ao futuro do mar. 
Falaran con persoas de El Salvador e 
construíran, coa axuda da Universida-
de, unha preciosa danza.
     Volve o Foto Lixo?
 Si, volve con forza.
     Faládenos do proxecto que chama-
des  Foto Bar?
 Pois si. Nós estamos profundamente 
conectados coa realidade social de Re-
dondela e vemos como en bares como 
por exemplo o Café da Vila ou o Guay 
hai fotos preciosas do mar de Redonde-

la. Entón fixemos un pequeno percorri-
do, que aínda non está rematado, polos 
locais da nosa vila. O que pretendemos 
é dicirlle á xente ata onde chegaba o 
mar e que existen probas gráficas do-
cumentais nos distintos bares de Re-
dondela.
      E por último toca falar do sonalixo?
 Ben, pois é un novo exemplo da nosa 
política de colaboración. Neste  caso co 
Festival de Maquetas. Nós non busca-
mos competir contra ninguén senón 
colaborar con todos aqueles colectivos 
que contribúan ao ben común.
 Os grupos do sona deste ano son de 
gran calidade. Contaremos con: SPT,  
Autofelación Matutina, Paciencia Pa-
radise, Picota FM, Escombro Domini-
cano...
      Que previsión de obras e de asisten-
cia tedes?
 O número de obras expostas van ser 
arredor de 100.E en canto á previsión 
de asistencia temos moi boas perspec-
tivas. Estamos convencidas e convenci-
dos de que moitas persoas se achegarán 
a gozar do talento dos nosos artistas.

entrevista de Marco A. Santos Soto

XVIII Festival de Maquetas, e XIX Millo Verde de RedondelaXVIII Festival de Maquetas, e XIX Millo Verde de Redondela

Un ano máis cando agroma a primavera e a luz do astro rei semella que 
deixa atrás ás interminables choivas deste inverno, chegan ás rúas da nosa 
querida Redondela os eventos culturais de enorme transcendencia na 
sociedade redondelá. Comezamos coa décimo novena edición do Millo 
Verde que como sempre nas últimas dezaoito edicións ven precedido do 
festival de maquetas. Lembremos que o grupo que consiga gañar o festival 
será premiado coa súa participación no cartel do Millo Verde.
Neste 2026 o concurso de maquetas celebrarase o vindeiro 11 de abril , na 
Feira do Gando, a partir das 17:00 horas, mentres que para o Millo pro-
piamente dito teremos que agardar ata os próximos 21, 22 e 23 do mes de 
Maio. Dos tres días do Millo,como nas últimas ocasións, o primeiro será 
de balde e os dous últimos con entrada. Nós conversamos con dúas das 
persoas que teñen un papel máis destacado na organización.

“Como sempre facemos: desde a “Como sempre facemos: desde a 
organización imos dalo todo para organización imos dalo todo para 
que o público que nos acompañe que o público que nos acompañe 
saia coa sensación de que a nosa saia coa sensación de que a nosa 

casa é tamén a súa”casa é tamén a súa”
Lucía Ramonet e Andrés Edreira

Adrés e Lucía na expo sobre Rosalía  no Multiusos da Xunqueira

     Comecemos falando do festival de 
maquetas: Como funciona ?
 Moi ben. Este é décimo oitavo ano que 
o facemos e pensamos que xa está ple-
namente consolidado. O Millo chega á 
súa décimo novena edición e o festival 
de maquetas comezou un ano máis tar-
de.
      Como hai que facer?
 É moi sinxelo: Nós subimos as bases 
ás redes sociais e á web. E quen estea 
interesado pode enviar aí as súas ma-
queta. Teñen que mandar tres temas 
propios e, no caso de que teñan, tamén 

un vídeo.
      E se é un disco?
 Ten que ser autoeditado, non pode ser 
cunha discográfica.
      Cantas se presentaron este ano?
 Arredor de 40.
      Como escolledes aos finalistas?
 Cada persoa da asociación que o orga-
nizamos ten dous votos: o propio, e o 
dunha persoa externa, elixida por cada 
un de nós, á que se lle pasan os temas 
para que os escoite e vote.
      Sabemos os finalistas deste ano?
Si que o sabemos. Pero non os podemos 

comunicar aínda porque os grupos fi-
nalistas aínda non foron notificados.
      Todos os grupos son galegos?
 Maioritariamente si. Creo que son to-
dos galegos agás un de León e outro 
portugués.
     Cales son as datas do festival das 
maquetas  este ano?
 O 11 de abril na Feira do Gando a par-
tir das 17:00. Outro ano máis xunto con 
Arte Lixo. O concurso de maquetas en 
si comezará arredor das 21:30..Teremos  
a os finalistas Muaré e Boogies o grupo 
convidado: Mambas Negras.  Despois 

das actuacións dos finalistas, votarase 
e o grupo gañador tocará no Millo Ver-
de. Tamén quixeramos salientar que 
para todas as persoas que vaian ás ma-
quetas e voten, teremos o sorteo dun 
abono para os dous días do Millo que 
son con entrada.  Iso si, o afortunado 
ou afortunada terá que estar presente 
cando se faga o sorteo.
    Camisolas á venda , como outros 
anos, haberá?
 As novas aínda nos as temos pero si 
que haberán algunhas á venda que 
quedaron da edición anterior.
     Falemos agora do Millo: Para o car-
tel  deste ano temos novidades?
 O Millo será o 21, 22,  e 23 de Maio. Xa 
temos o cartel pechado e xa está case 
todo publicado na nosa web. Como nos 
últimos anos o xoves será de balde, e o 
venres e o sábado con entrada.
 Temos creo que un cartel extraordina-
rio con pratos fortes como por exemplo 
“Esmorgadas” “ Pande Capazo”, “Re-
belión do inframundo...”

      De cantos grupos poderemos gozar 
nos tres días de duración do festival?
 En total teremos 18 grupos. Este ano 
procuraremos non rematar polas noites 
tan tarde como en edicións anteriores.
     Contaredes con actividades para-
lelas?
 Si, de novo teremos distintos obradoi-
ros. Asemade tamén haberá activida-
des para os máis cativos. Estamos se-
guros de que tanto as maquetas como 
o Millo van ser un grande éxito e apro-
veitamos a oportunidade das vosas pá-
xinas para convidar a todos os lectores 
e lectoras a que nos acompañen.
      Agardemos contar coa axuda da 
meteoroloxía
 Ha, ha, ha, ha....Agardemos que este 
ano si, que nos axude un pouco tempo. 
En calquera caso nós xa estamos afei-
tos á dificultades climatolóxicas e con 
chuvia ou sen ela darémolo todo para 
que o público que nos distinga coa súa 
compañía saia coa sensación de que a 
nosa casa é tamén a súa.

Iniciativa do BNG para duplicar a 
colaboración económica coa Confraría

Institutos e Concello presentan a revista 
“Redondela  Investigada”

 Xoán Carlos González, “Demandamos chegar aos 20.000€ para garantir o 
futuro do colectivo de mariscadoras”

 No marco da aprobación das subven-
cións nominativas coas que o concello 
colabora con diversas entidades re-
dondelás, a organización nacionalis-
ta plantexou duplicar a colaboración 
económica coa Confraría. Específica-
mente unha aportación para garantir 
o futuro do colectivo de traballadoras 
do mar, as mariscadoras. Un sector 

fortemente castigado pola alta mor-
tandade de marisco producido polas 
intensas chuvias deste inverno, e o 
desinterese da Xunta de Galiza.
 Para o voceiro do BNG, Xoán Car-
los González Campo esta proposta 
tradúcese en duplicar as axudas do 
concello de Redondela. “Queremos 
que se chegue aos 20.000 euros, como 

colaboración municipal cun colecti-
vo de setenta traballadoras do mar”. 
Considera que se trata dun sector “re-
ferente” na economía local que non se 
pode deixar morrer por inacción das 
administracións. 
 González tomou a inicativa asinando 
un voto particular ao Pleno que final-
mente PP, PSOE e AER votaron en 
contra. “Trátabase de garantir unha 
maior colaboración co colectivo de 
mariscadoras, tanto para adquirir se-
mente de ameixa e croque, como de 
variantes autóctonas”. Tamén consi-
dera que se debe compensar outros 
traballos como limpeza e vixianza 
dos areais sementados.
 Califica Xoán Carlos González de 
“complicada” a situación do sector. 
“As intensas chuvias do inverno 
aportaron unha grande cantidade de 
auga doce que mata o marisco”, sina-

la. Demanda a elaboración dun Plan 
de apertura de comportas da Presa de 
Eiras “tal como abalan diversos estu-
dios, para minizar o su impacto”.
 Hai unha década arredor de 200 mu-
lleres adicábanse ao marisqueo como 
socias Confraría de Cesantes. Critica 
a falla de implicación das institucións 
que abandonaron o sector con políti-
cas de fomento de melloras de condi-
cións laborais, ou o relevo xeracional 
leva á situación actual das marisca-
doras. Recorda Xoán Carlos González 
Campo como “iniciativas agresivas”, 
que a Xunta non renove o Peirao de 
Cesantes, ou mesmo que o goberno 
municipal dea por bo o peche dun ac-
ceso ao mar en Soutelo, Cedeira. “A 
alcaldesa Digna Rivas nega estas axu-
das ás mariscadoras, simbólicamente 
víspera do Día da Muller Traballado-
ra”.

Redondela

Redondela

 A publicación inclúe seis artigos realizados por alumnado dos institutos 
de Redondela con temas como a historia da SAR, o Taekondo redondelán 
e o Club de Remo de Cesantes. Un cuarto texto afonda na tradición das 
Penlas, outros recollen a historia da librería da Imprenta e unha ollada 
interxeracional da vida das avoas dos autores.
 A cita foi o venres 13 na Casa da Cultura ás 20:30 horas. O proxecto 
naceu co obxectivo de fomentar “a curiosidade investigadora entre a 
mocidade, o espírito investigador e crítico”. Na presentación da revista 
agasallarase cun exemplar a cada asistente.

 Sinerxías Secundarias, colectivo for-
mado polas seccións de Xeografía e 
Historia dos institutos públicos de 

Redondela, en colaboración co Con-
cello, presentou o número cero da re-
vista “Redondela Investigada”. A cita 

foi o venres, 13 de marzo, na Casa da 
Cultura ás 20:30 horas, e participarán 
tanto o alumnado como o profesora-
do coordinador e a alcaldesa, Dig-
na Rivas. Esta publicación recolle os 
traballos premiados e destacados da 
primeira edición do certame de in-
vestigación de Ciencias Sociais para 
alumnado de secundaria. O proxecto, 
que reúne aos centros IES Chapela, 
Illa de San Simón, Mendiño e Pedro 
Floriani, nace co obxectivo de “fomen-
tar a curiosidade investigadora entre 
a mocidade, o espírito investigador e 
crítico”. Tal como explica o editorial 
deste primeiro volume “é unha revis-
ta en papel que reforza a idea do li-
bro como elemento físico, máis tamén, 
simbólico”. A coidada edición permite 
facer xustiza “á calidade dos traballos 
publicados e á importancia da investi-
gación sobre o noso”.
 A revista inclúe seis artigos cun per-
corrido por diversos temas de interese 
local. A investigación gañadora repa-
sa a historia da SAR (Sociedade At-
lética de Redondela) e tamén artigos 
sobre o Taekondo redondelán e o Club 
de Remo de Cesantes. Un cuarto texto 
recolle a tradición das Penlas e outro 
a historia da librería da Imprenta e un 

último artigo que ofrece unha ollada 
interxeracional da vida das avoas dos 
autores. Na presentación deste venres 
haberá exemplares da revista para to
dos os asistentes.
 A alcaldesa, Digna Rivas, salienta a 
importancia de que a mocidade se in-
terese polo noso pasado “mergullán-
dose no Arquivo Municipal, nas lem-
branzas das súas familias e na historia 
viva das nosas parroquias”. Con estes 
premios e a publicación da revista 
“non só recoñecemos o esforzo acadé-
mico, senón que estamos a fomentar o 
arraigo e o respecto polas nosas raíces 
entre a nosa rapazada”.
 O Concello de Redondela e os insti-
tutos asinaron un acordo de colabo-
ración para este certame. No texto, a 
alcaldesa, Digna Rivas, e as direccións 
dos centros acordan que o Concello 
impulsa a celebración do Certame 
“Redondela Investigada” para “pro-
mover o estudo e coñecemento sobre 
o conxunto do municipio e fomentar 
o espírito investigador e científico da 
xuventude de Redondela”. O Conce-
llo financia os premios do certame e 
tamén a publicación da revista “Re-
dondela investigada” cos traballos se-
leccionados.

Profesores e alumnos na presentación

Alberte Román , Xestor cultural

O Rei nuO Rei nu
a fábula do rei nu, a adulación 
dos súbditos obnubílaos ante 
a realidade. O medo á discre-
pancia actúa como un freo. 

Na polémica en relación coa colección 
pictórica de Ángel Barros, un ten a 
sensación de estar ante un consenso 
obnubilado por un relato, contra o que 
non se ergue voz ningunha, por non se 
sabe que medos. Aínda que esas voces 
existen, sottovoce, e non son regato, 
senón río. Vaia por diante que non se 
trata dun cuestionamento da persoa, 
senón da obra. Ter que colocar este avi-
so, evidencia o incómodo que resulta 
abordar esta cuestión e tratar de abrir 
certo debate. Pouca ansia teño de me 
meter nesta lameira, en verdade. Non 
tería interese persoal ningún no asunto 
se non estivésemos falando dun inves-
timento de máis dun millón de euros 
de diñeiro público. Dicían os vellos que 
o alleo non doe, e por veces fálase de 
investir diñeiro público en actuacións 
dubidosas cunha alegría que tal vez 
non se tivese se o diñeiro saíse directa-
mente dos nosos petos.
 Para sermos sinceros, véxolle escaso 
valor artístico a esa colección. Conside-
ro que a calidade da colección de Ángel 
Barros é limitada e arbitraria. Haberá 
quen diga, que este criterio meu é tan 
subxectivo como o que máis. E dirá 
ben. Nisto da arte, xa se sabe. Mais non 
chega con que un diga que a súa obra 
artística ten un valor determinado, se 
non ven avaliado cun recoñecemento 
acreditado, sobre todo cando se está 
demandando un gran esforzo econó-
mico das institucións públicas.
Entón, como ponderar a calidade dun-
ha obra ou colección artística dun au-

tor. Apunto algunhas das máis comúns 
no mundo museístico. Poderíase ver 
cantas coleccións públicas ou privadas 
teñen adquirido a súa obra para os seus 
fondos, ou que institucións culturais 
teñen organizado algunha exposición 
centrada na súa obra. Sería un xeito 
obxectivo de avaliar a calidade artística 
da colección.
 Os promotores da iniciativa destacan a 
historia de vida do autor como un ele-
mento que sustenta a iniciativa. Aínda 
que a vida persoal teña sido intensa, 
non valida a creación dun museo, por-
que un espazo así ten que ter un outro 
obxectivo. Mostrar a obra. Mais alén da 
biografía persoal, na verdade, non teño 
lido ou visto nada sobre a súa carreira 
artística, onde expuxo a súa obra, se a 
mesma tivo algún recoñecemento. E 
non me digan que foi restaurador en 
Francia. Ser restaurador é un oficio ben 
fermoso e interesante, mais non confire 
a condición de autor.
 Pór en marcha un museo adicado á 
obra dun artista, non é inaugurar un 
camiño. Porque os problemas non aca-
ban o día da inauguración, mais ben 
comezan. Está pensado ese día despois, 
en termos de persoal, traballos de man-
temento e conservación das obras, hai 
un horizonte de custes? Durante moito 
tempo deixamos que os xestores públi-
cos vivisen no mundo farturento das 
inauguracións, como se non houbese 
un día despois. E vemos como outras 
infraestruturas culturais, inauguradas 
no seu momento con tirada de foguetes 
e grupo de gaitas, están esmorecendo, 
fechadas, sen persoal e co deterioro dos 
elementos patrimoniais que alí se trata-
ba de conservar.

NN

No asunto que nos ocupa, un paso pre-
vio á creación do museo podería ser 
promover unha exposición retrospecti-
va da obra de Ángel Barros nunha ins-

titución museística como o Museo de 
Pontevedra, por exemplo. Tal vez sería 
un xeito de ver se o rei está nu.

O PP de Redondela esixe a ampliación das 
melloras no Campo da Gándara e que se 

fagan con perspectiva de xénero incluíndo o 
necesario vestiario para equipos femininos

Os populares, que permitiron a aprobación deste proxecto co seu voto fa-
vorable en pleno, consideran que a reforma é “necesaria, pero non sufi-
ciente”, porque non é de recibo que se invistan 469.000 euros e siga sen 
dotarse a esta instalación dun espazo para as xogadoras
· A concelleira Vanesa González critica que unha alcaldesa que se declara 
feminista non contemple a creación doutro vestiario para facilitar o axeita-
do uso da instalación por todos os equipos e cre que ten unha gran opor-
tunidade “para demostrar que o seu discurso non está baleiro”

Redondela

 O grupo municipal do PP de Redonde-
la vén de esixir a ampliación das mello-
ras contempladas no proxecto de refor-
ma do Campo de Fútbol da Gándara, 
que vén de ser aprobado no derradeiro 
pleno grazas aos votos dos dez conce-
lleiros populares que, co seu posiciona-
mento a favor, permitiron que se des-
tinen 469.000 euros a esta actuación. 
Sen embargo, a formación considera 
que as obras previstas son “necesarias,  
pero non suficientes”, posto que non 
contemplan unha solución definitiva 
ao correcto abastecemento de auga 
nesta instalación, e tamén esixe que se 
acometa con perspectiva de xénero in-
cluíndo o necesario vestiario para equi-
pos femininos.
 A concelleira Vanesa González sa-
lientou que o PP actuou con absoluta 

responsabilidade, posto que a reforma 
integral do Campo da Gándara, em-
prazado na parroquia do Viso e no que 
xoga a CD Cesantes, é unha absoluta 
necesidade despois de que, hai menos 
de cinco anos, se destinasen 500.000 eu-
ros moi mal investidos pola falta de su-
pervisión, control e dilixencia na exe-
cución por parte do goberno de Digna 
Rivas.
“Deixando atrás que se tirou con case 
medio millón de euros, queremos mi-
rar para adiante en positivo e a ver se 
desta vez conseguen facer unha mo-
dernización do recinto e non unha des-
feita, pero está claro que o proxecto que 
hai enriba da mesa é necesariamente 
mellorable”, manifestou a edil popular,
que considera que non é de recibo que 
se vaian investir outros 469.000 euros e 

que o proxecto non contemple decanta-
cións e outras solucións técnicas para o 
abastecemento de auga evitando a en-
trada de area e os problemas no rego, 
e tampouco se prevea a construción 
doutro vestiario para permitir que se 
muden rapidamente os xogadores dos 
equipos de distinto xénero cando hai 
partidos consecutivos, que é algo que 
se produce practicamente cada fin de 
semana, ou cando sucede esta mesma 
situación cos adestramentos. Paralela-
mente, tamén indicou que sería preciso 
unha remodelación e mellora dos ves-
tiarios existentes ante o seu deterioro 

evidente.
 Por iso, Vanesa González criticou que 
a alcaldesa, malia declararse feminista, 
non contemplase neste proxecto a pers-
pectiva de xénero, “coa que se lle enche 
a boca, pero que nunca se traslada aos 
feitos”, e non incluíse no proxecto a 
construción doutro vestiario. En todo 
caso, cre que aínda está a tempo cun-
ha pequena modificación do proxecto: 
“Ten unha gran oportunidade para de-
mostrar que o seu discurso non está ba-
leiro e para dar cumprimento á deman-
da do equipo feminino do Cesantes”, 
concluíu a concelleira do Viso

Terceiro ano consecutivo da “Semani-Terceiro ano consecutivo da “Semani-
ñaenteira” para o Grupo Casa Paco 81ñaenteira” para o Grupo Casa Paco 81
Por terceiro ano 
consecutivo os
de Manolo Con-
de secundaron a 
“Semaniña Entei-
ra” impulsada
polo Concello de 
Redondela para 
normalizar o uso 
do galego
en todos os ámbi-
tos culturais,deportivos, comer-
ciais, docencia...
dende estas páxinas, como de-
fensores do idioma do noso país, 
parabenizamos tanto a Casa 
Paco como ao Concello por tal 
iniciativa, malia que para este 
humilde cronista da Vila resulta
insuficiente para o que repre-

senta a nosa língua, non estaría 
de máis que o vindeiro ano sexa 
un mesiño enteiro para que o se-
guinte ano sexa o aniño enteiro,
o Galego ben o merece.
@s Rapaz@s siguen facendo bo 
uso do seu lema “Deporte, ami-
zade e Soliedariedade”
Parabens a tod@s el@s.

QUEREMOS QUE NOSA 

CASA SEXA A TÚA

Inauguración da  casa cultural de AmoedoInauguración da  casa cultural de Amoedo
“O monte ben xestionado pode ser unha fonte de riqueza e “O monte ben xestionado pode ser unha fonte de riqueza e 

unha barreira contra os incendios”unha barreira contra os incendios”
Miguel Míguez,  Presidente da Cultural e da Comunidade de Montes de Amoedo

entrevista de G. Figueiredo e Tino Lago

 O pasado venres 27 de febreiro  celebrouse  a inauguración da casa da cultura de Amoedo. O resultado do evento non se pode cualificar doutra maneira  máis que 
dun éxito rotundo. A asistencia  foi masiva, o acto  foi precioso e a  casa  é realmente un lugar fermoso que reúne todas as condicións  para ser un espazo  no que  a 
sociedade de Amoedo  poida  socializar,  e transmitir ás xeracións futuras  as características máis  significativas que conforman a súa identidade colectiva.
 ANP estivo presente na celebración da inauguración deste  espazo cultural e  alén da música, moi bonita, a comida de balde, espectacular, quixera salientar un 
aspecto que me chamou poderosamente a atención: A emoción, a profunda emoción que desprenderon as palabras do discurso que pronunciou Miguel Míguez 
o presidente da  Comunidade de Montes. Nas súas palabras  Miguel fixo referencia a distintos episodios de conflitos  desagradables no  camiño que tiveron que 
atravesar os comuneiros e comuneiras para chegar ata a  a situación actual. Episodios que a el lle afectaron emocionalmente .As súas palabras finais chamando á 
concordia e a  traballar todos xuntos e xuntas  en prol do ben común da comunidade, subscribímolas plenamente e facemos votos para que se fagan realidade
 Desde o noso medio de comunicación dámoslle os parabéns a toda a CM en xeral, e á  súa directiva en particular, polo traballo colectivo  que  levou a que puideran 
rematar esa preciosa casa. Nós falamos con Miguel , pero antes de deixarlles coas súas palabras quixera dirixirme a el para dicirlle que quen traballa  honestamente 
en prol do  beneficio da comunidade, poderá cometer erros e acertos, pero sempre, sempre sen excepción, está no lado correcto da historia.

Miguel Míguez

      Miguel, de onde es ti?
 Nacín en Ventosela, Redondela, pero 
dende os dez ou once anos crieime en 
Amoedo. Vivo entre Amoedo e Vigo. 
      A que te dedicas?
Profesionalmente tiven unha empresa 

de construción que puxen en marcha 
fóra, en Canarias, e que me deu moita 
experiencia. Pero decidín volver por mor 
dunha enfermidade grave do meu pai. 
Aos 59 anos enfermou gravemente, e es-
tivo cinco anos loitando. Aquel episodio 

de tanta gravidade e sufrimento fixo que 
reformulara a miña vida e que tomara 
conciencia da necesidade de dedicar o 
tempo ás cousas realmente importantes.
     Antes de continuar quixera darche os 
parabéns polo resultado final da obra. A 
casa cultural quedou realmente preciosa. 
Foi moi difícil o proceso para chegar ata 
aquí?
 Moitas grazas. Ben, como todo na vida 
houbo todo tipo de momentos, máis fá-
ciles e máis difíciles. Aínda estamos co 
xardín que é o que nos falta, pero si, este 
sitio e moi bonito.
      Que proxectos tedes para o xardín?
 Queremos que a nosa casa sexa un espa-
zo de uso tanto no seu interior como no 
exterior. Trataremos de consolidar a pro-
gramación cultural e atraer eventos como 
concertos e monólogos tanto no interior 
como no exterior do recinto. A idea é que 
este espazo sexa autosuficiente e dina-
mice economicamente a parroquia. Se se 
fixo un investimento tan grande, hai que 
darlle uso. Acaban de darnos a noticia de 

que vai tocar Antonio Orozco, estamos 
en conversas con Touriñán...
      Alén dos concertos e monólogos que 
outros servizos pode ofertar esta casa da 
cultura á veciñanza?
 Agora estamos implantando cursos de 
ioga, pilates, actividades de lectura… 
Queremos que sexa un punto de encon-
tro e un espazo vivo para á veciñanza. 
Tamén puxemos en marcha un proxec-
to chamado “Mercalibro”, para fomen-
tar a lectura no rural e deixar un pouco 
o estímulo dixital. Recibimos a doazón 
de máis de seis toneladas de libros. Os 
exemplares en mal estado reutilizámolos 
para facer briquetas de biomasa, aprovei-
tando tanto os libros que non valen coma 
as follas do monte.
      Que receptividade tivo na veciñanza 
de Amoedo a inauguración da casa da 
cultural?
 Tivo boa acollida pero as circunstancias 
non foron as mellores. Eu asumín a pre-
sidencia no ano 2019. Atopamos unha 
situación moi complicada. A casa cultu-

ral estaba practicamente abandonada, 
entraba a auga, era un auténtico desastre. 
O monte tamén estaba descoidado e ha-
bía débedas. Ademais, viñamos dunha 
etapa moi dura polos incendios de 2017, 
cando esta zona estivo en perigo real. Vi-
vimos momentos angustiosos, con viven-
das ameazadas polo lume e sensación de 
abandono. Aquilo marcou un antes e un 
despois. 
      E como tratastes de reverter a situa-
ción?
 O primeiro foi actuar no monte e botar 
á Xunta de Galicia fóra. Tiñamos claro 
que había que cambiar o modelo, que o 
monte ten moito que ofrecer e postos de 
traballo que xerar. Apostamos por man-
ter arredor dun 60% de superficie madei-
rable, pero introducir un 40% de froitos 
secos. Plantamos máis de mil castiñeiros 
e unhas 7.600 abeleiras. Tamén fixemos 
unha pequena plantación experimental 
de pistacho, que está funcionando sor-
prendentemente ben. O rural non pode 
vivir só de subvencións nin de discur-
sos. Hai que xerar actividade económica, 
aproveitar os recursos e implicar á xente. 
Eu creo firmemente que, se explotamos 
o monte de maneira intelixente, poderia-
mos reducir moito o paro na zona. Temos 
un nicho de mercado enorme por diante.
      É rendible un modelo así?
 A curto prazo non. Hai que pensar a me-
dio e longo prazo, e alí non só é un mo-
delo rendible, que indiscutiblemente si 
que o é, senón que fornece unhas bases 
sólidas para que o siga sendo de manei-
ra continuada no tempo. O rural require 
investimento e paciencia. Pero eu estou 
convencido de que un monte ben xes-
tionado pode xerar emprego e evitar in-
cendios. As plantacións funcionan como 
barreiras naturais contra o lume. Ade-
mais, diversificas e non dependes só da 
madeira.
     Houbo reticencias por este modelo 
dentro da comunidade?
 Si, sobre todo porque estamos falando 

dunha poboación maior, acostumada a 
facer as cousas doutro xeito. Calquera 
cambio xera medo, e ao principio houbo 
reticencias.
     Como financiastes as obras? 
 As obras financiámolas con axudas do 
GDR e da Xunta de Galicia. 
     Que tal son as relacións con Luciano 
Otero, o alcalde?
 Son boas e ás veces non tan boas. Eu es-
tou bastante decepcionado coa loita par-
tidista en xeral. Creo que se me intentou 
anular en certos momentos, como se fose 
un inimigo político, cando o único que 
intento é facer cousas positivas, sumar 
e construír. Creo que o importante é su-
mar, non dividir. Incluso houbo un inten-
to de moción de censura contra min por 
parte do antigo alcalde do PP.
      Sufriches presións?
 Si. Mesmo chegaron a meterse coa miña 
familia. Houbo momentos moi duros. 
Chegaron a queimar o camión grúa e a 
pala escavadora,  a situación fíxose moi 
dura a nivel persoal e familiar. 
     Ante esta situación, cres que tes o apoio 
da maioría da Comunidade de Montes?
 Si, creo que si. Nas votacións quedou 
claro. Sempre hai medo ou reticencias en 
algúns sectores, pero eu síntome apoiado 
pola maioría do pobo. Nas votacións o 
apoio foi maioritario e moi claro. Iso deu-
me forza para continuar.
      Como andas de estrés e ánimos des-
pois destas situacións tan duras que des-
cribes?
 Pasei por unha etapa de estrés extremo, 
con problemas de saúde serios que me le-
varon á UCI. Mesmo presentei a miña di-
misión o ano pasado, pero a reacción do 
pobo fixo que reconsiderase a decisión. 
Sentín o apoio da maioría e iso axudou-
me a seguir.
Agora estou  mellor, aínda que non foi 
doado. Cando as responsabilidades pe-
san tanto e hai tensión constante, pasa 
factura. Pero agora síntome con máis áni-
mo.

A música amenizou a xornada

O BNG de Pazos tamén estivo -Saxa- o crego de Amoedo non faltou á inauguración

A Comida espectacular

A inauguración en 
Fotografías

O Concello solicita á autoridade portuaria 
información sobre o futuro do cargadoiro 

coto wagner
 O Concello amosa a súa preocupación polo estado de deterioración do 
cargadoiro mineral Coto Wagner, en Cedeira. Esta estrutura, patrimonio 
histórico-industrial de Galicia, corre risco de desaparecer se non se actúa 
con urxencia. A Autoridade Portuaria informou á alcaldesa hai sete meses 
que existe un “proxecto” para actuar na zona, pero a día de hoxe esa pro-
posta non chegou ao Concello.
 Digna Rivas reitera o compromiso do Goberno local “coa posta en valor 
do cargadoiro e a súa total disposición a colaborar en calquera iniciativa 
que garanta a protección e integración deste emblema do patrimonio in-
dustrial no contorno de Rande”.

Vista do cargadoiro Coto Wagner

 O Concello de Redondela solicitou á 
Autoridade Portuaria de Vigo aclara-
cións sobre dous asuntos de gran im-
pacto para o litoral e o patrimonio do 
municipio: o estado de abandono do 
cargadoiro mineral de Coto Wagner a 

presenza dunha embarcación fondeada 
en Rande. Esta demanda remitiuse hai 
un mes á presidencia do Porto, e polo 
de agora non se recibiu resposta.
 En primeiro lugar, e de especial pre-
ocupación para o Concello, é o estado 

de deterioración do cargadoiro mineral 
Coto Wagner, en Cedeira. Esta estrutu-
ra, un elemento fundamental do patri-
monio histórico-industrial de Galicia e 
catalogada polo seu valor singular, co-
rre risco de desaparecer se non se actúa 
con urxencia. A alcaldesa recorda que, 
tras unha reunión co presidente da APV 
o pasado mes de agosto, informouse da 
existencia dun proxecto para actuar na 
zona. Porén, sete meses despois, o Con-
cello denuncia que non recibiu ningun-
ha nova información nin avances ao 
respecto. “Solicitamos o estado actual 
de calquera proxecto ou estudo técnico 
previsto para a súa conservación e re-
habilitación”, sinala a alcaldesa, e insta 
á Autoridade Portuaria a remitir toda 
a documentación dispoñible “para o 

seu estudo técnico por parte do Conce-
llo”. O goberno de Digna Rivas reitera 
o seu compromiso “coa posta en valor 
do cargadoiro e a súa total disposición 
a colaborar en calquera iniciativa que 
garanta a protección e integración deste 
emblema do patrimonio industrial no 
contorno de Rande”.
 Por outra banda o Goberno local recla-
ma información detallada sobre unha 
embarcación que permanece fondeada 
dende hai tempo na zona do Muelle de 
Pedra, en Rande. O Concello quere co-
ñecer que actividade desenvolve este 
buque, cal é a finalidade da súa estan-
cia nese punto concreto e, sobre todo, 
se existe unha previsión sobre a súa 
retirada ou continuidade no empraza-
mento.

Redondela

Redondela

Redondela inviste preto de 48.000 € 
no paseo da Portela para garantir a

 seguridade peonil
 A actuación centrarase na rehabilitación integral de catro zonas críticas 
que presentan deterioración estrutural. Os traballos inclúen a substitución 
de taboleiros, o reforzo de pilotes e a limpeza a presión para evitar esva-
róns na senda de madeira.
 A alcaldesa Digna Rivas destaca que esta actuación “responde á priorida-
de do Goberno local de manter os espazos públicos en condicións óptimas 
para o desfrute da veciñanza”.

 O Concello de Redondela adxudicou 
as obras de mantemento correctivo e 
reparación do Paseo da Portela, unha 
infraestrutura clave que conecta o cen-
tro urbano co barrio da Portela a través 
dun carreiro peonil de 1,5 quilómetros 
que discorre pola desembocadura do 
río Alvedosa. A intervención, que con-

ta cun investimento de 47.843,4 euros, 
realízase tras unha exhaustiva inspec-
ción técnica na que se revisou todo o 
paseo. A estrutura presenta desgaste 
de diversos elementos de madeira de-
bido á exposición constante á humi-
dade e ao paso do tempo. O obxecti-
vo prioritario é eliminar os riscos de 

seguridade e devolverlle á pasarela a 
súa plena funcionalidade. A alcalde-
sa, Digna Rivas, explica que os infor-
mes técnicos identificaron catro tramos 
“onde a estrutura se viu comprometida 
pola degradación de pilotes e deforma-
cións nos taboleiros”. De mon corrixir-
se estes problemas “ poderían afectar á 
estabilidade da pasarela”.
 Para solucionalo, o proxecto contem-
pla traballos de reforzo estrutural, coa 
reparación de pilotes e zapatas para 
asegurar a base do paseo. Reporanse os 
elementos danados, coa substitución de 
taboleiros, puntóns e varandas respec-
tando o deseño orixinal. Unha das fases 
fundamentais será o lavado a presión 
tanto dos tramos novos como dos reuti-
lizados para eliminar o barro e a mate-
ria orgánica acumulada, “evitando así 
que a superficie se volva esvaradía”.
 Rivas salienta que esta actuación en-

márcase dentro dun plan de mante-
mento que busca “preservar un espazo 
moi querido e utilizado polas veciñas 
e veciños para o paseo e o lecer”. A 
alcaldesa subliñou a importancia des-
ta obra dentro da folla de ruta do seu 
equipo: “a seguridade das persoas que 
utilizan os nosos espazos públicos é in-
negociable. O Paseo da Portela é un dos 
camiños máis queridos e transitados 
de Redondela, e con este investimento 
non só aseguramos a súa estabilidade 
estrutural, senón que reafirmamos o 
noso compromiso coa mellora continua 
do noso entorno e a calidade de vida 
da veciñanza”. As obras executaranse 
seguindo unha orde lóxica de inter-
vención para minimizar as molestias 
aos usuarios e usuarias, garantindo en 
todo momento o cumprimento da nor-
mativa de accesibilidade e seguridade 
peonil.

Alén Nós reclama a declaración BIC para o 
cargadoiro Couto Wagner de Rande

 A asociación cultural alén nós de re-
dondela expresa a súa profunda pre-
ocupación pola negativa reiterada da 
xunta de galicia a incoar o procede-
mento para declarar ben de interese 
cultural (bic) o conxunto histórico de 
rande, no que se integra o cargadoiro 
de mineral do couto wagner.
 En dúas ocasións, nos anos 2013 e 
2020, o pleno do concello de Redondela 
—con apoio unánime de todas as for-
zas políticas— solicitou formalmente 
esta declaración. a día de hoxe, a ad-
ministración autonómica nin sequera 
iniciou o trámite. para alén nós, esta 
inacción non pode interpretarse como 

un simple atraso administrativo, senón 
como unha decisión política consciente 
e intencionada.
A lexislación galega é clara: cando exis-
ten valores culturais acreditados, a ad-
ministración debe incoar o expediente. 
no caso de Rande e do couto wagner 
concorren sobradamente valores histó-
ricos, industriais, paisaxísticos e sociais 
que xustifican a máxima protección pa-
trimonial.
 O cargadoiro é propiedade da autori-
dade portuaria de vigo, entidade que
solicitou o seu desmantelamento ale-
gando estado de ruína. porén, a nor-
mativa vixente establece de maneira 

trimonio en galicia. ou se aplica a lei 
con rigor e se esixe a conservación aos 
propietarios públicos, ou se permite 
que intereses económicos a curto prazo 
prevalezan sobre o interese xeral.
 A asociación esixe á xunta de galicia 
que asuma o seu papel como garante 
do patrimonio cultural, incoe de inme-
diato o procedemento de declaración 
bic e garanta a restauración e posta en 
valor do couto wagner.

Iniciativa ante o 
parlamento de galicia

Como asociación de carácter civil com-
prometida coa defensa do patrimonio 
cultural, alén nós anuncia que fará che-
gar ao parlamento de galicia esta solici-
tude de declaración de ben de interese 
cultural para o cargadoiro de mineral 
do couto wagner.
 Dende esta entidade redondelá soli-
citaremos aos grupos parlamentarios 
que impulsen as iniciativas necesarias 
para que o goberno da xunta de galicia 
poña en marcha o expediente corres-
pondente e proceda á declaración bic 
deste elemento singular do patrimonio 
industrial galego.
 Para alén nós, a protección do couto 
wagner non pode seguir demorándose. 
a posta en marcha deste procedemento 
sería un paso decisivo para garantir a 
conservación e posta en valor dun ben
patrimonial que forma parte da histo-
ria industrial e da paisaxe cultural da 
enseada de san simón e da ría de vigo.

taxativa o deber de con-
servación por parte dos 
propietarios, incluídas 
as administracións pú-
blicas.
 Non é admisible invo-
car a deterioración dun 
ben cando este é con-
secuencia de anos de 
abandono.
 A declaración bic supo-
ría unha protección xurídica efectiva e
obrigaría á restauración do inmoble. 
resulta lexítimo preguntarse se esa pro-
tección é precisamente o que se quere 
evitar para facilitar outros intereses in-
dustriais na zona.
Cómpre lembrar que o apoio á con-
servación do couto wagner é amplo e 
transversal. ademais do acordo unáni-
me do pleno municipal, numerosas en-
tidades culturais e científicas pronun-
ciáronse a favor da súa preservación. 
entre elas figura o consello da cultura 
galega, que recoñeceu expresamente 
o valor patrimonial do conxunto de 
rande e se manifestou contrario ao seu 
desmantelamento.
 O couto wagner non é unha estrutura 
illada. forma parte dunha paisaxe cul-
tural única na enseada de san simón, 
vinculada á memoria histórica da ría 
de vigo e ao desenvolvemento indus-
trial do país. a súa desaparición supo-
ría unha alteración grave da paisaxe 
histórica e unha perda irreparable para 
o patrimonio cultural galego.
 Aceptar que a deterioración xustifica 
o derribo sentaría un precedente ex-
tremadamente perigoso. se ese criterio 
se aplicase de maneira xeneralizada, 
boa parte do noso patrimonio podería 
desaparecer baixo a escusa da falta de 
mantemento.
Para alén nós, o que está en xogo non é 
só o futuro dun cargadoiro industrial, 
senón o modelo de protección do pa-

XXXVIII Festa da Ostra de ArcadeXXXVIII Festa da Ostra de Arcade
por G. FigueiredoA parroquia de Arcade, no concello de Soutomaior, volverá converterse no corazón do sabor do mar das 

Rías Baixas coa celebración da XXXVIII edición da Festa da Ostra, unha cita que cada ano reúne a miles 
de visitantes arredor dun dos produtos máis emblemáticos da Enseada de San Simón. A festa terá lugar os días 3, 4 e 5 de abril, 
aínda que as actividades comezarán xa a finais de marzo.
Unha festa con máis de tres décadas de 
historia. A primeira edición celebrouse 
en 1987, impulsada polos propios ostri-
cultores da zona, que viron na vila de 
Arcade o lugar idóneo para organizar 
unha celebración arredor deste molus-
co. Non era casualidade: a localidade 
fora pioneira no consumo, na comer-
cialización e mesmo na exportación da 
ostra, que desde aquí chegaba non só 
a diferentes puntos de España, senón 
tamén a diversos países europeos.
A iniciativa naceu coa intención de po-
tenciar o consumo da ostra e poñer en 
valor un produto clave na economía 
da zona, ao tempo que se proxectaba 
a imaxe de Arcade como un dos prin-
cipais referentes na produción e venda 
deste apreciado marisco.
Desde os seus comezos, a organización 
da festa contou coa implicación de Os-
tricultores, hostaleiros e comerciantes 
que colaboran cada ano co Concello de 
Soutomaior para sacar adiante unha 
celebración que co paso do tempo se 
consolidou como unha das citas gas-
tronómicas máis destacadas de Galiza, 
recoñecida oficialmente como Festa de 
Interese Turístico en 2002.
A elección do primeiro fin de semana 
de abril para a súa celebración tampou-
co é casualidade. Segundo explican os 
produtores, é nesta época cando a ostra 
se atopa nas mellores condicións bio-

lóxicas para a súa degustación, o que 
garante a máxima calidade do produto.
Ao longo da historia, a ostra estivo 
rodeada de lendas. Tradicionalmente 
atribúeselle un carácter afrodisíaco, e 
dise que o mítico sedutor Casanova re-
corría a elas para recuperarse dos seus 
excesos amorosos. Xa na antiga Grecia, 
as cunchas deste molusco utilizábanse 
para votar en Atenas: nelas escribíase 
o nome do político que se quería ex-
pulsar do goberno, e quen recibía máis 

votos era condenado ao ostracismo, un 
desterro que podía prolongarse duran-
te cen anos.
O escritor Álvaro Cunqueiro tamén 
quixo deixar o seu particular tributo a 
este produto e definiu a ostra como “un 
manxar esencial para abrir unha maris-
cada” e asegurou que posúe “un sabor 
espiritual, que é como unha saudade 
do mar”.
O pasado once de marzo a festa foi 
presentado no peirao de Arcade, coa 

enseada como pano de fondo, nun acto 
no que participaron o alcalde de Sou-
tomaior, Manu Lourenzo, a directora 
xeral de Desenvolvemento Pesqueiro, 
Ángeles Vázquez, membros da corpo-
ración municipal, viticultores e repre-
sentantes do sector hostaleiro.
Durante a presentación, o rexedor des-
tacou que a festa é “un evento feito co 
maior dos agarimos e coidados, trátase 
dunha festa de unión que enxalzará  o 
produto máis típico da parroquia de 
Arcade, unha festa de interese turísti-
co á que convido a vir a todo o mundo 
a descubrir e degustar a Ostra, do nos 
Albariño de Soutomaior e a coñecer 
todos os atractivos do noso concello”. 
Evento pensado para poñer en valor o 
produto máis representativo da parro-
quia. Lourenzo convidou a visitantes e 
veciñanza a achegarse a Arcade para 
degustar as ostras e os viños da zona, 
especialmente o albariño elaborado no 
propio concello.
O alcalde tamén subliñou o traballo 
realizado durante meses para prepa-
rar unha edición que aspira a ser “a 
mellor ata o momento”, combinando 
gastronomía, música e promoción do 
produto local. A ostra volverá ser a 
gran protagonista da celebración, cun-
ha maridaxe destacada co albariño de 
Soutomaior.
A pregoeira desta edición será a veciña 

Estaremos encantados de asegurar a 
túa tranquilidade

María Codesido García, á que o Con-
cello quere recoñecer pola súa traxec-
toria persoal marcada pola disciplina, 
a constancia e a superación. Segundo 
palabras do alcalde: “María é unha per-
soa que traballa incansablemente para 
conseguir as súas metas. Unha persoa 
que é unha referente para todas e to-
dos nós, pois a súa traxectoria demos-
tra que a pesar das adversidades non 
nos podemos render nin desilusionar, 
xa que, é posible sobreporse a todas as 
dificultades e loitar ata conseguir os 
nosos obxectivos. Con tal motivo, este 
ano a pregoeira será a nosa veciña, Ma-
ría Codesido García. Unha muller que 
é un claro exemplo de disciplina, serie-
dade, constancia, tenacidade, perseve-
ranza, modestia e valores para conse-
guir o que nos propoñamos” . 
Pola súa banda, a directora xeral de 
Desenvolvemento Pesqueiro destacou 
o valor da festa como homenaxe ao 
sector do mar e ao traballo das persoas 
vinculadas a el. Tamén puxo en valor 
o proxecto Ostreares, impulsado pola 
Confraría de Arcade.
A organización agarda superar as 

30.000 persoas asistentes, que poderán 
degustar as ostras a prezos populares: 
10 euros a ducia, mentres que as bote-
llas de albariño de Soutomaior mante-
ranse en 12 euros. Como novidade este 
ano as casetas xa abriran o venres por 
cadrar coa Semana Santa.
Ademais da degustación tradicional, 
tamén haberá propostas gastronómicas 
máis elaboradas da man da experien-
cia Os Tres, que este ano inclúe como 
protagonista a: crujiente de gamba con 
tartar de ostra, ostra en escabeche tra-
dicional ou ostra marinada en teriyaki 
sobre crema de aguacate e caviar de 
arenque.

Programación completa:
29 de marzo
Celebración da 7K Soutomaior 
e da Carreira Infantil da Ostra 
(inscrición gratuíta).
Madrugada do 1 ao 2 de abril
Programa especial “Pensan-
do en ti” da Radio Galega, en 
directo desde o Multiusos de 

Arcade.
Venres, 3 de abril
•	 12:00 h. Apertura das 
casetas da festa.
•	 12:30 h. Concerto de 
Chispas do Lérez.
•	 Noite Actuación das 
orquestras Olympus e Finiste-
rre.
Sábado, 4 de abril
•	 12:00 h. Apertura das 
casetas.
•	 Pasarrúas da comparsa 
Imperiais, desde o Calvario 
ata o Peirao.
•	 Noite Verbena coas or-
questras Los Satélites e La Mi-
sión.
Este ano a tradicional tirada 
de fogos artificiais non se ce-

lebrará tras un informe desfa-
vorable de Costas, ao tratarse 
dunha zona incluída na Rede 
Natura.
Domingo, 5 de abril
•	 10:00 h. Pasarrúas da 
Banda Artística de Arcade e 
da Banda Cultural de Arcade, 
desde o Calvario ata o Peirao.
•	 11:00 h. Apertura das 
casetas de degustación.
•	 12:00 – 15:00 h. Actua-
ción de Fernando Sánchez 
Jazz Quartet na carpa do Pei-
rao.
•	 13:00 h. Lectura do pre-
gón a cargo de María Codesi-
do García.
•	 18:00 h. Concerto de 
Louoband no Peirao de Arcade.

Pedro Cortegoso , traballador do SERGAS

Pola liberdade dos pobos, contra o ImperialismoPola liberdade dos pobos, contra o Imperialismo
opinión

mundo atópase nunha situa-
ción crítica, o Imperio cons-
ciente do seu declive económi-
co e de “lexitimidade” forzada 

pretende frear esta situación da peor 
forma posíbel, coa violencia. Non asu-
me a sua decadencia e revólvese violen-
tamente para manter os seus privilexios 
e continuar espoliando o planeta.
Mentres China aumenta a sua prosperi-
dade económica, e se coloca en primei-
ra posición, e Rusia resiste os intentos 
de destrución pola vía militar, a econo-
mía dos EEUU está cada día máis ende-
bedada. Unha débeda superior aos 38 
billóns de dólares, que aumenta unha 
media de 5.888 millóns diarios.
Trump e os membros do seu goberno 
falan claro ao resto do mundo: se non 
facedes o que queremos, iremos a por 
vós. E os gobernos lacaios de Europa 
aplauden coas orellas esta nova estra-

texia e asumen o reparto de papeis que 
fai o Imperio. Vós “europeos” encargá-
devos de Rusia, até o último ucraíno, e 
EEUU do seu “patio traseiro” e do resto 
do mundo.
Os que moven os fíos puxeron a un 
bufón á fronte do goberno dos EEUU 
para romper con todo, para tratar de 
dar marcha atrás a súa lenta agonía. As 
normas internacionais, a ONU, a diplo-
macia, xa non serven. Agora a única lei 
que vale e a do máis forte, a do matón 
de colexio, a do chulo acosador que ate-
moriza e pega. A lei do que bombardea 
Caracas e secuestra ao Presidente Ma-
duro, a lei da agresión contra Irán nun 
conflito que non se sabe como pode re-
matar, a lei dos bloqueos criminais, do 
roubo de barcos petroleiros e do bom-
bardeo e asasinato de lanchas no Cari-
be. Canto máis débiles se senten máis 
violentos se volven.

Todo o que está acontecendo 
desde fai anos está relaciona-
do e forma parte do plan im-
perial de acoso e derribo dos 
países soberanos que se resis-
ten a entrar polo aro da do-
minación e o espolio dos seus 
recursos.
Non podemos separar o xeno-
cidio do pobo palestino do de-
rrocamento do goberno Sirio 
por uns cortadores de cabezas 
financiados por occidente. As 
agresións e ameazas a Irán 
forman parte do acoso e de-

rribo da China, igual que a guerra na 
Ucraína organizada para debilitar a Ru-
sia. As masacres no Congo, no Sudán, 
o ISIS e organizacións similares no Sa-
hel forman parte do mesmo escenario. 
O imperio aliméntase de sufrimento e 
sangue humana.
Os pobos que queren exercer a súa so-
beranía libremente son sancionados e 
acosados polo imperialismo estadou-
nidense coa colaboración do resto dos 
países chamados occidentais. Organi-
zan contra eles  “revolucións” de cores, 
son difamados en todos os medios de 
comunicación con mentiras, medias 
verdades e ocultación da realidade 
para convencer a unha opinión pública 
adurmiñada dunha realidade que non 
é. Son infiltrados por ONGs financia-
das pola CIA, que debaixo desa facha-
da humanitaria e desinteresada tentan 
agochar as súas intencións desestabili-
zadoras e criminais.
Estamos no tempo de tomar partido. 
Ou escollemos someternos e padecer  a 
distopía que nós ofrece a camarilla vio-
ladora e pedófila que dirixe os EEUU 
ou apostamos polo Antiimperialismo e 
a salvación da humanidade.
Por iso é importante entender que ante 
a agresión a Venezuela, Cuba ou Irán 
debemos estar do lado dos agredidos e 
non dos agresores. Debemos defender 
a soberanía de ese países para decidir 
libremente o seu futuro sen imposi-
cións e bloqueos.
Por eles e por nós, se queremos unha 

Galiza liberada temos que ter claro en 
que bando estamos:
No dos opresores que nós levan polo 
camiño da guerra: o Estado Español, a 
Unión Europea e a OTAN. Instrumen-
tos que garanten a nosa dominación e 
o noso espolio material e humano, que 
nunca permitirán que gobernemos nós 
na nosa terra.
Ou no bando dos países que defenden 
a súa soberanía e loitan pola sua auto-
determinación, e a convivencia pacífica 
entre os pobos do mundo. Colocarse 
no medio é tamén tomar posición, a do 
opresor.
P.D.: Escrebo estas letras o día ante-
rior ao inicio da agresión de EEUU e 
Israel contra o Irán. Repítese o que xa 
vimos en Gaza ou Líbano, bombardeo 
de escolas, ximnasios e hospitais. Esta 
agresión conta, unha vez máis, coa co-
laboración de moitos países-colonias 
con bases militares ianquis, e dos paí-
ses “civilizados” de Europa.
EEUU utiliza as bases militares que 
ten no estado español, mentres o presi-
dente oponse coa boca pequena a esta 
guerra. Vaia cinismo.
Irán foi o país agredido, e polo tan-
to ten todo o dereito a defenderse dos 
atacantes que queren unha transfor-
mar unha sociedade milenaria en cin-
zas para satisfacer os seus intereses 
económicos. Non caben equidistancias 
nin xustificacións estúpidas, se somos 
antiimperialistas só podemos estar co 
agredido, nunca co agresor.

OO

Elena Gallego  e Mayka Braña achégannos ao Elena Gallego  e Mayka Braña achégannos ao 
universo dos furanchosuniverso dos furanchos

por Aarón Franco Hai historias que nacen dun encontro casual e acaban converténdose nun proxecto audiovisual capaz de levar un 
anaco de país ás pantallas. Iso é, en boa medida, o que aconteceu con Furancho, bota viño!, unha curtametraxe 
rodada nun auténtico furancho das Rías Baixas que mestura humor, tradición e unha mirada moi próxima á cul-
tura popular galega. O proxecto xorde dunha conversa entre a escritora e xornalista Elena Gallego Abad e a actriz Mayka Braña durante unha viaxe 
entre Marín e Vigo, cando decidiron unir creatividade e experiencia para dar forma a unha historia ambientada nun destes espazos tan propios da 
nosa identidade gastronómica e social. 
 A curta, dirixida por Mayka Braña e con guión e produción executiva de Gallego Abad, recrea a reapertura dun furancho familiar onde nada sae 
exactamente como estaba previsto: unha matriarca accidentada, unha cociñeira desaparecida, clientes que chegan cun televisor para ver fútbol ou 
mesmo a posible irrupción dun influencer da chamada “furanchoesfera”. Todo iso constrúe unha comedia coral rodada nun furancho real de Marín, 
cun amplo elenco de actores e actrices da escena galega. 
 Falamos con Elena Gallego Abad sobre a xénese desta historia, o valor cultural dos furanchos e o desafío de levar á pantalla un universo tan enxebre 
como universal.

     Despois dunha longa traxecto-
ria na literatura, especialmente coa 

saga Dragal, que a levou a dar o sal-
to ao audiovisual e á produción dun-

ha curtametraxe?
 Pois a necesidade de contar as miñas 
historias doutra maneira. Hai uns 
anos quedou no aire a posibilidade 
de levar a saga Dragal ao audiovisual 
sendo conscientes de que sería unha 
produción multimillonaria polo que, 
desta volta, decidín formar parte do 
gremio de maneira directa. Para iso 
estiven preparándome con forma-
cións que fixo RTVE e continuo fa-
céndoo coa Universidade de Vigo. 
     En que intre xurde a posibilidade 
de Furancho, bota viño! de maneira 
máis clara?
 Pois todo comezou nunha conversa 
entre Mayka Braña e eu, nunha viaxe 
camiño de Vigo. 
     O furancho é un espazo moi parti-
cular da cultura popular galega. Que 
lle interesaba narrativamente deste 
universo?
 O que me interesa é contar cousas 
que me tocan na miña contorna. O 
furancho teño a sorte ou a desgraza 
de telo casa, co cal vivín desde un 

primeiro plano todo o proceso de 
apertura e de mantemento. Grazas a 
iso descubrín a importancia de con-
talo. 

Desde esa perspectiva intentas expli-
car o que é un furancho polo tanto. 

Quería contalo con sentido do humor 
e sen buscar o chiste fácil. Queríamos 
crear humor de situación e non estar 
na procura da frase fácil.

A cuestión é se Isto vai quedar aquí, 
mais tendo en conta o elevado custo 
que ten o audiovisual.

E tanto que é caro, carísimo. Estamos 
a falar de que para unha curtame-
traxe de vinte minutos, o orzamento 
chegou ás cinco cifras e todo isto con-
tando con que os actores son amigos 
que botaron unha man de xeito al-
truísta e que dispoñíamos do espazo 
de gravación. 
O que se pretende é que ademais 

Elena Gallego

O Morrazo

dunha curtametraxe, isto sexa tamén 
o capítulo piloto dunha serie na que 
estou a traballar.
     Nesta curtametraxe participa 
como produtora e tamén como auto-
ra do guión. Como foi o proceso de 
levar esa historia do papel á panta-
lla?
 Estiven e estou formándome, teño o 
espazo no que se gravou, e comecei 
a escribir o guión pensando nos ac-
tores. Os papeis foron escritos para 
os actores que finalmente interpreta-
ron. Por exemplo, o papel de Carlos 
Blanco.
     Canto tempo tivestes que investir 
na rodaxe da curta?
 Pois houbo que rodar en dous días. 
Só tiñamos ese tempo. Houbo que ca-
drar as axendas como se puido para 
facelo así porque á inmensa compli-
cación da axenda dos actores e actri-
ces, sumábase tamén se axenda de 13 
amarillo, que o furancho ten os seus 
horarios…
Cadrar as axendas daba como resul-
tado ter que gravalo nun tempo de-
terminado, ademais, por suposto, da 
cuestión económica, posto que cada 
día suma. 
     A historia mestura tradición (o 
furancho familiar)  con elementos 
contemporáneos como influencers ou 
fútbol televisado. Esa mestura revis-
te a situación actual destes espazos 
tradicionáis?
 O que resulta da curtametraxe é un 
xogo de espellos contrapostos. A pro-
fesionalidade que representa a per-
sonaxe que interpreta Mayka fronte 
a quien fai as cousas, pois como se 
facían…
En definitiva, unha contraposición 
de xuventude e experiencia; moder-
nidade e tradición.
 Como ben dis, hai ata un influencer, 
despois resulta que queren ver o fút-

bol cando a normativa non o permite. 
Mestúrase o encanto e tradición dos 
furanchos con elementos modernos, 
que na realidade é o que explica, en 
parte, a boa saúde e bo momento do 
que gozan os furanchos. 
     Polo tanto, sabendo que este proxec-
to naceu con vocación de crecer cara 
a unha serie ou longametraxe. En que 
punto está agora esa posibilidade?
 Pois primeiro de todo, estou no pun-
to de facer as cousas ben. Isto naceu 
como curtametraxe é agora mesmo 
continuo formándome para co tempo, 
e unha vez feita a biblia da serie, ven-
derlla a unha cadena.
     Vén do mundo da literatura, onde 
o control creativo é máis directo. Que 
foi o máis sorprendente, ou difícil, ao 
traballar nun equipo audiovisual?
 Eu son xornalista, traballei na radio 
entón en certo modo algo tiña de ba-
gaxe, tamén sabía que ía ser caro e 
tamén era sabedora, grazas a que me 
fun formando, das diferencias que hai 
entre unha cousa é outra. 
 Nunha novela con dúas frases, podo 
mudar o mundo do lector, pero no au-
diovisual esas dúas frases, ese mundo 
que quero mudar, o espectador ten 
que miralo, e iso é caro. 
     Despois desta experiencia, cara 
onde se dirixe agora Elena Gallego: 
novos libros, novos guións ou máis 
proxectos para cine e televisión?
 No eido audiovisual continuo for-
mándome co obxectivo de chegar a ser 
showrunner. 
 No literario hai un par de cousiñas 
por aí nas que teña moita ilusión de-
positada.
     Para rematar, a colección Dragal 
que posibilidades ten de que chegar á 
pantalla?
 Bueno, aí está en estudo e con espe-
ranzas depositadas en que ao mellor 
poida chegar á bo porto.

Caixa de MúsicaCaixa de Música
Por  Xose Manuel Fernández  Costas“Muxicas”

Abrir unha nova sección que trata sobre música de base tradicional é, para 
min, un orgullo e un privilexio.
Vai para cincuenta anos que por vez primeira me puxen publicamente 
cunha gaita ó lombo, acompañado na ocasión no tambor polo meu mes-
tre de lingua e titor de COU no instituto da Guía. Foi o 17 de maio do ano 
1977. A el quero dedicar o meu primeiro artigo nesta publicación, agora 
que vimos de darlle a triste despedida. Xesús Alonso Montero. Máis que 
un mestre para min. Un pai.
O primeiro tema exposto é un pasodobre que compuxen o pasado ano 
2024 para a Rondalla de Reis de Zamáns, da que actualmente son director. 
“BATE FORTE”.
Porque só batendo forte acádanse obxectivos que poderían parecer lonxa-
nos, pero ós que con obstinación pódense chegar.

RECHOUCHÍOS de marzo e abril 2026
Programa de dinamización lectora e lingüística dirixido ao público infantil e familiar organizado pola Concellaría de Normalización Lingüística, a 
Concellaría de Cultura e a Concellaría de Igualdade
 Os Rechouchíos teñen por obxectivo 
organizar de maneira estable activida-
des culturais relacionadas coa dinami-
zación lectora e lingüística do público 
infantil e achegarlles recursos ás fami-
lias encamiñados á socialización en ga-
lego da infancia.
 Neste novo ciclo haberá teatro, moni-
creques, narración oral,  moito humor 
e espectáculos musicais con música en 
directo desde o venres 13 de marzo ata 
o venres 17 de abril de 2026 nos dife-
rentes espazos e locais socioculturais 
do concello repartidos polas parroquias 
 As actividade do 13 de marzo e do 10 
de abril contarán con intérpretes en lin-
gua de signos de XOGA (Organización 
de Diversidade Sensorial de Galicia), 
polo que nos días previos publicaremos 
no facebook os Signochíos: 4 ou 5 cinco 
palabras signadas que definen esta ac-
tividade. Todos estes espectáculos son 
de balde ata completar cabida.

Programa:
 Venres 13 de marzo, Centro Sociocul-
tural Castroviejo, Tirán, 18 h
Manuela Contacontos: Peques e heroas       
Contacontos teatralizado a partir dos 4 
anos                                
Sinopse: Falamos de “heroas”, “pilo-
tas”, “profas”...?
Que actos heroicos deben acometer as 
nenas e mulleres para chegar a desem-
peñar unha carreira profesional?
 A pirata Daniela será quen de ir supe-
rando as probas que os piratas homes 
lle esixen?
 Rematamos esta sesións de contos para 
reivindicar a igualdade coa historia 
dun pequeno heroe, Juan, un neno ao 
que lle gustaba pintar as unllas de co-

res.
 Será signado por XOGA (Organización 
de Diversidade Sensorial de Galicia)
 Mércores 18 de marzo, auditorio do 
IES As Barxas, 18 h                                        
Escola Municipal de Música: A mellor 
sopa do mundo
Conto musicado a partir dos 3 anos
Sinopse: Uns animaliños do bosque van 
chegando a unha cabana na que elabo-
ran unha sopa cos ingredientes que 
cada un vai achegando. O resultado é 
unha sopa musical feita sobre a marcha 
con ingredientes como a amizade, a co-
laboración, o compromiso... 
 Venres 27 de marzo, Sala Celso Parada 
do C.S. Daniel Castelao, Quintela, 18 h     

Pérez&Fernández: 
Nanai da China
Teatro e monicre-
ques cheo de maxia, 
aventuras e humor 
recomendado a par-
tir dos 4 anos
Sinopse: Nanai na-
ceu unha noite de 
lúa. Os seus veciños 
e veciñas rexéitana 
desde que nace, por 
pura superstición. 
Ela axuda a seu avó 
a cultivar o arroz 
máis delicioso desta 
beira do río Yangtzé 
xunto con 
Chispúm, un simpá-
tico búfalo de auga. 
Para loitar contra a 
estúpida supersti-
ción da xente, Nanai 
e seu avó elaboran 

un plan que non sempre sae tan ben 
como imaxinaron.
 Esta peza gañou o Premio María Ca-
sares 2024 na categoría de monicreques 
e formou parte de programas como a 
Feira de Títeres de Lleida ou Camino 
Escena Norte.
 Venres, 10 de abril, 18 h,  Centro Socio-
cultural Rosalía de Castro, Domaio, 18 
h    Miguel Guido: O lobo feliz                                                              
Contacontos e música a partir dos 3 
anos
 Sinopse: Abonda de historias de lobos 
feroces... É tempo de lobos que buscan 
a felicidade ouveando á lúa!
O lobo feliz é un contacontos musica-
do baseado no conto do mesmo nome, 

e contado polo seu protagonista (inter-
pretado polo autor, Miguel Guido, co-
ñecido tamén como o profesor de inglés 
dos Bolechas).
 Un contacontos con humor e música 
pensado para un público de 3 a 8 anos, 
pero do que pode gozar toda a familia!    
Será signado por XOGA (Organización 
de Diversidade Sensorial de Galicia)
 Venres 17 de abril,  Celso Parada do 
C.S. Daniel Castelao, Quintela, 18 h     
Inventi Teatro: A libraría Máxica
Sinopse: Atención donas e cabaleiros: 
chega á súa vila a libraría máxica. Nela, 
dous simpáticos libreiros, interpreta-
dos por Bea Campos e Marcos Alonso, 
ofreceranlle o libro perfecto grazas a 
súa capacidade de atopar o conto nece-
sario para cada persoa e ocasión! Este 
espectáculo para toda a familia é unha 
divertida peza teatral que rende home-
naxe ao pequeno comercio, as tendas 
de barrio, e que achega os nenos e as 
nenas ao amor pola literatura e á lingua 
galega. 
Teatro recomendado a partir dos 4 anos

O prezo dos alimentos, O prezo dos alimentos, 
cada vez máis altocada vez máis alto

Por un novo concepto no Por un novo concepto no 
imposto de plusvalíaimposto de plusvalía

Xavier Rodríguez, BNG de Nigrán

Fran “Larri”, traballador precario

opinión

opinión

 imposto sobre o incremento de 
valor dos terreos de natureza 
urbana, popularmente coñecido 
como plusvalía, grava o incre-

mento de valor que experimenten os te-
rreos de natureza urbana e que se pon de 
manifesto a consecuencia da transmisión 
da súa propiedade por calquera título.
Foi un tributo polémico, pois ata non fai 
demasiados anos a imposición realizába-
se incluso en ausencia de plusvalía, algo 
que afortunadamente a lexislación co-
rrixiu e agora si fai honra ao seu nome e 
grava exclusivamente o incremento real 
do valor dos terreos experimentado ao 
longo do tempo. Non é un imposto ao 
traballo, nin se aplica sobre ningún tipo 
de actuación que poidan realizar os obri-
gados tributarios. Máis ben é un imposto 
aos beneficios caídos do ceo, derivados 
do aumento de valor das propiedades 
inmobiliarias polo simple paso do tempo 
e a suba do prezo do solo, en boa medida 
provocado pola espiral inflaccionaria da 
especulación urbanística.

 Trátase de que no momento en que se 
pon de manifesto eses valores como 
consecuencia dunha transmisión, os 
propietarios devolvan unha pequena 
parte deses beneficios á sociedade, ten-
do en conta que se producen polo incre-
mento xeral dos prezos do solo nunha 
zona, que pode responder a diferentes 
causas, pero non por ningún traballo ou 
actividade dos obrigados tributarios.
 Dende este punto de vista é, pois, un 
gravame xusto, en contra dos argu-
mentos de sempre que provén dos sec-
tores de sempre. Que se é confiscatorio, 
inxusto, cun obxectivo recadador e que 
eleva a presión fiscal. Pero ademais de 
ser xusto debera ser necesario para pe-
nalizar con maior claridade a especula-
ción urbanística fronte a outro tipo de 
transmisións. É por iso que a novidosa 
proposta anunciada polo BNG de Ni-
grán para a súa modificación debera 
ser saudada. Novidosa respecto da 
súa implantación, que non da súa in-
novación, pois está contemplada na lei 

pese a que ningún concello do entorno 
a adoptou. Trátase de substituír o tipo 
fixo actual, que no caso de Nigrán é 
un 27%, por un tipo variábel que em-
pece no máximo legal do 30% para as 
transmisións realizadas nun período 
de tempo menor a un ano e se vaia re-
ducindo conforme vaia aumentando a 
antigüidade da adquisición do terreo, 
ata chegar a tan só un 10% para pro-
piedades cun período de xeración de 
20 ou máis anos, que é o caso no que 
soen estar a maioría das herdanzas, por 
exemplo.
 O obxectivo é discriminar tributaria-
mente situacións obxectivamente dis-
tintas e facelo ademais de xeito pro-
gresivo, penalizando os movementos 
especulativos do solo que buscan obter 
importantes beneficios en curtos es-
pazos de tempo. O pelotazo de toda a 
vida, vamos.
 Neste sentido o BNG xa anunciou que 
presentará unha proposta detallada de 
modificación da ordenanza fiscal regu-

ladora coa intención de que, de apro-
barse polo pleno, entre en vigor no 
próximo exercicio de 2027. Sería unha 
boa nova que así fose, como calquera 
outra modificación das ordenanzas fis-
cais que, dentro da escasa marxe que 
a lexislación actual deixa aos concellos, 
afondase no carácter progresivo da fis-
calidade municipal, incidindo na con-
tribución de toda a veciñanza ao sos-
temento dos gastos públicos de acordo 
coa súa capacidade económica, posta 
de manifesto directa ou indirectamente 
a través de diferentes indicadores.
 Non debe esquecerse de igual xeito a 
función que os impostos teñen para pe-
nalizar tributariamente determinadas 
actividades que poidan ser negativas 
para o conxunto da sociedade fronte 
a outras que deben  ter un tratamento 
distinto. Os tributos non deixan de ser 
un instrumento da política económica 
para incidir na sociedade. Tamén na 
especulación urbanística, aínda que 
sexa de modo ben cativeiro.

OO

ustentar na competitividade a pro-
dución de alimentos é do máis ab-
surdo que ten alcanzado a razón. 
Para manter os baixos custos de 

produción que esixe o mercado, existe un 
continuo incumprimento das normativas am-
bientais e sanitarias na produción agraria, no 
caso de que exista unha mínima protección, o 

que provoca o colapso dos ecosistemas e pon 
en perigo a saúde pública. Vaise así destruín-
do e esgotando a terra, a auga e os recursos. 
Esta depredación encarece o custo de produ-
ción, como a pescadilla que se morde a cola, a 
medida que a explotación avanza guiada pola 
imbécil obsesión por acumular diñeiro.
	 Desde hai máis de 30 anos, innu-

merables obsesos e obsesas do sector agroali-
mentario e hortofrutícola viaxan cada febreiro 
á capital alemá para presentar os seus produ-
tos e facer negocios na Feira Fruits Logistica. 
Existe unha concentración desta obsesión 
no estado español que o converte no primei-
ro país exportador, vendendo no mercado 
europeo o 80 % das froitas e hortalizas que 

produce. Fruit Logística reuniu na edición do 
ano pasado, 2025, a máis de 91.000 asistentes 
de todo o mundo, coa participación de 2.600 
expositores e máis de 67.000 visitantes profe-
sionais. O estado español, con máis de 260 ex-
positores, foi o terceiro con máis participación 
a nivel mundial. “España é un mercado clave 
para Fruit Logística, e cada ano vemos crecer 

SS

Peixaría Oia
 Do mar á túa casa.

Visítanos¡¡

Estrada de Vista Alegre, 165 (Oia)

o talento, a innovación e a presenza das súas 
empresas en Berlín”, mencionou Alexander 
Stein, director da feira, nunha presentación en 
Madrid.
	 Nos 26 pavillóns do recinto feiral 
berlinés móstrase ás visitantes a imaxe dun-
ha agricultura ecoloxicamente sostible que 
non se corresponde en absoluto coa realidade 
sobre o terreo. Mais, non só hipocrisía, imbe-
cilidade e obsesión concéntranse en Berlín, 
senón tamén ruindade, como sinalou a Aso-
ciación Prol Dereitos Humanos de Andalu-
cía (APDHA) que participou nas protestas e 
accións que, con motivo da Fruit Logistica, 
tiveron lugar en Berlín este febreiro. APDHA, 
tamén participou nas sesións do Tribunal 
Popular, nas que se denuncian as condicións 
laborais e de vida inhumanas, precarias e sen 
dereitos nas que viven miles de traballadoras/
es migrantes do sector.
	 As entidades participantes nas pro-
testas denuncian que, a pesar de que nesta 
feira fálase de innovación, de alianzas, de 
acordos comerciais e de tecnoloxía, ignórase 
conscientemente que os grandes réditos eco-
nómicos que obtén o sector sostéñense sobre 
a base da vulneración dos dereitos das persoas 
que traballan os campos. E, neste sentido, 
APDHA puxo o foco na situación dos traba-
lladores e traballadoras do campo en zonas 
como Almería e Huelva, quen, ademais de su-
frir condicións de explotación laboral, vense 
obrigadas a vivir en asentamentos chabolistas, 
sen auga, sen luz, sen acceso a servizos básicos 
e coas súas vidas en risco como consecuencia 
da falta de condicións dignas.
	 APDHA denuncia que “o mode-
lo agroindustrial intensivo sostense sobre os 
corpos das persoas migrantes en situación 
de explotación laboral e sobre a base da vul-
neración dos seus dereitos humanos, ademais 
dos impactos ambientais irreversibles”. A enti-
dade andaluza considera urxente e necesario 
denunciar “as prácticas dun sector que obtén 
importantes beneficios económicos e que pre-
tende seguir crecendo sobre a base da explota-
ción de persoas en situación de vulnerabilida-

de”.
	 Anteriormente, o 21 de xaneiro de 
2025, APDH constataba no seu informe Fron-
tera Sur 2025 graves vulneracións de dereitos 
humanos nos asentamentos de traballadoras/
es migrantes de Almería e Huelva. Cando se 
presentou, Carmen Vásquez, unha das inves-
tigadoras de APDHA que participou na con-
fección do informe, explicou que “aínda que 
a agricultura intensiva é o motor económico 
destas dúas provincias, xerando grandes be-
neficios económicos, as condicións laborais 
dos traballadores migrantes son sumamente 
precarias”. Desta forma, “mentres que en Al-
mería contabilízase un 22,3% de poboación 
estranxeira e en Huelva un 10,57%, as cifras 
reais poderían ser moito máis altas debido á 
falta de datos sobre persoas en situación irre-
gular”. A investigadora de APDHA apuntou 
que “son moitos os problemas que afronta a 
cotiá este colectivo, entre os que destacan in-
fravivendas construídas con materiais refuga-
dos como plástico, cartón ou palets, a falta de 
auga potable, electricidade e saneamentos, a 
cronificación da situación para as persoas que 
residen permanentemente nestes lugares, a 
vulnerabilidade das crianzas, mulleres e mozas 
ex tutelados, problemas de saúde vinculados a 
condicións de vida insalubres, a permanente 
ameaza de incendios, a dificultade para obter 
atención sanitaria ou problemas para a escola-
rización das menores”. Vásquez cuantificou en 
“polo menos 7.000 persoas en Almería e como 
mínimo outras 5.000 na provincia de Huelva 
que viven nestas condicións que describimos”.
	 Como ven sendo habitual o Informe 
inclúe un Balance Migratorio correspondente 
ao pasado ano 2024. APDH leva case catro 
décadas monitorizando a Fronteira Sur, cun 
sistema de verificación sobre chegadas, mor-
tes e desaparicións que ofrece datos fiables so-
bre migracións desde 1988 ata os nosos días. 
Como explica Macarena Olid, vicecoordina-
dora da APDHA “as políticas migratorias da 
Unión Europea e do Estado español están a 
condenar cada ano a miles e miles de persoas 
a utilizar os roteiros máis perigosos, nas que 

deben xogarse a vida a bordo de precarias em-
barcacións, para exercer o seu lexítimo dereito 
a migrar, recoñecido como tal na Declaración 
Universal dos Dereitos Humanos”. O Informe 
Fronteira Sur rexistrou polo menos 2.465 per-
soas que perderon a vida ou desapareceron 
para sempre tentando acceder ao territorio do 
Estado español durante 2024.
	 O proceso de selección do departa-
mento de recursos humanos de moitas em-
presas do Estado español que acoden á Fruit 
Logistica comeza coa superación deses rotei-
ros, adaptación contemporánea do “Pasaxe 
do Medio” dos antigos barcos negreiros, a 
viaxe pola que millóns de africanos/as foron 
enviadas ao novo mundo como mercadoría 
do comercio de escravos/as. O colectivo de 
defensa dos dereitos das persoas migrantes, 
Caminando Fronteras, acaba de publicar o 
Informe Monitoreo Dereito á Vida 2025. O 
informe alarma que entre o 1 de xaneiro e o 
15 de decembro de 2025, 3.090 persoas per-
deron a vida nos cruzamentos fronteirizos da 
Fronteira Occidental Euroafricana, incluíndo 
192 mulleres e 437 crianzas e adolescentes. 
A análise exhaustiva dos diferentes roteiros 
migratorios documenta 303 traxedias, con 
especial atención a 70 embarcacións que des-
apareceron sen deixar rastro, sinalando un 
aumento dos riscos e das condicións extremas 
nos traxectos.
	 O informe, do que subtraemos a in-
formación que segue, amosa como o aumento 
das traxedias nas fronteiras do Estado español 
responde á combinación da omisión do deber 
de socorro, a activación tardía ou inexistente 
dos dispositivos de procura e rescate e a falta 
de coordinación entre os Estados implicados. 
Estas dinámicas vense agravadas polas políti-
cas de externalización do control fronteirizo, 
que trasladan a responsabilidade do rescate 
a terceiros países con recursos limitados, así 
como polo endurecemento das condicións 
dos traxectos migratorios, con roteiros cada 
vez máis longas e perigosas, o uso de embar-
cacións precarias e sobrecargadas e a emisión 
tardía de alertas, factores que incrementan de 

forma directa o risco para a vida.
	 Tamén denuncia que existe un au-
mento e sostemento do financiamento a ter-
ceiros países para frear os fluxos migratorios, 
expandindo a fronteira ata os países de orixe. 
Estes modelos de externalización levan con-
sigo unha achega económica por parte da 
Unión Europea e de países a título individual 
que consolidan espazos cada máis globais e le-
tais que amplían os espazos fronteirizos e mul-
tiplican os espazos onde a vida está ameazada.
	 Na análise dos roteiros, o alxeri-
no cara ao estado español consolídase como 
o máis transitado e perigoso, superando ao 
atlántico cara a Canarias. Neste roteiro do-
cuméntanse 1.037 vítimas en 121 traxedias 
marítimas, e a conexión cara a Eivissa e For-
mentera aparece como un dos cruces de maior 
risco, con percorridos máis longos e expostos 
nunha zona onde non hai proactividade dos 
servizos de salvamento que dificultan as ope-
racións de procura e rescate.
	 Aínda que en 2025 obsérvase un 
descenso nas chegadas polo roteiro atlánti-
co cara ás Illas Canarias, que rexistrou 1.906 
vítimas, esta redución explícase pola intensi-
ficación dos mecanismos de control migrato-
rio e pola externalización de fronteiras cara a 
terceiros países, non por unha mellora real na 
protección do dereito á vida.
	 Este 2025 hai que destacar un inci-
piente novo roteiro desde Guinea Conakry, 
un traxecto de aproximadamente 2.200 km, 
750 km máis que desde Senegal. Este roteiro 
é de risco extremo e supón unha travesía de 
máis de dez días no medio do océano Atlánti-
co.
	 O cruzamento do Estreito mostrou 
un aumento significativo de intentos de che-
gada e traxedias, con 139 vítimas, das cales o 
24% son crianzas e adolescentes.
	 Fóra de toda lei ou dereito laboral, o 
prezo do alimento ten un alto custe en vidas e 
depravación debido a un sistema baseado na 
tiranía da rendibilidade competitiva, xa non 
do traballo asalariado senón do escravismo 
moderno e o seu froito.

O concello de Nigrán programa o seu cuarto 
ciclo ‘Primavera de Jazz’ cos músicos 

galegos de culto
 Arranca este sábado 28 de marzo co pianista Yago Vázquez, continuará o 
25 de abril co cuarteto ‘Noar’ de Iago Marta e Rubén Fernández e finaliza-
rá o 30 de maio con ‘Juzz’, banda liderada polo guitarrista Virxilio da Silva
Todos os concertos son con entrada de balde, no Auditorio Municipal, e 
ás 20:30 horas
 “Levamos 4 anos ofrecendo en Nigrán aos mellores músicos de jazz do 
país en directo e fora da tempada estival, un auténtico luxo para un públi-
co fiel a este xénero musical”, explica o alcalde, Juan González

A Guarda

 O Concello de Nigrán abrirá este sá-
bado 28 de marzo co gran pianista vi-
gués residente en New York Yago Váz-
quez o seu cuarto ciclo ‘Primavera de 
Jazz’, un cartel que novamente reúne 
músicos galegos de culto internacio-
nal en tres citas imprescindibles para 
os amantes deste xénero. Tras este sá-
bado, o ciclo continúa o 25 de abril co 
cuarteto ‘Noar’ de Iago Marta e Rubén 
Fernández e finaliza o 30 de maio con 
‘Juzz’, banda liderada polo guitarrista 
Virxilio da Silva. Todos estes concertos 
son no Auditorio Municipal ás 20:30 
horas con entrada de balde ata comple-
tar aforo e contan co apoio da Deputa-
ción de Pontevedra a través da liña 2 
do ‘Plan + Provincia’.
 “Levamos catro anos ofrecendo en Ni-
grán aos mellores músicos de jazz do 
país en directo e fora da tempada es-
tival, un auténtico luxo para un públi-
co fiel a este xénero musical”, explica 
o alcalde, Juan González, en referencia 
ao festival de verán Nigranjazz. “Des-
pois de 19 anos ininterrumpidos de 
Nigranjazz temos xa un público moi 

consolidado que demanda concertos en 
directo o resto do ano e un alumnado 
da Escola de Música que tamén o re-
clama, e por iso apostamos firmemen-
te por este festival que, paralelamente, 
quere promover aos mellores músicos 
galegos”, explica o rexedor. 

Yago Vázquez 
 Este pianista vigués residente en New 
York e habitual na súa escea musical co-
meza os seus estudos no Conservatorio 
de Música de Vigo, e máis tarde estudia 
en Escola Estudio de Santiago de Com-
postela e no Seminario Permanente de 
Jazz de Pontevedra. No 2008 marcha a 
New York cunha bolsa de estudios para 
‘The New School for Jazz and Contem-
porary Music’, onde se gradúa con ho-
nores no 2010. Alí ten a oportunidade 
de estudar con profesores coma Junior 
Mance, Sam Yahel, Kevin Hays ou Jane 
Ira Bloom.. Na súa carreira tocou con 
músicos coma Reggie Workman, Billy 
Harper, Drew Gress, Jeff Hirshfield, 
Scott Lee, David Schnitter, Jamie Baum, 
Gilad Hekselman, Joe Martin ou Ingrid 
Jensen, etc. E actúa nos clubes máis pre-

tixiosos da cidade: Jazz at 
Lincoln Center, Blue Note, 
Jazz Gallery, Jazz Stan-
dard, Smalls Jazz Club, 
Smoke, Fat Cat, Birdland, 
Minton’s, etc. Yago Váz-
quez tamén participa en 
numerosas xiras interna-
cionais en Alemaña, Suiza, 
Francia, España, Portugal, 
Inglaterra, República Che-
ca, Estados Unidos, Mexi-
co, Guatemala, Hondu-
ras, Salvador, Nicaragua, 

Costa Rica, Chile ou Corea. Resultou 
gañador do Premio Martin Codax da 
Musica en 2018 e nomeado aos Premios 
Pulsar 2016 (Chile) e aos Echo Awards 
2016 (Alemaña). Yago conta con máis 
de 30 álbumes na súa discografía.

NOAR
 Noar é a nova proposta musical de 
Iago Marta (guitarra) e Rubén Fernán-
dez (voz), dous experimentados músi-
cos da escena galega. Procura, creativi-
dade, sutileza e intensidade dun dúo 
que muda en cuarteto coa incorpora-
ción de Yudit Almeida (contrabaixo 
e voz) e Zalo Rodríguez (electrónica 
e teclados), para ofrecer un formato 
máis amplo das músicas de Noar. Coa 
mesma esencia que caracterizaba o seu 
derradeiro disco, ‘Ao vivo’, o seu novo 
traballo amplía horizontes á canción de 
autor e ao pop, coas pinceladas de jazz 
e experimentación que están sempre 
presentes nos universos musicais deste 
proxecto. 

 JUZZ
 JUZZ é a banda liderada polo guita-
rrista galego Virxilio da Silva, un nome 
máis relacionado nun principio coa 
escena jazzística, aínda que non só se 
pode cinxir a ese xénero musical. Vir-
xilio, ademais de ter colaborado en 
numerosas gravacións e directos como 

‘sideman’ ao longo dos últimos vinte 
anos, colidera tamén bandas como Foxy 
Freire, Loiros, Fuzzo, The Manueles ou 
Steel Sheep, que reflicten a variedade 
estilística na que este músico se sente 
especialmente cómodo. As orixes des-
te proxecto persoal remóntanse aos seus 
estudos de mestrado en Holanda. Como 
parte do traballo de final de estudos, 
Virxilio presentou en 2015 algunhas das 
composicións que posteriormente grava-
ría no primeiro LP homónimo do grupo, 
traballo que vería a luz na primavera de 
2018. Nel presentaba os seus traballos 
máis recentes, froito dos últimos anos de 
procura e experimentación, unha música 
cuxas influencias van desde o rock máis 
psicodélico e ácido de finais dos sesenta 
até o jazz, pasando polo pop avant-garde 
máis experimental, o noise ou o stoner. 
A música de JUZZ ten como máxima a 
procura da liberdade alén da súa clasi-
ficación nun xénero determinado, e as-
pira, por enriba de todo, a manifestar a 
súa esencia subversiva. En abril de 2024, 
o selo lucense de rock progresivo áMar-
xe publica unha reedición en formato 
CD do seu primeiro disco, que inclúe 
material inédito da sesión de gravación 
orixinal. O lanzamento recibe moi boa 
acollida entre o público especializado, 
colleitando 

Val Miñor

O PP de Tui acusa ao concello de causar 
danos significativos aos tilos da praza da 
Inmaculada coas obras da Corredoira e ser 

o responsable da súa tala
 Os populares revelan que os informes técnicos cos que xustificaron a súa 
corta confirman que non se respectaron as medidas de protección durante 
os traballos e acusa ao executivo de agochar estes feitos.
 O voceiro municipal, Nico Montes, anuncia que van pedir toda a do-
cumentación e, chegado o caso, pedirán responsabilidades políticas pola 
perda destes activos ambientais e pola súa neglixencia na obra.

Tui

Tui

 O grupo municipal do PP de Tui vén 
de acusar ao Concello de ser o respon-
sable dos danos nos emblemáticos ti-
los da Praza da Inmaculada e da súa 
posterior tala ante o risco de caída, 
xa que os mesmos foron provocados 
polas obras de humanización do Pa-
seo da Corredoira e da rúa Augusto 
González Besada, segundo se detalla 
no informe técnico da Estación Fito-
patolóxica de Areeiro -dependente da 
Deputación de Pontevedra- co que o 
goberno local xustificou a súa corta.
 Os populares revelaron que os ci-
tados informes técnicos deixan ben 
claro que as obras “non respecta-
ron a integridade destas árbores nin 
adoptaron as preceptivas medidas de 
protección sobre as mesmas” e cita 
especificamente que estes traballos 
provocaron “danos significativos” 
nestes exemplares. En concreto, si-
nálase que houbo raíces principais 
“seccionadas pola maquinaria”, con 

Imaxe das talas

feridas de máis de 15 centímetros, 
que os alcorques estaban cheos de ci-
mento e restos de obra, que a cota da 
plantación era inferior á precisa para 
a súa supervivencia e que incluso ha-

bía “garrafas de gasolina no interior 
dos alcorques”.
Ante esta situación, o PP tudense acu-
sou ao goberno local de empregar os 
informes técnicos para xustificar a 
corta dos catro tilos, pero de agochar 
á cidadanía que o deterioro destas ár-
bores estivo directamente relacionado 
coa execución dunha obra impulsada 
polo Concello, na que non se adoptou 
medidas de protección nin se realizou 
a correspondente labor de supervi-
sión, responsabilidade última do exe-
cutivo de Enrique Cabaleiro.
 Ademais, os populares consideran 
que o goberno centrou a súa explica-
ción pública nas patoloxías e pragas 
mencionadas no informe, omitindo 
que o propio documento vincula a 
perda de estabilidade aos danos pro-
ducidos durante as obras e ás mutila-
cións do sistema radicular.
 O voceiro municipal, Nico Montes, 
anunciou que a súa formación vai pe-
dir todos os informes e a documenta-
ción deste caso, xa que desvelou que 

algún foi solicitado con posterioridade 
á produción dos danos nestes exem-
plares. “Fíxose unha obra a machado, 
sen respectar para nada estes activos 
ambientais que acabamos de perder 
para sempre e cambiando a fisonomía 
dun punto de encontro moi querido 
pola cidadanía. E despois da desfeita, 
cando xa sabían da estocada mortal 
que lle inflinxiron a estes exemplares, 
puxéronse a pedir os informes, polo 
que todos os tudenses temos dereito 
a saber que pasou e, chegado o caso, 
pediremos as responsabilidades po-
líticas que correspondan”, indicou o 
concelleiro popular.
 Finalmente, indicou que, ademais a 
obvia responsabilidade do Concello, 
da construtora e da dirección de obra, 
houbo “moi pouca sensibilidade” para 
tratar de salvar e recuperar estes tilos 
por parte do goberno socialista e con-
trapuxo esta corta dos exemplares cos 
intentos que fan moitos concellos por 
conservar as súas árbores máis emble-
máticas cando sofren patoloxías.

Aberta a inscrición para a Carreira Popular 
Solidaria de San Telmo II Memorial Xosé Tato
Celebrarase o sábado 11 de abril coincidindo coas Festas de San Telmo

 Dende hoxe, 11 de marzo, e até o 
martes 7 de abril está aberto o prazo 
de inscrición para a Carreira Popular 
Solidaria de San Telmo II Memorial 
Xosé Tato organizada conxuntamente 
polo Club Atletismo Tui e o Concello 

de Tui. 
A carreira comezará ás 11 h para as ca-
tegorías senior, xuvenil, junior e vete-
ranos cunha distancia de 6.225 metros 
nun circuíto urbano.  Unha hora des-
pois será a quenda dos cadetes e in-

Baixo Miño

fantís con 1.600 metros, 
ás 12-15 h os alevíns con 
700 m, ás 12.30 h benxa-
míns cun percorrido de 
350 m. Os máis peque-
nos pecharán esta proba 
deportiva cun percorri-
do de 175 metros para os 
prebenxamíns ás 12.45 h, 
e de 80 metros, para os 
pitufos ás 13 h. 
A inscrición é gratuíta. A proba ten ca-
rácter solidario polo que momento de 
recollida do dorsal realizarase a “Ope-

ración Quilo” coa entrega de 1 quilo de 
alimentos non perecedoiros que serán 
doados a SOS Tomiño - Baixo Miño.

A parvada do mesA parvada do mes
Anotop atAnotop at

“PSOE e BNG convertéronse “PSOE e BNG convertéronse 
nunha esterqueira moral de nunha esterqueira moral de 
borrachos e putañeiros”borrachos e putañeiros”

Paula( regalos da hostia) Prado 
deputada do PPdeG

Fraga aperturistaFraga aperturista

Aarón Franco,  xornalista
opinión

HH
ai que ter valor e descaro. Ir ao 
Parlamento de Galicia e dicir 
que Fraga Iribarne tivo unha 
etapa “aperturista”, como fixo a 

deputada do PP Paula Prado (Vendex), 
non é unha reflexión histórica, é o intento 
consciente de lavar a cara de quen mo-
rreu coas mans manchadas co sangue. 
 Fraga non foi un espectador do franquis-
mo. Foi un dos seus ministros.
Ministro de Información e Turismo. É 
dicir, o encargado da censura. O respon-
sable político dun aparato que controla-
ba prensa, radio, libros e cinema. Nun 
país onde escribir algo incómodo podía 
significar secuestro editorial, multas ou 
cárcere.
 Ese é o primeiro dato.
 Segundo dato: en 1963 o réxime fusilou 

Non é unha metáfora. É unha forma de 
entender o poder.
 Agora traslademos isto a Galiza. Du-
rante anos construíuse un relato oficial 
arredor de Fraga como o estadista, o 
presidente que modernizou o país, o 
patriarca da dereita galega. E mentres 
ese relato se consolidaba, o outro que-
daba agochado: o ministro da ditadura, 
o home do aparello represivo, e xa non 
falemos do narcotráfico porque non hai 
espazo para tanto.
 Agora dan un paso máis, a señorita 
Paula Prado (Vendex) di que aquilo foi 
aperturismo.
Unha operación política na que se lo-
gras converter un ministro franquista 
nun reformista incomprendido, xa tes 
medio camiño feito para relativizar 
todo o demais. A censura convértese 
en contexto histórico. A represión en 

a Julián Grimau, militante comunista 
xulgado nun consello de guerra. A dita-
dura recibiu presión internacional enor-
me para evitar a execución. Quen saíu a 
defender a imaxe do réxime no exterior? 
O ministro Fraga. O mesmo que agora 
nos presentan como “aperturista”.
 Terceiro dato. Ano 1976. Fraga é minis-
tro de Gobernación. Policía e orde pú-
blica baixo o seu mando. Durante unha 
folga en Vitoria-Gasteiz, a policía entra 
nunha igrexa onde estaban reunidos 
traballadores e dispara. Cinco mortos. 
Centos de feridos. Aquela represión co-
ñécese como a matanza de Vitoria.
 Ese é o “aperturismo”.
 E por se alguén esqueceu o clima polí-
tico daquela época, a frase que quedou 
para a historia foi: “La calle es mía.” 

exceso puntual. A ditadura nun siste-
ma con matices.
Así funciona o branqueamento. Galiza 
debería ter memoria dabondo para non 
entrar nese xogo. Este país tivo alcaldes 
fusilados, sindicalistas perseguidos, 
mestres expulsados das escolas e mili-
tantes obrigados ao exilio.
 O franquismo non foi unha teoría. Foi 
medo, cárcere e morte. 
 O problema é que, en pleno 2026, a de-
reita que goberna Galicia segue sen ser 
capaz de chamar ditadura á ditadura. 
E cando unha democracia non é capaz 
de dicir a verdade sobre o pasado, o 
futuro convértese nun lugar bastante 
perigoso.
Xa o dixo aquel vello republicano no 
exilio: “Fascistas coñecín moitos, pero 
fascistas como tal coñecín dous: Calvo 
Sotelo e Fraga Iribarne”.



Marzo 2026XXIII

8M En Camposancos
 Un ano máis  a Entidade Local Menor de Camposancos quixo celebrar o 8 M de maneira especial. E como as últimas ocasións fíxoo cunha preciosa 
exposición de figuras representativas da muller da parroquia. Desta volta centrouse nas mulleres que traballaron no serradoiro da Pasaxe. Velaí van 
as imaxes

Master A Guarda e Master Tomiño: A vangarda da tecnoloxía  dos elec-
trodomésticos  a carón das nosas casas, e ao dispor  de calquera economía

“Calquera cliente que nos distinga coa súa 
confianza pode ter a tranquilidade absoluta 
da calidade e a solvencia dos nosos produtos”

Gabino Estévez , xerente
Gabino é un mozo de Sanguiñeda ao que os camiños da vida levaron a abrir un negocio de 
electrodomésticos, da cadea Master , na Guarda hai máis de 25 anos. Hoxe dirixe 3 tendas desa 
mesma cadea: Dúas no Baixo Miño, A Guarda e Tomiño, e outra na parroquia de Teis, na rúa 
Sanjurjo Badía da cidade de Vigo. El ten unha visión comercial coa que coincidimos: o comer-
cio local de proximidade  dá vida aos barrios , crea economía circular e contribúe a construír 
unha  sociedade máis xusta na que todos nos axudemos a todos. Despois de  tantos anos de 
amizade  e colaboración co noso medio de comunicación foi un pracer conversar con el e co-
ñecelo un pouco  mellor.
     Gabino queremos coñecerte un pouco 
mellor
 Ben pois eu  nacín en Sanguiñeda, no con-
cello de Mos. E os camiños da vida trou-
xéronme ao Baixo Miño. Teño tenda na 
Guarda ,en Tomiño e no ano 24 abrín unha 
terceira na rúa Sanjurjo Badia de Vigo.Eu 
vivo no Rosal
     Como acaba un mozo de Sanguiñeda vi-
vindo e traballando na comarca do Baixo 
Miño?
 O negocio dos electrodomésticos xa  vén 
de familia. O meu primo, que para min foi 
case como un padriño, tiña unha tenda no 
Porriño. Eu comecei traballando con el alí 
e aprendendo o oficio. Despois de facer o 
servizo militar, considerou que xa estaba 
preparado para levar unha tenda propia 
e empezamos a buscar unha localidade 
onde abrir. Finalmente decidimos apostar 
pola Guarda e abrín a tenda no ano 1999.
       Polo tanto, levas xa máis de dúas dé-
cadas na Guarda.
 Si, xa son 27 anos. Ao principio estaba vin-
culado á empresa familiar, pero co paso do 
tempo desvinculeime e no ano 2016 fun-
dei a miña propia empresa, Gabinete de 
Electrodomésticos, aínda que na práctica 
a tenda xa funcionaba independente á do 
meu padriño.
      Foi acertada a decisión de apostar polo 
Baixo Miño ?
 Para min, totalmente. Tanto a nivel per-
soal como profesional. Cheguei a unha lo-
calidade onde me sentín moi ben acollido 
e o negocio foi funcionando. Despois de 
tantos anos coa tenda aberta, a valoración 
só pode ser positiva.
      Cando abriches a tenda de Tomiño?
 No ano 2004. Xa tiñamos persoal para o 
reparto e vimos que podiamos atender 
tamén esa zona. Ademais, Tomiño queda 
moi preto da Guarda e tiña sentido am-
pliar o servizo. É unha tenda máis peque-
na, pero tamén funciona ben.

      E a tenda de Vigo?
 Abrímola recentemente, no ano 2024, así 
que agora mesmo estamos no primeiro 
ano de actividade. 
      Como valores este primeiro ano en 
Vigo?
Alí partimos de cero, porque son un com-
pleto descoñecido nesa cidade, pero pouco 
a pouco imos abrindo camiño pola traxec-
toria do nome da tenda e dándonos a coñe-
cer todos os días un pouco máis.
      En que zonas traballades principal-
mente?
Sobre todo no Baixo Miño: A Guarda, To-
miño e O Rosal. Tamén facemos entregas 
puntuais noutras zonas, ás veces para 
clientes que teñen segunda vivenda ou 
que xa nos coñecen de aquí. Agora, coa 
tenda de Vigo, tamén podemos coordinar 
entregas desde alí cando convén.
       Vendes máis gama alta, media ou 
baixa?
 Hai de todo, porque non nos podemos 
pechar a unha soa gama. Pero o que máis 
se vende é a gama media, que ofrece boa 
relación entre calidade e prezo. Os clien-
tes buscan iso: un produto fiable sen que 
o prezo se dispare. En calquera caso os 
clientes que nos distingan coa súa confian-
za poden ter a tranquilidade absoluta  de 
que compren o que compren a calidade e a 
solvencia do produto está garantida.
      Tedes servizo a domicilio e servizo pos-
venda verdade?
 Si.
     En que consiste o servizo posvenda?
 Teño un técnico de reparación de todo tipo 
de electrodomésticos tanto na tenda como 
a domicilio, é unha persoa na que confío e 
ten un trato excelente para os clientes.
      Que electrodomésticos teñen máis saí-
da?
 As lavadoras e os frigoríficos son os pro-
dutos máis demandados durante todo o 
ano. Despois hai outros máis estacionais: 

no verán aumentan moito os aparatos de 
aire acondicionado ou ventilación, e no in-
verno todo o relacionado coa calefacción. 
Tamén os lavalouzas e as televisións.
      Que ofrece o comercio local fronte ás 
grandes superficies ou ás compras por in-
ternet?
 Sobre todo o asesoramento e o servizo 
posvenda. Aquí o cliente pode ver o pro-
duto, tocar, preguntar e recibir explica-
cións claras. Ademais, se hai algún proble-
ma, non ten que chamar a un número de 
teléfono impersoal nin tratar con alguén 
que non coñece e esperar moito tempo a 
ser atendido nunha chamada telefónica. 
Nós encargámonos de xestionar todo e iso 
dá moita tranquilidade.
        A venda en liña afectou ao teu nego-
cio?
 Si, sobre todo no pequeno electrodomés-
tico: cafeteiras, espremedores ou outros 
aparatos pequenos para a casa. Nese ám-
bito si se nota máis a competencia de inter-
net e de plataformas como Amazon. Nos 
grandes electrodomésticos, en cambio, a 
xente segue valorando poder velos e reci-
bir asesoramento.
      Que é o que máis che gusta do teu tra-
ballo despois de tantos anos de experien-
cia?
O trato coa xente. Gústame explicar as 
cousas, asesorar e que o cliente entenda 
ben o que está mercando. Cando ves que 
alguén aprecia esa explicación e confía en 
ti, resulta moi gratificante.
       Tivestes problemas de morosidade ou 
de seguridade nestes anos?
 Atracos, afortunadamente, ningún. Moro-
sidade houbo algo máis ao principio, can-
do era máis habitual pagar a prazos direc-
tamente na tenda. Agora traballamos con 
financeiras para ese tipo de operacións, así 
evitamos riscos e aseguramos o cobro.
       Recorre moita xente ao pago finan-
ciado?

 Non moito, só para electrodomésticos 
grandes,  aproximadamente un 10% das 
ventas.
       Cantas persoas traballan nas tres ten-
das?
 En total somos sete persoas.
       E que futuro ves para o negocio cando 
te xubiles?
 Iso nunca se sabe. Teño dous sobriños 
que, polo menos pola idade, poderían con-
tinuar no futuro. Pero de momento sigo 
con ganas e ilusión. A xubilación aínda 
queda lonxe  eu teño 52 anos.

Mobilizacións en defensa do ensino públicoMobilizacións en defensa do ensino público
“As recentes mobilizacións amosaron que existe “As recentes mobilizacións amosaron que existe 
un clamor social en defensa do ensino público”un clamor social en defensa do ensino público”

Iria Salvande,   presidenta de FOANPAS

 A finais do pasado mes de febreiro   milleiros de persoas tomaron as 
rúas para defender a necesidade de que a administración autonómica 
dote  ao ensino público galego de recursos económicos e humanos su-
ficientes, para que  os nenos e as nenas poidan recibir  unha educación 
de calidade nos distintos centros públicos do noso país.
 A educación é un dereito humano básico que o partido popular pon e 
perigo ao non dotar á rede de centros públicos dos recursos necesarios 
.Desde A Nova Peneira tamén defendemos a educación privada, claro 
que si, pero financiada integramente polas persoas que teñan interese 
en ser  as súas usuarias. O 100% dos cartos que a administración desti-
ne á educación deben de ir  ao ensino público. Só desa maneira se pode 
asegurar  que os fillos e fillas de familias con poucos recursos teñan as 
mesmas oportunidades  que quen si teña posibilidades para  sufragar 
un colexio ou unha  universidade privada.
 Nós conversamos con Iria, a presidenta da federación viguesa de  nais 
e de pais, para coñecermos a súa valoración ao respecto das  mobiliza-
cións e do estado  xeral do ensino en Galicia.

      Que valoración fas das recentes 
mobilizacións en prol do ensino pú-
blico ?
 A valoración é moi positiva. Foi 
unha demostración de que existe un 
clamor social en defensa do ensino 
público e de que hai moita preocu-
pación polo rumbo que está a tomar 
o sistema educativo. Levabamos 
tempo traballando desde as ANPA 
e as federacións de familias da co-
marca Morrazo, Vigo, Redondela, 
Val Miñor e Ponteareas na defen-

sa do ensino público e, sobre todo, 
dunha inclusión real do alumnado 
nas aulas.
     Cales fon os motivos que as im-
pulsaron?
-Problemas de inclusións de alum-
nos e alumnas.
-Deficiencias estruturais de moitos 
centros de ensino.
 -Insuficiente achega de persoal e de 
recursos necesarios para ter un en-
sino digno.
     Hai realmente deficiencias na in-
clusión do alumnado con necesida-

des educativas?
 Si, hai moitas deficien-
cias. Desde FOANPAS 
impulsamos incluso 
unha iniciativa parla-
mentaria que está pen-
dente de ser debatida 
no Parlamento galego. 
O que denunciamos é 
que non se está cum-
prindo coas directrices 
internacionais da ONU 
en materia de inclusión 
educativa.

 Actualmente o modelo que promo-
ve a Consellería aposta por crear au-
las específicas para alumnado con 
necesidades educativas especiais, 
separándoos do resto do alumnado. 
Iso, segundo a ONU, supón unha 
forma de discriminación.
      Por que consideran que ese mo-
delo é inadecuado?
 Porque na práctica significa apartar 
ese alumnado, facer guetos. Créanse 
grupos separados onde reciben cla-
se só entre eles e non participan na 
dinámica habitual da escola.
 A educación non é só aprender 
contidos académicos; tamén é socia-
lizar, convivir cos iguais e formar 
parte da comunidade educativa. Se 
separas a ese alumnado, estás pri-
vándoo dunha parte fundamental 
do proceso educativo e de igualda-
de.
     É un modelo exclusivo de Gali-
cia ou é un modelo que tamén se dá 
noutros territorios do Estado Espa-
ñol? 
 Non. É un modelo que existe nou-
tros lugares do resto do Estado pero 

que xa foi abandonado en moitos 
sistemas educativos . En comuni-
dades como Cataluña, Euskadi ou 
Asturias apostouse claramente pola 
inclusión real nas aulas ordinarias e 
desbotaron este modelo.
 En Galicia, con todo, a Consellería 
da Xunta segue defendendo este 
modelo porque resulta máis barato 
en termos de recursos, con dous PT 
e un AL teñen o problema resolto, 
deberían de ter un PT (Pedagogo 
Terapeuta) por aula.
     Ademais da inclusión, que outros 
problemas detectades no ensino pú-
blico?
 Hai varios. Por unha banda, o aban-
dono das infraestruturas escolares. 
Hai centros con décadas de antigüi-
dade nos que practicamente non se 
inviste nada.
 Por outra banda, tamén hai unha 
clara falta de recursos humanos e 
materiais para garantir unha educa-
ción de calidade. Unímonos por este 
motivo ao profesorado que crearon 
unha plataforma e unificamos as 
súas reivindicacións coas nosas. 

Ültima manistación pola ensinanza en Vigp



Marzo 2026 XXVI

886 305 377/623 146 595
info@dsatvigo.com   
www.dsatvigo.com         @_d_satt   
C/ Ecuador, 30-Bajo, Vigo-36203   
Horario: Lav 9:30-13:30   16:00-19:30   

   

Baixada Praia de Saiáns, 152 Vigo

Dende  1950

986 49 12 60

 Coincidindo co inicio do período de 
matriculación escolar, o Bloque Na-
cionalista Galego (BNG) de Vigo vén 
de demandar ao Concello a posta en 
marcha dunha campaña para animar 
ás familias a matricular os seus fillos 
e fillas nos colexios públicos da cida-
de.
 O portavoz municipal do BNG de 

A fronte nacionalista propón que o Concello realice campaña animando a matrícula nos colexios públicos, retire o catálogo de centros privados do 
portal escolar municipal e bonifique nas axudas de comedor e libros de texto ao alumnado dos centros públicos
Sinala que en Vigo hai máis de 1.200 prazas dispoñíbeis nos centros públicos, algúns con matriculación moi baixa e que padecen recortes de liñas e 
persoal por parte da Xunta por falla de alumnado
Xabier P. Igrexas: “Cunha man o Caballero di defender o ensino público e coa outra faille a campaña de márketing á privada, como vén de facer coa 
proposta de outorgarlle nada menos que Medalla da Cidade ao colexio das Carmelitas”

O BNG de Vigo reclama a Caballero medidas para incentivar a matrícula nos colexios
 públicos da cidade

Noutros lugares tamén houbo unha 
participación moi significativa, con 
arredor de 2.000 persoas de media.
      Contastes co apoio dos partidos 
políticos?
 Nas mobilizacións participaron re-
presentantes políticos a nivel per-
soal e houbo presenza de cargos do 
BNG, da CIG e de STEG, son os que 
estaban e sacaron comunicados ao 
respecto.
 Desde o Concello de Vigo non tive-
mos apoio, nin nos prestaron o au-
ditorio para facer a rolda de prensa.
     Que pode pasar nos próximos 
anos se non cambia a situación?
 Hai programas europeos que es-
tán financiando parte do persoal de 
apoio educativo como son o PROA 
e o PROA PLUS. O problema é que 
eses programas son temporais e a 
ver que pasa cando rematen.
 Se desaparecen e non se consolidan 

Xuntámonos para saír ás rúas e dar 
visibilidade ao abandono e o des-
leixo que hai co ensino público por 
parte das administracións.
     Ese abandono reflíctese no esta-
do dos centros educativos?
 Si. Hai centros con problemas es-
truturais, con filtracións ou instala-
cións moi antigas. 
 Pero tamén queremos deixar claro 
que, malia estas dificultades, o en-
sino público segue ofrecendo unha 
educación de gran calidade por en-
riba do ensino privado e concerta-
do, sobre todo grazas ao esforzo do 
profesorado e das familias.
      Por que non aceptades o acordo 
que asinou a consellería con algúns 
sindicatos?
 O acordo foi asinado por algúns 
sindicatos, como CCOO, UXT e 
ANPE (Sindicato do Profesorado).
Desde FOANPAS respectamos as 

negociacións laborais do profesora-
do, pero o que non pode ser é que 
melloras laborais se fagan á custa 
de reducir recursos educativos ou 
da atención ao alumnado, estas me-
lloras para o profesorado teñen que 
vir dotadas con persoal para cubri-
las. 
      Volvamos ás mobilizacións; 
onde se desenvolveron?
 Houbo mobilizacións en varias lo-
calidades: Vigo, Redondela, Can-
gas, O Porriño e Ponteareas. Nal-
gúns casos incluso se organizaron 
marchas entre concellos, como a 
que uniu Mos e O Porriño.
       Que participación tiveron?
 Foron mobilizacións  multitudi-
narias. En Vigo, segundo a Policía 
Local, participaron máis de 8.000 
persoas, aínda que desde a organi-
zación calculamos que foron máis 
de 10.000.

esas prazas de PT e AL, podemos 
atoparnos cun sistema educativo 
con menos recursos dos que tiña-
mos inicialmente. Estes recursos de 
Europa viñan como reforzos e o que 
fixo a consellería foi eliminar pra-
zas e cubrilas con estas. Así que non 
hai tal reforzo
     Hai previstas novas mobiliza-
cións?
 Si. As mobilizacións continuarán 
se non hai cambios. Xa se celebra-
ron protestas en diferentes cidades 
e houbo tamén unha gran manifes-
tación en Santiago de Compostela o 
día 28 de febreiro, convocada pola 
Plataforma en Defensa do Ensino 
Público que está composta por sin-
dicatos, partidos políticos e ANPAS 
galegas.
 Agora estamos mantendo reunións 
coas ANPA de toda Galicia para de-
cidir os próximos pasos.

Vigo, Xabier P. Igrexas, sinalou que “é 
contraditorio e incomprensíbel que o 
Goberno de Abel Caballero diga que 
aposta polo público mentres practica, 
igual que o PP, unha falsa equipa-
ración cos centros privados concer-
tados”. Igrexas engadiu que “cunha 
man o Caballero di defender o ensino 
público e coa outra faille a campaña 

de márketing á privada, como vén 
de facer coa proposta de outorgarlle 
nada menos que Medalla da Cidade 
ao colexio das Carmelitas”.
 O BNG reclama, en primeiro lugar, 
a retirada inmediata do catálogo de 
centros privados do portal escolar 
municipal, advertindo que unha web 
pública non pode converterse nunhas 
“páxinas amarelas de balde” para o 
negocio de centros privados, moitos 
deles vinculados a confesións relixio-
sas.
Ademais, a fronte nacionalista pro-
pón que as axudas municipais —de 
comedor, libros e material escolar— 
inclúan, a través dun programa es-
pecífico, unha bonificación para o 
alumnado da rede pública. “Non se 
trata de castigar o alumnado e as fa-
milias dos centros privados, senón 
de apoiar con maior decisión os coles 
públicos e estimular a matrícula ne-

les”, subliña Igrexas.
1.200 prazas dispoñíbeis
 Os datos reforzan esta iniciativa: en 
Vigo hai máis de 1.200 prazas dispo-
ñíbeis nos centros públicos, algúns 
con matriculación moi baixa e que 
padecen recortes de liñas e persoal 
por parte da Xunta, precisamente, 
coa escusa da falta de alumnado. 
Para o BNG, “o Concello non pode 
colaborar, desde unha falsa neutrali-
dade, en manter o réxime de concer-
tos privados que alenta o PP, mentres 
a rede pública ten capacidade para 
máis alumnado”.
 “Da mesma maneira, e coa mesma 
contundencia con que rexeitamos o 
transvasamento de diñeiro á sani-
dade privada, o BNG vai defender o 
sistema educativo público con feitos. 
Porque defender o público non son 
palabras, é priorizar o que é de todos 
e de todas”, remacha Igrexas.

Os ninguéns recollendo o seu premio

Manu Santos de Greenpeace e Cristóbal López de Ecoloxistas en acción

 O pasado xoves 12 de marzo celebrouse , nun céntrico local do casco vello vigués, a 1º edición da entrega de premios “ Antiviguesas Distinguidas”.O evento esti-
vo organizado por Ecoloxistas en Acción en colaboración con distintos colectivos que traballan en prol do ben común:Greenpeace, FAVEC, Sindicato de inquili-
nas de Vigo...
Estes premios nacen con vocación de continuidade e, dado o enorme éxito que tivo esta primeira celebración, teño a convicción de que a continuidade está ase-
gurada. O obxectivo dos premios é recoñecer o traballo de distintas asociacións e colectivos que tratan de achegar a súa contribución na construción dun modelo 
de cidade máis amable, ecolóxica, humana e xusta.
Este premios non teñen intención de minusvalorar nin moito menos a aqueles e aquelas que no pasado, no presente e no futuro sexan galardoados coa distinción 
de vigués distinguido, o que pretenden é amosar en clave de humor que moitos outros modelos de cidades son posibles e que quen confunde a súa visión persoal 
da realidade coa realidade non está nin moito menos no lado correcto da historia.
Estes premios nesta edición en concreto diferenciaron tres categorías distintas, cada unha das cales recibiu o seu galardón:
-A categoría “ Outro modelo de cidade” premiou a asociación “ Beiramar da Xente”.Eles son un conxunto de colectivos que teñen como obxectivo defender e 
preservar o patrimonio industrial da nosa cidade
-A categoría de “medio ambiente”premiou a “ Amigas das Árbores”.Eles son un colectivo que defende a importancia vital que teñen as árbores e os espazos verdes 
na construción de calquera cidade. E abofé que tendo e conta as pulsións arboricidas do alcalde Abel Caballero a tarefa desta asociación é a todas luces titánica.
-A categoría “Xustiza social” recoñeceu ao Foro Socioeducativo As Ninguéns pola súa heroica loita contra a pobreza e a exclusión social logrando que en moitas 
ocasións se poida visualizar aos que a administración prefire non ver, e darlle voz á quen habitualmente non a ten.

1º edición da entrega de premios Antiviguesas Distinguidas1º edición da entrega de premios Antiviguesas Distinguidas

Os poemas de Mar Míguez
A Rosalía

CCaaeeuu  ddee  xxeeoonnllllooss  
MMiirraannddoo  pprraa  tteerrrrrraa  

AAss  bbáággooaass  iinnssoolleenntteess  
AAssoollaaggaannddoo  aass  mmeeiixxeellaass  

GGrriittoouullllee  aaoo  vveennttoo……  
QQuuee  ffeelliizz  ttii  sseerrááss!!!!!!  

……QQuuee  nnoonn  eexxttrraaññaass  aa  tteerrrraa  
AA  qquuee  eeuu  ddeesseexxoo  vvoollttaarr!!!!  

RRoossaallííaa  ppeessaarroossaa  
EEssccooiittoouu  ttaannxxeerr  aass  ccaammppááss  

EE  cchhoorroouu  ppaarraa  ooss  sseeuuss  aaddeennttrrooss  
DDeennddee  aass  rriibbeeiirraass  ddoo  SSaarr,,  
FFooiissee  ccaammiiññaannddoo  aammooddiiññoo  
IIgguuaall  qquuee  aa  vviirraann  cchheeggaarr  

FFooiissee  tteecceennddoo  vveerrbbaass  
QQuuee  nnooss  hhaabbííaann  ddee  nnaammoorraarr..  

MMiirraa  qquuee  uunn  ddííaa  RRoossaallííaa  
GGrraannddee  ffiigguurraa  sseerrááss  

RReecciittaarraannssee  ooss  tteeuuss  ppooeemmaass  
EE  ddiirraassee  ccoonn  ggrraannddee  aaffáánn  

QQuuee  ggrraannddee  ffooii  aa  nnoossaa  ppooeettaa  
TTaann  ggrraannddee  oo  aammoorr  
TTaann  ffoonnddoo  oo  ppeessaarr..  

 Retrato da envexa política hoxe Retrato da envexa política hoxe
Manuel Alfonso Estévez,  fillo de Fornelos da Ribeira

opinión

Marzo 2026

n tódalas aldeas por moi pequenas que 
sexan, sempre encontramos 
unha igrexa ou unha capela 
con elementos identificables 
singulares como as campás. 

É, non hai outro instrumento metálico 
de forma de “copa invertida” que soe 
por percusión, composta de 78 partes 
de cobre e 22 de estaño, a que se lle en-
gade zinc.
 Narrar a historia das campás en xeral, 
direi que foi utilizada polos persas, 
gregos e romanos, na Idade Media, 
con fins militares. Logo, utilizadas 

pola Igrexa, para convocar os fieis aos 
oficios relixiosos, sendo tamén men-
saxeira doutras finalidades. “Louvar 
a Deus”, chamar o pobo, chorar polos 
fillos defuntos, fuxida de tempestades, 
queimar raios e excitar aos preguizo-
sos.
 O son metálico eco, sabe levar acento 
lacrimoso ou alegría cando anuncia as 
romarías e festas. Lembremos os pro-
gramas co volteo xeral das campás e o 
final, o disparo dos foguetes...
 Lémbrome dos toques das campás a 
misa, a diario, nos festivos, toques de 

clamor cando as campás choran en en-
terros, ou cando se quedan en silencio 
no Xoves Santo, e estalan co toque de 
“Gloria”, etc.
 Estas campás da Igrexa de Fornelos 
da Ribeira, durante tempos tiveron 
un significado especial, no toque de 
nubes, polas traxedias temidas e terri-
bles na época dos nosos bisavós, avós e 
avoas, con nubes de primavera e verán 
que ameazaban en grande cos trebóns 
e pedrisco.
 Sementando a ruína das colleitas.
 As ovellas asustadas, os vello de xeon-
llos, temerosos, rezaban ao santos avo-
gados contra as tormentas. Aos santos 
de pedra...
 O son das campás, que durante sécu-
los foron o código de sinais, indicando 
os sucesos cotiás, o Alba, o mediodía, 
a oración, comunicando mediante vol-
teo, chegando ata os recanto da aldea. 

Se efectuaban as sete da mañá, as doce 
do mediodía, e no momento de dar a 
última volta o pucheiro, antes de levar-
lle a comida o marido ao prado onde 
estaba traballando.
 Había o toque de arrebato reservado 
aos incendios, pestes e guerras efectua-
dos con rapidez para resaltar a emer-
xencia do desastre.
 As campás da Igrexa de San Xoán de 
Fornelos, foron a principal fonte de co-
municación dos nosos antepasados, e 
seguen alegrando as festas e romarías, 
ou chorando polos mortos. Elas, mar-
caron o ritmo de vida na freguesía.
 Repenicaron tódolos domingos aler-
tando dos perigos, cantaron alegrías,-
vodas, bautizos, aliviaron as des-
pedidas, da agonía e dos mortos, 
modulando os sentimentos e as 
emoción dos veciños dende tempos
inmemoriais.

EE

As campás de San Xoán de Fornelos

Me queren de veras,

Dende cando fun nado

E chorarán por min cando morra.

O Actor das Neves Juan Luis Lage representa no auditorio do ConcelloO Actor das Neves Juan Luis Lage representa no auditorio do Concello
entrevista redacción

 “A valoración da representación “A valoración da representación 
foi enormemente positiva. foi enormemente positiva. 

Encantaríame repetir pronto”Encantaríame repetir pronto”
 Juan Luis Lage, actor
O pasado domingo 8 de febreiro o actor das Neves Juan Luis Lage repre-
sentou no auditorio municipal a obra “ Parece que foi Schrödinger”.Esta 
é unha obra de grande complexidade técnica na que un só actor ten que 
asumir cinco papeis diferentes, todos eles moi distintos entre si, nun moi 
curto espazo de tempo, pois a duración da obra é de entre 30 e 45 minutos. 
O éxito da función foi notable. O auditorio Jose Gil estivo practicamente 
ateigado de público que gozou coa grande calidade interpretativa deste 
mozo das Neves que con moito talento e ilusión pretende facerse un oco 
no difícil mundo da interpretación ata poder converter a súa paixón, in-
terpretar, na súa forma de gañarse a vida.
Nós aproveitamos a representación para conversar con el sobre esa fun-
ción en particular, e sobre os seus plans de futuro no mundo do teatro.
     No mes de febreiro fixeches unha 
representación no auditorio de As Ne-
ves. Que obra foi ?
 Representei a obra “Parece que foi 
Schrödinger”.Fixémola a través do cir-
cuíto “ Máis escénicas”, un programa 
da DEPO. Contratoume o Concello de 
As Neves
      A valoración?
 Enormemente positiva. Superou as 
miñas expectativas. O auditorio do 
Concello estaba practicamente cheo.
     A representación fixéchela ti só, ou 
con máis actores ou actrices?
 Fíxena eu só
     Caramba, e canto dura a represen-
tación?

 A idea é que dure arredor de 45 mi-
nutos. Ese día durou sobre 30, porque 
o primeiro día de representación os 
tempos son un pouco máis complica-
dos.
     Non é un pouco complicado para un 
actor representar el só?
 Pode parecer que si. Pero en realidade 
para min é máis cómodo porque non 
dependo de ninguén para os ensaios.
     O texto era complexo?
 Si, si que o era porque tiven que facer 
cinco personaxes diferentes. O máis 
difícil foi o cambio de vestiarios e de 
rexistros.
      Os perfís dos 5 personaxes eran 
semellantes?

 Non, son perfís moi distintos. Son 5 
detectives pero todos moi diferentes 
entre si.
    E asumir cinco personalidades dis-
tintas en tan só media hora non resulta 
un tanto esquizofrénico?
 Ha, ha, ha... Pode parecelo, pero a min 
intercambiar personaxes é o que máis 
me gusta do teatro. Eu paseino moi 
ben. Sentinme moi cómodo na escena. 
Por outra banda esta obra permite en 
gran medida a interacción co público 
que é algo que axuda enormemente a 
estar a gusto mentres representas.
Algunha vez mentres representabas 
sentiches medo escénico?
Por sorte non. Ás veces estiven a piques 
de quedarme en branco pero sempre o 
solucionei con improvisación
     No teatro actual xa non existe a fi-

gura do apuntador, verdade?
 Non, xa non existe.
      Entón se no medio dunha represen-
tación quedas en branco non che queda 
outra que foderte?
 Ha, ha, ha ha...Efectivamente, non 
queda outra.
     Como valoras a reacción do público 
das Neves: Estaba integrado e interac-
tuaba? Ou chegastes a eses momentos 
un tanto tensos nos que hai moita xen-
te mirando o móbil?
 Como antes che mencionei a valora-
ción é moi positiva en todos os aspec-
tos. No que atinxe ao público tamén, 
non só en canto a asistentes, senón 
tamén no que se refire á súa actitude 
pois a xente estaba moi implicada e no-
tábase que estiveron presentes desde 
ao principio ata o final.    

Juan Luis Lage nunha representación

O Condado



Marzo 2026

Polígono Chan da Ponte P 14
36450 Salvaterra de Miño

986 658 257

“Consultoría, Servicios Integrales en Asesoría,
Organización, Planificación, Productividad y Eficiencia”

Rúa Rosalía de Castro, 107 - Baixo

17

     A obra foi financiada pola DEPO. 
Prevés repetir representación proxima-
mente?
 Encantaríame. Agardo que me chame 
algún outro concello. Teño algunha 
cousa en carteira pero aínda está sen 
confirmar. Por outra parte teño tamén 
algo previsto para o mes de maio en 
colaboración co actor Giovani Peixoto 
pero tamén está aínda sen confirmar. 

Se finalmente se confirma, que espero 
que si, xa vos manterei puntualmente 
informados.
     Alén destas representación tes al-
gunha outra actividade?
Si, dou clases de teatro en Angoares.  
Teño un grupo máis ou menos grande 
e estamos a preparar un par de obras 
que trataremos de representar durante 
o verán.

O concello de Salvaterra de miño ven de 
aprobar os dous primeiros proxectos de
 inversión que se solicitarán a través do 

Plan +Provincia 2026

 Na pasada Xunta de Goberno Local 
o goberno do Concello de Salvaterra 
de Miño aprobou os dous primeiros 
proxectos que se financiarán a través do 
Plan +Provincia do ano 2026.
Por un lado a cofinanciación do III Plan 
de Infraestruturas Deportivas da De-
putación de Pontevedra. Un proxecto 
de máis de 314.000 euros destinado a 
renovación das instalacións do Pavi-
llón Cándido Carrera e que se financia 
en 140.814,45 euros a través do plan de 
infraestruturas deportivas e os restantes 
174.053,93 euros a través da liña de in-
versión do Plan +Provincia. Esta acción 
únese as xa executadas polo Concello 
en busca da modernización das instala-
cións deportivas. Con esta última actua-
ción acadase unha histórica inversión de 
preto de 1.500.000 euros con inversións 
realizadas tan importantes como a me-
llora das instalacións deportivas do Ca-
sal, do Campo de Fútbol do Oural, das 
instalacións deportivas da Canuda ou 
a modernización do Campo de Fútbol 

Antonio Bernárdez Gándara – Dextros.
 As obras consistiran na mellora da pis-
ta de xogo, que será substituída total-
mente, a mellora da recollida de augas 
pluviais da cuberta, a mellora da ven-
tilación e a instalación dunha cortina 
divisoria da pista para que durante os 
diferentes usos que hai no pavillón se 
poida dividir a pista en dous cun ele-
mento separador.
 Por outro lado a Xunta de Goberno lo-
cal aprobou o proxecto de mellora do 
acceso ao polígono industrial Chan da 
Ponte polo Casal. Unha actuación que 
empeza no entronque da PO-403 co 
camiño Bouza do Viso, que comunica 
o Polígono Chan da Ponte, e que non 
ten zonas peonís definidas e que conta 
cun importante tráfico rodado. Con esta 
obra preténdese realizar unha mellora 
da seguridade viaria e pavimentación 
no acceso ao Polígono, realizando unha 
senda peonil na entrada, diante das vi-
vendas existentes de 2 m de ancho en 
formigón, cos servizos correspondentes 

soterrados, a instalación dunha varanda 
de protección de aceiro galvanizada e 
pintada na zona do torreiro e a planta-
ción de arbustos, pavimentar os acce-

sos, axustando as rasantes na entrada e 
crear unha zona de aparcamento defini-
da. Unha actuación de máis de 218.000 
euros.

Salvaterra de Miño

Ponteareas

O Concello de Ponteareas entrega 
desfibriladores DESA aos clubs de fútbol e 

reforza a rede municipal de cardioprotección

 O alcalde en funcións do Concello 
de Ponteareas, Juan Carlos Gonzá-
lez Carrera, xunto co concelleiro 
de Deportes, fixeron entrega hoxe 
aos clubs de fútbol do municipio 
de dispositivos médicos portáti-
les DESA (Desfibrilador Externo 
Semiautomático), equipamentos 
deseñados para actuar de forma in-
mediata ante unha parada cardíaca 
repentina e que poden resultar de-
terminantes para salvar vidas.
 Con esta iniciativa, o Concello con-
tinúa reforzando o seu compromiso 
coa seguridade e a saúde da cida-
danía, ampliando os recursos de 
primeira intervención dispoñibles 
nos espazos deportivos onde se 
desenvolve unha intensa activida-
de física.
 Na actualidade, o Concello de Pon-
teareas conta con 18 desfibriladores 
DESA distribuídos en distintos edi-
ficios e espazos públicos, entre eles 
centros escolares, pavillóns depor-
tivos, a praza de abastos, a piscina 
municipal, a Casa do Concello, así 
como nas sedes de bombeiros, Poli-
cía Local e Protección Civil.
 Ademais da instalación destes dis-
positivos, o Concello impulsa cada 
ano cursos de formación  e reci-

claxe no uso dos DESA coa colabo-
ración dos bombeiros e TesGalicia, 
dirixidos tanto á comunidade edu-
cativa como á cidadanía en xeral. 
Esta formación resulta fundamental 
para garantir que, no caso de emer-
xencia, as persoas presentes saiban 
identificar unha parada cardíaca e 
actuar con rapidez e eficacia ata a 
chegada dos servizos sanitarios.
 Durante o acto, o alcalde en fun-
cións destacou que “contar con 
desfibriladores en espazos públicos 
aumenta significativamente as po-
sibilidades de supervivencia ante 
unha parada cardíaca, especialmen-
te cando a intervención se produce 
nos primeiros minutos”.
 González Carrera tamén adiantou 
que o Concello continuará amplian-
do esta rede de cardioprotección e 
que nos próximos meses se procede-
rá a dotar tamén as casas e centros 
culturais do municipio destes dis-
positivos de primeira intervención.
 Desde o goberno local sublíñase 
que a combinación de equipamen-
tos accesibles e formación continua 
é clave para construír un munici-
pio máis seguro e preparado para 
responder ante emerxencias sanita-
rias.

Máis feminismo por favor!

 En marzo conmemoramos a loita das 
mulleres dende principios do século 
XX pola xustiza e a igualdade. Daquela 
eramos oficialmente consideradas per-
soas de segunda categoría sen dereito 
ao voto ou ás nosas finanzas. Hoxe os 
avances son ben visibles, máis as des-
igualdades aínda son profundas:
Porque seguimos morrendo a mans 

das nosas parellas homes
 O poder xudicial rexistrou en 2025 en 
Galicia unhas 20 denuncias diarias por 
violencia de xénero, sendo condenato-
rias o 87% das sentencias. No Estado 
Español, a finais de febreiro deste ano 
lévanse rexistrados xa, 12 asasinatos 
machistas incluídos 2 menores.

 Porque seguimos gañando
 menos ca eles

 A fenda salarial de xénero en España 
actualmente é do 15%, o que significa 
que as mulleres cobramos anualmente, 
miles de euros menos que os homes. A 
pesar de ter diminuído, a desigualdade 
persiste debido á segregación laboral e á 
maior contratación a tempo parcial das 
mulleres.
Porque seguimos sendo nós quen asu-

me os coidados de crianzas e maiores
A fenda de xénero nos coidados en Es 
paña é profunda e ten un custo ocul-
to de más de 95.000 millóns de euros 
anuais. O 37% das mulleres asumimos 
o coidado habitual das crianzas fronte 
a un 5,6% dos homes. En 2024, o 84,4% 
das excedencias por coidados foron so-
licitadas por mulleres.
Porque seguimos sendo nós as que  

asumimos as tarefas do fogar
As tarefas da casa seguen principalmen-
te nas mans de mulleres. Máis da me-
tade afirma que sempre ou case sempre 
se encarga de lavar a roupa, fronte ao 
13,3% dos homes que din asumir esa 
tarefa. 
Porque seguimos ignoradas e maltrata-

das na atención sanitaria
 Amais da violencia obstétrica ou o a 
deficiente atención en saúde mental, 
enfrontamos diagnósticos nesgados 
e tardíos (2.5 anos máis para cancro e 
4.5 para diabetes), menor investigación 
e peores indicadores de saúde para as 
mulleres, influenciados por factores so-
cioestruturais como usar o corpo mas-
culino como estándar biomédico.

Porque seguimos sufrindo 
violencia sexual

 Non hai día en que no se produza en 
Galicia una agresión sexual. Nos últi-
mos 5 anos, estes delitos medraron en 
cantidade (25% máis) e en gravidade 
(violacións grupais). Só no primeiro  tri-
mestre do 2025 rexistráronse 187 delitos 
contra a liberdade sexual, dos que 42 fo-
ron violacións.
Porque seguimos ausentes dos centros 

de poder públicos e privados
 A pesares das políticas de igualdade, o 
teito de cristal e o acaparamento mas-
culino da toma de decisións son unha 

realidade: En España as mulleres temos 
un 65% menos de posibilidades que os 
homes de ascender a cargos de alta di-
rección (3% CEO mulleres).

Porque seguimos figurando
 como obxectos

Na cultura, na escola, na ciencia, nos 
museos, na publicidade... en fin, en to-
das as esferas da vida social, a muller 
é relegada a obxecto negándose e in-
visibilizando a nosa acción creadora e 
protagonista. Por poñer un exemplo 
actual, no eido do cine, en 40 edicións, 
só 5 mulleres gañaron o Goya á mellor 
dirección. 
 Por todo isto non podemos abandonar 
a loita. Non podemos deixarnos seducir 
polos discursos que afirman falsamente 
que a igualdade xa está conseguida ou, 
o que é moito máis grave, que o femi-
nismo está agredindo aos homes. Os 
datos son contundentes, só hai que ver 
con honestidade que seguimos sufrindo 
desigualdade e violencia, só por ser as 
femias da especie humana. Por iso o 8 
de Marzo berramos: Máis feminismo 
por favor!

O BNG de Salvaterra 
aposta polos novos 
fondos CEF da UE 

para avanzar na nova 
ponte da Plisan e o 
aproveitamento do 

tren
 A voceira Patricia Mariño reuniu-

se coa eurodeputada Ana Miranda 
para incluír necesidades locais do 
Condado no informe ‘Mecanismo 
Conectar Europa’ 
 O Bloque esixe melloras na cober-
tura da telefonía móbil e da wifi

Salvaterra de Miño

O BNG de Salvaterra quere aproveitar 
os fondos do programa ‘Mecanismo 
Conectar Europa’ (Conecting Europe 
Facility -CEF-) do vindeiro período or-
zamentario 2028-2034 da UE para dar 
un grande pulo á nova ponte da Pli-
san e aproveitar a liña ferroviaria de 
mercadorías para a súa utilización por 
parte de persoas viaxeiras. No ámbito 
dixital, apóstase tamén por este novo 
programa para dar solución ao proble-
ma xeneralizado de mala cobertura da 
telefonía móbil e da wi-fi na comarca. 
A voceira Patricia Mariño abordou es-
tas cuestións coa eurodeputada Ana 
Miranda, con quen concretou varias 
emendas a incluír no informe europeo 
que terían unha grande repercusión en 
chave local.
 Mariño destaca que a ponte da Plisan 
precisa “poñer o turbo de forma ur-
xente”, xa que o viaduto, aínda en fase 
de proposta e debate, é imprescindíbel 
para desconxestionar o tráfico pesado 
que cruza a diario o centro de Salva-
terra a través da Rúa Miño e que xera 
inseguridade viaria e contaminación 
acústica no centro da vila. Segundo 
subliña, aproveitar os novos fondos 
europeos para conectividade suporía 
garantir a viabilidade dunha infraes-
trutura “vital” para a veciñanza de Sal-
vaterra ante o esquecemento da Xunta 
de Galiza. 
 Por outra banda, a nacionalista tamén 

Ponteareas

sinala que resulta estratéxico desenvol-
ver o transporte ferroviario de persoas 
ademais do de mercadorías aprovei-
tando as infraestruturas existentes. Su-
bliña que a estación intermodal da Pli-
san debería funcionar como servizo de 
transporte para toda a poboación, co-
nectando a zona coas áreas industriais 
de Vigo, O Porriño e con Ourense e o 
AVE, repensando a utilización das vías 
que percorren o Miño de forma trans-
versal e multidisciplinar.  
No ámbito da conectividade dixital do 
CEF, o BNG de Salvaterra tamén subli-
ña a importancia de apostar polo des-
pregue de redes e sistemas 5G na co-
marca, xa que a poboación da fronteira 
sofre continuos problemas de cobertu-
ra de telefonía móbil e de wi-fi. A vo-
ceira destaca que é necesario garantir o 
acceso da veciñanza á tecnoloxía. “Non 

é de recibo que a día de hoxe polo feito 
de estar en territorio transfronteirizo, 
case terra de ninguén, haxa estes pro-
blemas de cobertura que impiden tan-
to a comunicación persoal como un bo 
desenvolvemento empresarial e econó-
mico”, subliña. 
Ambas as tres cuestións foron aborda-
das por Mariño e o resto do grupo lo-
cal e comarcal do BNG nunha reunión 
coa eurodeputada Ana Miranda, quen 
trasladará varias emendas ao informe 
do ‘Mecanismo Conectar Europa’ para 
que a comarca poida aproveitar a opor-
tunidade do aumento de fondos que se 
están planificando a nivel europeo para 
finalizar proxectos pendentes. Nestes 
momentos fálase dunha dotación de 
81.400 millóns de euros, case un 150% 
máis que no período orzamentario eu-
ropeo anterior.

A alcaldesa Nava Castro participará en Cabo 
Verde no II Encontro Internacional de

 Mulleres Electas ‘As Elixidas’

Nava Castro

 A alcaldesa de Ponteareas, Nava Cas-
tro, participará os días 12 e 13 de mar-
zo na cidade de Praia (Cabo Verde) no 
II Encontro Internacional de Mulleres 
Electas ‘As Elixidas’, unha cita na que 
participará unha comitiva de alcal-
desas e representantes municipais de 
Cabo Verde, Mozambique e Galicia co 
obxectivo de fomentar a participación 
efectiva das mulleres no poder local 
e impulsar políticas municipais con 
perspectiva de xénero.
 As xornadas, que se celebrarán baixo 
o lema ‘Electas no local, unha voz glo-
bal’, están organizadas polo Fondo Ga-
lego de Cooperación e Solidariedade e 
a Asociación Nacional de Municipios 
de Cabo Verde (ANMCV).
 Coincidindo cos actos conmemorati-
vos do Día Internacional das Mulleres, 
a rexedora ponteareá participará neste 
encontro internacional financiado pola 
Xunta de Galicia e a Agencia Española 
de Cooperación Internacional al Desa-
rrollo (AECID) a través da Confedera-
ción de Fondos de Cooperación y Soli-
daridad.
 O programa de ‘As Elixidas’. II Encon-
tro Internacional de Mulleres Electas 
Locais de Cabo Verde, Mozambique e 
Galicia contará non só con destacadas 
representantes municipais dos tres 
países, senón tamén con membros dos 
gobernos caboverdiano, español e ga-
lego, así como con persoas expertas de 
Nacións Unidas, do Instituto Cabover-
diano para a Igualdade e Equidade de 
Xénero ou da Universidade de Santia-
go de Compostela.
 Ademais, no marco destas xornadas 
presentarase a Rede de Mulleres Au-
tarcas Caboverdianas, inspirada no 

exemplo mozambicano que as partici-
pantes puideron coñecer na primeira 
edición do encontro celebrada na Co-
ruña no ano 2024.
 Mesas de debate
Tras a constitución desta rede na mañá 
do xoves 12 de marzo, arroupada polas 
representantes municipais de Galicia, 
terá lugar a apertura formal do encon-
tro. A continuación desenvolverase a 
conferencia inaugural ‘As mulleres no 
poder’, que será impartida pola minis-
tra de Xustiza de Cabo Verde, Joana 
Rosa.
 O primeiro panel, titulado ‘Mulleres na 
política local: barreiras, oportunidades 
e leccións aprendidas en Cabo Verde, 
Mozambique e Galicia’, contará coa in-
tervención da alcaldesa de Ponteareas, 
Nava Castro. Nesta mesa analizaranse 
os principais obstáculos que dificultan 
o acceso e a permanencia das mulleres 
nos cargos municipais, a partir da ex-
periencia das propias representantes 
locais, así como os factores que favore-
cen a súa incorporación e as estratexias 
de sororidade que se poden impulsar.
 O venres 13 de marzo a xornada co-
mezará coa mesa ‘Boas prácticas mu-
nicipais con enfoque de xénero. Expe-
riencias de Cabo Verde, Mozambique e 
Galicia’, que buscará visibilizar e ana-
lizar políticas públicas que teñan xera-
do impactos positivos na igualdade de 
xénero a nivel local, así como explorar 
mecanismos institucionais que permi-
tan transversalizar esta perspectiva nas 
accións municipais.
 A continuación desenvolverase o obra-
doiro ‘Elaboración de políticas locais e 
orzamentos municipais sensibles ao 
xénero’, que contará entre as súas dina-

Ponteareas

Visítanos tamén 

en Salvaterra

Rúa Rosalía de 
Castro, 36 

mizadoras con Marta Lois, decana da 
Facultade de Ciencias Políticas da Uni-
versidade de Santiago de Compostela.
 A axenda pecharase o venres pola tar-
de cunha sesión de conclusións a cargo 
da Unión das Cidades Capitais de Lin-
gua Portuguesa (UCCLA) e coa lectura 
e sinatura dunha declaración final por 

parte de todas as electas locais presen-
tes, tras a que se celebrará a clausura 
oficial do evento.
  O II Encontro Internacional de Mulle-
res Electas ‘As Elixidas’ poderá seguir-
se tamén en streaming e a través das 
redes sociais das entidades organiza-
doras co hashtag #AsElixidas.

O músico Rafael Carracedo será o pregoeiro 
do Corpus Christi 2026 de Ponteareas

 As festas, declaradas de Interese Turístico Internacional e BIC Inmaterial, 
celebrarán as súas principais señas de identidade: as alfombras florais e a 
música

Ponteareas

 O Concello de Ponteareas vén de anun-
ciar que o músico ponteareán Rafael 
Carracedo Crespo será o encargado de 
pronunciar o pregón das Festas do Cor-
pus Christi 2026, declaradas Festa de 
Interese Turístico Internacional e Ben 
de Interese Cultural Inmaterial, recoñe-
cementos que avalan a singularidade e 
valor patrimonial dunha celebración 
única.
 Con raíces na parroquia de Guláns, 
Rafael Carracedo desenvolve a súa ca-
rreira musical na Unidade de Música 
da Garda Real, converténdose nun re-
ferente do talento local e da tradición 
musical que caracteriza á vila do Te. 
Rafael Carracedo gañou no ano 2025 
o máis prestixioso premio no mundo 
da gaita, o “Trofeo MacCrimmon” do 
Festival Intercéltico de Lorient no  mes 
de Agosto  de 2024.A súa designación 
como pregoeiro recoñece tanto a súa 
traxectoria profesional como o seu ven-
cello coa cultura e coas tradicións de 

Ponteareas.
 O Concello de Ponteareas ten nas al-
fombras de flores e na música as súas 
principais señas de identidade. Cada 
ano, milleiros de persoas enchen as 
rúas do municipio para contemplar 
a arte efémera das alfombras florais, 
unha expresión colectiva elaborada 
polas veciñas e veciños alfombreiros 
que converten a vila nun gran museo 
ao aire libre.
 A alcaldesa, Nava Castro, destaca que 
o pregón de Rafael Carracedo simboli-
za a unión entre as dúas grandes almas 
da festa: a tradición das alfombras e a 
excelencia musical. Pola súa banda o 
tenente de alcaldesa, Juan Carlos Glez 
Carrera, explica que o acto do pregón 
marcará, como é tradición, o inicio ofi-
cial das celebracións do Corpus Christi 
2026, convidando á veciñanza e ás per-
soas visitantes a participar nunha fes-
ta que é patrimonio vivo de Galicia e 
embaixadora internacional da cultura 

ponteareá. A lectura do pregón será o 
domingo día 31 de maio e o domingo 
de Corpus será o 7 de xuño.

Traxectoria de Rafael 
Carracedo Crespo

 Rafael Carracedo Crespo nace no seo 
dunha familia de fonda tradición mu-
sical da parroquia de Guláns (Pon-
teareas). É licenciado en Música na 
especialidade de Trompeta polo Real 
Conservatorio Superior de Música de 
Madrid.
 Obtivo o Premio Extraordinario de Fin 
de Grao Profesional no Conservatorio 
de Música Teresa Berganza de Madrid 
e acadou a Matrícula de Honra Fin de 
Carreira no Real Conservatorio Supe-
rior de Música de Madrid no ano 2009. 
No curso 2008/09 foi admitido na aula 
de trompeta da Universität für Musik 
Mozarteum de Salzburgo (Austria), 
onde obtivo as máis altas cualifica-
cións.
 Como trompetista e fliscornista é con-
vidado asiduamente pola Orquesta 
Nacional de España, a Banda Sinfónica 
Municipal de Madrid, a Orquesta Sin-
fónica da RTVE, a Orquesta Sinfónica 
de Madrid e a Orquesta Sinfónica de 
Galicia.
 Foi membro da JONDE (Orquestra 
Xove Nacional de España) e da EUYO 
(Orquestra Xove da Unión Europea) e, 
durante cinco anos, trompetista titular 

da Orquesta Escuela da Sinfónica de 
Madrid (Teatro Real). Tamén foi con-
vidado a actuar coa Orquestra Xove 
da Radio de Polonia en Varsovia e coa 
Hulencourt Soloists Chamber Orches-
tra de Bélxica.
 No ámbito da música tradicional ga-
lega foi profesor de gaita e requinta 
no Centro Galego de Fuenlabrada e 
na Asociación Xirandela de Madrid. 
Colaborou en gravacións e concertos 
con prestixiosos grupos de música folk 
como BellónMaceiras, Radio Cos ou 
Korrontzi.
 En 2017 publicou o libro A requinta 
da Ulla. Obradoiro Riobó, un traballo 
etnográfico sobre a música tradicional 
galega e primeiro cancioneiro de músi-
ca propia para requinta da Ulla, do que 
recentemente se publicou a segunda 
edición.
 Como gaiteiro, tras unha dilatada 
traxectoria, obtivo numerosos premios 
en concursos, entre eles o primeiro pre-
mio no concurso de “Gaiteros no Exte-
rior” de Valladolid en dúas ocasións, o 
primeiro premio do Certame de Gaita e 
Tamboril de Tui en 2022 e, recentemen-
te, o prestixioso Trofeo MacCrimmon 
do Festival Intercéltico de Lorient.

Na actualidade, Rafael Carracedo é 
fliscorno solista da Unidade de Música 
da Garda Real.

Rúa Castelao, 33- Salvaterra

Irán baixo lume demoníacoIrán baixo lume demoníaco

Oscar Lomba, licenciado en dereito
opinión

 ataque masivo lanzado por 
Estados Unidos e Israel contra 
o corazón do poder iraniano 
non é un episodio máis na 

xeografía convulsa de Oriente Medio. 
É a irrupción violenta dunha contradi-
ción que levaba décadas xestándose no 
subsolo do sistema-mundo capitalis-
ta. Para comprender o seu significado 
cómpre afastar a ollada do balbordo 
inmediato e observalo cunha perspec-
tiva máis fonda, como quen examina 
as cousas desde a distancia histórica, 
onde os feitos revelan o seu sentido 
oculto. Nel condénsanse crises polié-
dricas superpostas, tensións que ope-
ran en distintos estratos da realidade 
social e que agora estoupan nunha soa 
labarada.
 Desde unha perspectiva que entrela-
za teoría crítica e economía política, a 
escalada non pode separarse da crise 
estrutural do capitalismo contempo-
ráneo. Vivimos unha fase de estanca-
mento prolongado, de sobreacumula-
ción e de rendibilidade minguante. Os 
centros imperiais tentaron conxurala 
mediante a financiarización. Cando 
esa vía se esgota, emerxe a destrución 
física do capital e a reorganización 
forzada do territorio. A guerra apare-
ce entón como unha prolongación da 
política económica. O golpe sobre Irán, 
nó enerxético dunha das rexións máis 
decisivas para a circulación global, non 
responde ao capricho de dirixentes 
alporizados. Inscríbese nunha lóxica 
imperialista sistémica que só recoñece 

unha saída ás súas propias contradi-
cións, a imposición violenta.
 A acumulación por desposesión, tan 
presente na privatización do común 
e na expansión dos mercados finan-
ceiros, amosa na guerra a súa faciana 
máis crúa. O imperialismo busca apro-
piarse de recursos estratéxicos, con-
trolar os grandes roteiros comerciais e 
redeseñar os estados para facelos máis 
permeábeis ás esixencias do capital. As 
bombas non caen sobre o baleiro, senón 
sobre mapas onde xa estaban trazados 
os corredores enerxéticos e os fluxos do 
investimento global.
 O episodio revela ademais a metamor-
fose do poder imperial norteamerica-
no. A imaxe clásica do estado-nación 
que declara a guerra dilúese ante un 
armazón transnacional de intereses. 
A alianza entre Estados Unidos e Is-
rael é máis que a coordinación de dous 
réximes. É a expresión visíbel dunha 
constelación que reúne corporacións 
enerxéticas, industria armamentística, 
lobbys políticos e fraccións ou segmen-
tos das elites rexionais que perciben n  
adesestabilización de Irán unha opor-
tunidade estratéxica. O estado de ex-
cepción normalízase e proxéctase sobre 
territorios enteiros cando a hexemonía 
xa non descansa no consenso.
 A soberanía iraniana é vulnerada non 
só na súa integridade territorial senón 
na súa capacidade de decisión. Néga-
selle o dereito a definir o seu programa 
nuclear e as súas alianzas con outras 
potencias emerxentes. Actualízase así 

unha forma de colonialidade na que 
uns poucos deciden quen pode desen-
volverse e quen debe ser disciplinado. 
A mensaxe é clara, a xerarquía interna-
cional non se discute.
 Irán encarna, aos ollos do establish-
ment occidental, a indisciplina. Tentou 
consolidar un polo autónomo, estreitar 
vencellos con Rusia e China, cuestionar 
a unipolaridade financeira e militar. 
No transfondo xoga a xeografía do ca-
pital. Os novos roteiros euroasiáticos, 
os corredores que enlazan Asia Central 
co Mediterráneo, os ductos de gas e pe-
tróleo, constitúen o taboleiro real sobre 
o que se desprega a ofensiva. Os mísi-
les seguen o ronsel dos oleodutos.
 Nada disto se esgota no territorio da 
materia. A guerra é tamén un fenó-
meno da conciencia, un teatro onde se 
configuran percepcións, onde a espec-
tacularidade mediática traza fronteiras 
mentais, fabrica significados e xera ad-
hesións soterradas. A vella narrativa do 
eixo do mal regresa, apenas disfrazada 
baixo novas tonalidades. O inimigo é 
esculpido como unha ameaza absoluta, 
unha sombra que permite simplificar o 
mundo até reducilo a dúas cores.
 A violencia preséntase como unha 
anomalía, como un recurso extremo 
en defensa dunha suposta civilización 
ameazada. Porén, nas periferias do 
sistema, a excepción convértese en no 
ma. Alí, a ameaza non é un episodio 
illado, senón unha presenza constan-
te, unha paisaxe permanente da vida 
cotiá, onde a guerra deixa de ser acon-

tecemento para transformarse nunha 
condición da existencia.
 Nas metrópoles actívase outro meca-
nismo. A guerra ofrece unha descarga 
emocional, un goce escuro que rea-
firma identidades e sutura fracturas 
internas. Mentres se proxecta a ansie-
dade social cara ao exterior, a desigual-
dade e a deterioración das condicións 
de vida quedan momentaneamente 
relegadas. O inimigo externo ordena o 
caos doméstico.
 Porén baixo o estrondo das explosións 
persiste unha pregunta máis silenciosa, 
a da reprodución da vida. A guerra non 
é só estratexia e cálculo. É interrupción 
brutal da cotiandade. En Teherán, nais 
que buscan medicamentos que xa non 
chegan. Traballadores do petróleo que 
perden o seu sustento. Comunidades 
desprazadas. Infraestruturas civís re-
ducidas a entullos. O ataque ao cora-
zón do poder é tamén un ataque ao 
corazón social.
 A teoría da reprodución social obriga 
a mirar alí onde a análise xeopolítica 
adoita calar. Cando a auga potábel é un 
obxectivo militar e os hospitais perden 
electricidade, alguén sostén a vida en 
condicións extremas. Esa carga recae 
de novo sobre mulleres e comunidades 
empobrecidas. En tempos de paz o sis-
tema xa extrae valor do traballo repro-
dutivo non remunerado. Na guerra esa 
extracción vólvese descarnada, máis 
visíbel e brutal.
 As consecuencias despréganse como 
un abano incerto. É difícil imaxinar 

OO

Irán volve situarse no epicentro do tremor xeopolítico tras o ataque coordinado de Estados Unidos e Israel contra o corazón do seu aparello estatal, 
unha ofensiva que soborda o marco da confrontación rexional, expón a fractura profunda da orde internacional en plena crise estrutural do siste-
ma-mundo e abre novas fendas no equilibrio global, intensificando a pugna pola hexemonía.

Marzo 2026

que un golpe desta magnitude quede 
sen resposta. O armazón das alianzas 
rexionais pode activarse e derivar nun-
ha guerra prolongada de desgaste, con 
risco permanente de escalada. Ao mes-
mo tempo, o ataque acelera a consoli-
dación de bloques alternativos. Chi-
na e Rusia, aínda que non interveñan 
directamente, poden profundar a súa 
cooperación con Irán, fortalecer meca-
nismos financeiros que eludan o dó-
lar e consolidar corredores comerciais 
paralelos. Paradoxalmente, a ofensiva 
podería debilitar a orde que pretende 
reafirmar.
 No plano social global, as repercusións 
non tardarán en sentirse. As sancións 
e as tensións enerxéticas impactarán 
en Europa e outras rexións. Inflación, 
encarecemento de subministracións, 
deterioración do poder adquisitivo. O 
descontento pode traducirse en protes-
tas ou en repregamentos nacionalistas. 
As elites, amparadas na emerxencia, 
reforzarán dispositivos de vixilancia e 
recortarán dereitos en nome da seguri-
dade. A democracia corre o risco de ba-
leirarse aínda máis, convertida nunha 
forma sen substancia.
 A dimensión ecolóxica completa o ca-
dro. Un conflito no corazón petroleiro 
do planeta deixa cicatrices que non se 
borran. Refinerías incendiadas, ver-
teduras, emisións masivas. A pegada 
ambiental da guerra acelera a crise cli-
mática e alonga a fenda entre humani-
dade e natureza. O capitalismo na súa 
fase bélica non só explota a contorna, 
devóraa para sosterse un pouco máis.
 Este ataque debe lerse como un mo-
mento de condensación dunha crise 
civilizatoria máis ampla. Non é un 
desvío accidental senón a manifes-
tación extrema dunha orde que, ao 
perder a súa capacidade de persua-
sión, recorre á forza. Os seus efectos 
serán profundos, reconfiguración de 
alianzas, intensificación de conflitos 
sociais, devastación ecolóxica e un su-
frimento que recaerá, unha vez máis, 
sobre os máis vulnerábeis.
 A guerra é o síntoma visíbel. A doen-
za permanece nas estruturas que a 
fan posíbel. Pensar este episodio esixe 
algo máis que describilo. Esixe ima-
xinar outras formas de organización 
social capaces de crebar a lóxica que 
converte a destrución en método de 
goberno. Sen esa transformación de 
fondo, os mísiles seguirán trazando 
no ceo as liñas invisíbeis do sistema 
que os necesita.

Aberto o prazo de inscrición para a IX andaina da lamprea de Arbo

 IX ANDAINA DA LAMPREA. Un evento ideal para descubrir os encantos de Arbo, a súa historia, o seu patri-
monio e a súa enogastronomía. 
 5 de Abril. Saida dende a Praza Consistorio ás 9:30h. Agasallos e degustación de productos locais e viño das 
adegas de Arbo entre tod@s  @s participantes 

O Concello de Arbo abre o prazo de 
inscrición para participar na IX Andai-
na da Lamprea, unha das actividades 
incluídas dentro da programación do 
Mes da Lamprea e dos actos previos á 
tradicional Festa da Lamprea que neste 
ano  2026 cumple a súa 66 edición e se 
celebra os días 24, 25 e 26 de abril.
A andaina celebrarase o domingo 5 de 
abril, ofrecendo ás persoas participan-
tes unha experiencia única que combi-
na actividade física, natureza e tradi-
ción gastronómica. Trátase dunha ruta 
de sendeirismo popular que se celebra 
anualmente no mes de abril, coincidin-
do coa Festa da Lamprea, e que perco-
rre algúns dos paraxes naturais máis 
emblemáticos do municipio.
A actividade partirá da Praza do Con-
cello ás 9:30 horas e contará cun perco-
rrido aproximado de 12 quilómetros, 
de dificultade media-alta, ideal para 
persoas afeitas ao sendeirismo. Ade-
mais do atractivo deportivo, a andaina 
permite gozar de vistas inmellorables 
da contorna natural de Arbo, a través 
de sendeiros que discorren entre os 
ríos Miño e Deva, acompañando á per-
soa camiñante nun auténtico remanso 
de paz durante todo o percorrido.
Estes camiños permiten descubrir un 
valioso patrimonio natural e arquitec-
tónico, con elementos tan singulares 
como as históricas pesqueiras do río 
Miño, a ponte románica de Mouren-
tán, as augas medicinais de Sela ou os 
bancos miradoiro sobre o río, desde 
os que contemplar a paisaxe e deterse 

a gozar da tranquilidade da contorna. 
Todo isto converte a andaina nunha 
experiencia completa, na que natureza, 
historia e benestar van da man.
Ao remate do percorrido, as persoas 
participantes poderán degustar pro-
dutos locais, como a emblemática lam-

prea e os vi-
ños da zona, 
reforzando 
o vínculo 
entre depor-
te e gastro-
nomía.
O prezo da 
inscrición é 
de 10 euros. 
As persoas 
interesadas 
p o d e r á n 
anotarse ata 
o 30 de mar-
zo ás 15:00 
horas, ben 
de maneira 
presencia l 
no Concello 
de Arbo, ou 
a través do 
correo elec-
trónico tri-
butos@con-
cellodearbo.
gal envian-
do a ficha de 
i n s c r i c i ó n 
xunto co 
xustificante 

bancario do ingreso da taxa.
Arbo preséntase como un destino para 
gozar sen présa, deixarse seducir pola 
súa beleza natural, mergullarse nas 
súas tradicións e vivir experiencias au-
ténticas que permanecen na memoria. 
Cada paseo convértese nun descubri-
mento e cada comida, nunha viaxe de 
sabores que convida a celebrar a vida.
Ao rematar o percorrido, as persoas 
participantes poderán degustar produ-
tos locais e os viños da zona, reforzan-
do o vínculo entre deporte e gastrono-
mía. 
 Tal e como lembra o alcalde de Arbo, 
Horacio Gil, “do 24 ao 26 de abril ce-
lebraremos a 66.ª edición da Festa da 
Lamprea, unha cita única coa tradición, 
a gastronomía e a cultura, que convida 
a todas as persoas a achegarse a Arbo 
non só durante estas datas, senón os 
365 días do ano”

O mellor ambiente do condado Paradanta
Coñécenos!

XXXIII Feira do Requeixo e Mel das NevesXXXIII Feira do Requeixo e Mel das Neves
 Cada primavera, desde o ano 1991, o 
concello pontevedrés de As Neves con-
vértese nun punto de encontro para 
milleiros de persoas atraídas por unha 
das citas gastronómicas máis represen-
tativas da comarca do Condado. A Fes-
ta do Requeixo e do Mel recoñecida no 
ano 2013 como Festa de Interese Turís-
tico de Galicia e organizada en venres 
e sábado da Semana Santa, ten como 
protagonistas dous produtos tradicio-
nais da zona, o requeixo e o mel. 
 O requeixo, un derivado lácteo elabo-
rado a partir de leite de vaca, consu-
mido habitualmente acompañado de 
mel, é o protagonista desta feira e dis-
tinguido co selo «Alimento Artesán de 
Galicia» desde 2023, conta cunha longa 
tradición histórica que se remonta ao 
medievo. Xa no século XII, segundo 
recolle a tradición da vila, os veciños 
e veciñas da parroquia de Cerdeira 
ofrecían este produto aos peregrinos e 
peregrinas que transitaban polo cami-
ño coñecido hoxe como Sendeiro dos 
Frades.
 A celebración da feira nestas datas res-
ponde a unha tradición moi arraigada 
da Comarca. Antigamente, as mulle-
res que elaboraban e comercializaban 

o requeixo acudían especialmente os 
venres á feira semanal do concello para 
vendelo. Durante a Semana Santa, ao 
tratarse duns días festivos, a afluencia 
de xente era maior, o que favorecía a 
venda deste delicioso produto artesa-

nal.
 Co paso dos anos, esta feira 
gastronómica converteuse 
nun evento de referencia en 
Galicia. Durante os días da 
celebración, veciñanza e visi-
tantes tanto de dentro coma 
de fóra de Galiza, poden de-
gustar o requeixo preparado 
segundo a receita tradicional, 
normalmente servido con mel 
da comarca ou acompañado 
de outros produtos da zona. 
Esta XXXIII edición da Feira 
celebrarase o 3 e 4 de abril e 
conta cunha ampla progra-
mación cultural, gastronómi-
ca e deportiva para todas as 
idades e que botará a andar 
xa o 21 de marzo. O pregón 
terá lugar o venres 3 de abril, 
ás 13:00 horas, coincidindo 
coa xornada central da Feira, 
que reunirá gastronomía, mú-

sica, tradición e actividades para todos 
os públicos arredor dos dous produtos 
máis representativos da identidade da 
vila.
 Para o pregón deste ano contarán cun-
ha referente do deporte galego. Será 

Teresa Portela, a deportista olímpica 
galega. Teresa está considerada unha 
das grandes figuras do deporte galego 
e español. A padexeira canguesa fixo 
historia ao converterse na primeira de-
portista española en competir en sete 
Xogos Olímpicos consecutivos, logran-
do ademais a medalla de prata en K1 
200 metros nos Xogos de Tokio 2020, 
un fito que consolidou unha traxecto-
ria marcada pola constancia, o esfor-
zo e a superación. Acumula tamén 6 
diplomas olímpicos, 17 medallas nos 
Campionatos do Mundo de Piragüis-
mo, dúas delas de ouro, e outras 17 no 
Campionato de Europa, sete foron de 
ouro.
 Ao longo da súa carreira deportiva 
acadou numerosos títulos internacio-
nais e recoñecementos: foi distinguida 
dúas veces coa Real Orden do Mérito 
Deportivo, medalla de bronce en 2004 
e medalla de prata en 2013. Ademais 
de recibir a Medalla Castelao da Xunta 
de Galicia en 2019, converténdose nun 
exemplo de perseveranza e excelencia 
dentro e fóra da competición. A súa 
figura destaca tamén pola capacidade 
de conciliar a vida deportiva e familiar, 
sendo nai e referente para novas xera-

cións de deportistas.
 A programación comezará o sábado 
21 de marzo co I Memorial Manuel 
Guitián de bádminton no pavillón 
municipal (a partir das 10:00 horas) e 
continuará o domingo 22 coa andaina 
“Mitos e crenzas do Termes” (saída ás 
10:00 horas dende a praza do Conce-
llo). O venres 27 celebrarase un show-
cooking con degustación no mercado 
municipal (ás 11:00 horas), mentres 
que o sábado 28 terá lugar a Andaina 
do Requeixo (saída ás 10:00 horas do 
Pousadouro) e unha xornada sobre os 
retos da artesanía alimentaria galega 
con cata de produtos no mercado mu-
nicipal (ás 19:00 horas).
Entre as actividades destacadas tamén 
figuran a ofrenda floral das Mulleres 
do Requeixo o domingo 29 de marzo 
(ás 17:00 horas en Cerdeira), a III Xor-
nada sobre a vespa velutina o luns 30 
(ás 19:00 horas no CIPC de Taboexa), a 
cata de meles de Galicia o martes 31 (ás 
19:00 horas na Escola de San Cibrán de 
Ribarteme), e a degustación “Sabores 
con marxem·” (ás 18:00 horas no mer-
cado municipal).
 A fin de semana grande desenvol-
verase o venres 3 e sábado 4 de abril, 
coa apertura oficial da Feira, o pre-
gón, pasarrúas, actuacións musicais, 
animación infantil e concertos. O día 
3 incluirá actuacións de Laura Mari-
ño & Band, a charanga Os Tamega e 
a orquestra Panama Band. O día 4 ce-
lebrarase a III Exposición da Camelia 
(11:30 horas no mercado municipal), 
o III Certame de Música Tradicional 
Transfronteiriza (16:30 horas), activi-
dades infantís e as actuacións do gru-
po 2Tipos, da charanga A Sorcha e da 
orquestra Charleston Big Band. 
Durante estes días, o centro das Neves 
énchese de postos de venda, carpas 
gastronómicas e actividades culturais. 
O público pode probar o requeixo con 
mel, pero tamén outros pratos típicos 

como polbo á feira ou chourizos ao 
viño. 
 A festa convértese así nun espazo 
onde tradición, cultura e gastronomía 
se mesturan, creando un ambiente fes-
tivo que atrae visitantes de toda Gali-
cia e incluso do país veciño Portugal.
A Festa do Requeixo e do Mel non só 
serve para celebrar a gastronomía lo-
cal, senón tamén para promover o tu-
rismo e a economía da zona. Durante 
os días da feira, bares, restaurantes e 
comercios das Neves reciben numero-
sas visitas que aproveitan para coñecer 
o patrimonio natural e cultural da vila.
Deste patrimonio podemos destacar a 
Fervenza e muíño da Ceña. Está moi 
cerca dos límites do concello das Ne-
ves e Salvaterra, desemboca o Río Xu-
liana no Río Miño e faino en forma de 
cascada.
 A Lagoa de Medáns, na parroquia de 
Setados, é un recuncho para sentarse, 
respirar e tomar folgos ao carón do Ca-
miño dos Pescadores.
Tamén podemos achegarnos a ver as 
Esculturas de Redondelo. Esta serie de 
obras de estilo moderno nunha ladeira 
rochosa do monte Coto do Facho de 184 
metros. Son varias as esculturas reali-
zadas en distintos materiais. A máis 
representativa é “O Xigante” na que 
representa a un xigante que se sentou a 
contemplar as belas panorámicas que 
dende alí se divisan do val do Miño. 
Foi inmortalizada en cemento por obra 
de Mario Iglesias González. Outra das 
esculturas é “Punto de partida”, com-
posta por catro portas de aceiro, cada 
unha delas cunha apertura diferente e 
que representan os catro puntos car-
dinais, creación de Carlos Tejo. Unha 
circunferencia de granito con debuxos 
de sinxelos bonecos se localiza xunto 
a estrada. O seu autor é Manuel Rial 
Pérez e a obra non ten título. Outra de 
estas esculturas son unas pisadas de 
metal dispostas no chan e que ascen-

den ata a rocha. É obra de José Luis 
Pereira Rodríguez e se titula “Sendeiro 
do coñecemento compartido”.
 En definitiva, unha festa que é unha 
mostra da riqueza gastronómica e cul-
tural de Galicia, e un exemplo de como 

un produto tradicional pode conver-
terse nun símbolo de identidade e 
orgullo para toda unha vila que nos 
amosa o máis bonito do rural galego 
e os produtos máis gustosos no padal 
do mundo.

Mondariz mellora o abastecemento de auga potable do lugar de Boente
 (Gargamala) grazas a unha axuda da Xunta de 30.000 euros

 nstaláronse máis de 500 metros de canos que permitirán dar servizo a 12 domicilios
 Estas axudas beneficiaron a un total de 14 concellos da provincia por un valor próximo aos 450.000 euros

Mondariz

 O delegado territorial da Xunta en 
Pontevedra, Agustín Reguera, visitou 
esta mañá o lugar de Boente (Garga-
mala), xunto ao alcalde e  Mondariz, 
Pablo Barcia, onde se instalou unha 
nova rede de abastecemento de auga 
potable grazas a unha axuda da Xunta 

de máis de 30.000 euros. 
A axuda encádrase dentro da liña com-
petitiva do Fondo de Compensación 
Ambiental e permitiu dotar de servi-
zos a un total de 12 domicilios.  Así, 
a actuación consistiu na instalación de 
máis de 500 metros de canos de polie-
tileno de alta densidade cun diámetro 
de 63 e 50 milímetros, dependendo da 
área. Ademais tamén se instalaron no-
vos contadores intelixentes que permi-
ten facer un seguimento do consumo 
en tempo real. 
 O Delegado territorial destacou a im-
portancia de manter liñas de colabora-
ción cos concellos e asegurou que “hai 
que confiar nas decisións dos alcaldes 
porque so os que mellor coñecen as ne-
cesidades dos seus veciños e veciñas”
 Cabe destacar que esta liña de axudas 
beneficiou a preto de 14 concellos da 

provincia de Pontevedra por un valor 
próximo aos 450.000 euros.  

FCA

 O FCA foi creado para distribuír o 
canon eólico en beneficio da conser-
vación e restauración da contorna, así 
como do reequilibrio territorial. As 
accións subvencionables inclúen os in-
vestimentos e custos de funcionamen-
to dos servizos municipais dedicados á 
protección do medio.
Entre os obxectivos que deben perse-
guir figuran a conservación da biodi-
versidade, o fomento do coñecemento 
e da utilización recreativa e didáctica 
dos recursos naturais, e a recuperación 
do medio natural degradado ou conta-
minado. Tamén deben impulsar a efi-
ciencia e o uso sustentable das enerxías 
renovables, e, en xeral a protección do 
medio natural.

Son GalizaSon Galiza
 A Nova Peneira e Hermes&Atenea son publicacións cuxos alicerces están na cultura popular do noso pobo, o pobo galego. Mergullámonos ata o 
máis profundo para darmos a coñecer as expresións culturais de base, aquelas que non precisan da subvención do poder para vivir. Somos pobo,de-
bémonos ao pobo e ao pobo queremos darlle voz. Neste sentido imos iniciar hoxe unha  nova xeira  de entrevistas e reportaxes  musicais, chamada 
Son Galiza, que teñen por obxecto dar a coñecer grupos de rock do país galego. Grupos que  posúen   unha enorme calidade e  talento en todas e 
todos os seus compoñentes e que merecen moitas máis oportunidades para podelo desenvolver. Comezamos a  viaxe  falando cos compoñentes da 
banda:

 Perro Futuro
 A banda está formada por Suso (batería), Diego (voz e baixo) e Xoán (guitarra). Eles apostan por un rock directo, sen artificios, que bebe do punk e 
da actitude máis falcatrueira  do xénero.

     Para empezar, presentádevos.
 Eu son Suso e son o batería de Perro 
Futuro.
 Eu son Diego, cantante e baixista.
 Eu son Xoán, guitarrista.
     Sodes de lugares distintos. Como 
facedes para ensaiar estando cada un 
nun sitio?
 Eu son de Ferrol de nacemento pero 
leva xa media vida en Ponferrada. 
Outros están en Vigo. Iso obríganos a 
adaptarnos. 
 Pois mira, eu son traballador e eles 
tamén. Hoxe en día, co envío de pistas 

de audio, podemos ensaiar a distan-

cia. Eu gra-
vo baterías, 
eles gravan 
no estudo de 
Diego, Xoán 
mesmo grava 
na casa. Pa-
sámonos as 
pistas e imos 
montando os 
temas. Nun-
ca ensaia-
mos xuntos 
de continuo, 
facémolo de 
vez en cando, 
sobre todo 
cando hai 
concertos á 
vista e bolos 
intentamos 

xuntarnos unha vez ao mes.

 A tecnoloxía fai que unha banda 
coma a nosa que non comparte local 
de ensaio de maneira habitual, poida 
traballar a distancia. É cuestión de or-
ganización e ganas.
     Hai vinculación con Redondela, 
non Suso?
 Redondela para min é unha segunda 
casa. Aquí foi onde tiven a primeira 
banda seria. Os da banda seguimos 
sendo colegas, hai un vínculo especial.
      Unha pregunta clara: por que Perro 
Futuro?
 Diego: Non o sabemos moi ben (ri-
sas). Vén dunha conversa na casa, 
falando de cando tiveramos “o noso 
perro futuro”. Literalmente era iso, 
pero gustounos como soaba. Despois 
vimos que tiña dobre sentido: o futuro 
é “perro”, algo incerto, algo canalla… 
e tamén hai referencias como Radio 
Futura ou Juan Perro. Ten ese xogo.
 Incluso un día nun concerto alguén 
nos preguntou se eramos unha banda 
tributo de Juan Perro (risas). Non o 
pensaramos así.
 Gustounos como funcionaba o nome 
e quedou.
       Como xorde o grupo?
 Nós xa tocaramos xuntos antes en 
Autopía. Tiñamos outro batería que 
no verán tocaba nunha orquestra fa-
miliar e sempre había problemas de 
compatibilidade. No verán, que é can-
do máis actividade hai, quedabamos 

“O rock é unha forma de vida e queremos “O rock é unha forma de vida e queremos 
facelo sinxelo e directo”facelo sinxelo e directo”

Perro Futuro ( Suso, Diego e Xoan)

colgados. Buscamos alguén que pui-
dera substituílo e, despois de chamar 
a moita xente, demos con Suso.
 Foi a última hora, case, pero dende o 
primeiro momento houbo bo feeling. 
Fixemos algún concerto xuntos e des-
pois decidimos montar algo novo xa 
máis estable.
      Como definiriades a vosa música?
 Rock sinxelo, directo, entre serio e 
truán.
 Intentamos facer cancións sinxelas, 
que funcionen en directo. Cada vez 
buscamos máis simplicidade nun mo-
mento no que moitas producións mu-
sicais apostan pola sofisticación. Ás 
veces dá a sensación de que todo está 
moi producido, moi cargado. Nós 
queremos recuperar esa frescura máis 
básica da rock dos anos 80.
O rock quizais nunca tivo que saír do 
underground. Sempre haberá cousas 
pequenas por aí. Todos os grupos co-
mezan nalgún sitio. 
     É un pouco ir contra corrente, non?    
Agora todo está moi producido, moi 
sofisticado…
 O rock segue sendo unha cuestión de 
actitude máis que de estética. “O rock 
é unha forma de vida”.
 Agora facemos intercambio con ou-
tras bandas e para este verán ofrecé-
ronos tocar con  Carlos Balacera. In-
tentamos traer grupos a Redondela, 
colaborar, botarnos unha man. Ao 
final é facer rede, porque nós temos 
contactos que outros non teñen e vi-
ceversa.
     Hai relevo xeracional nos concer-
tos?
 Malia que parte do público adoita ser 
da nosa xeración, ultimamente esta-
mos vendo rapazada nova, saltando e 

desfrutando. Iso dá moito ánimo. Ao 
final, se queremos que haxa escena, 
hai que coidala.
 Eu, por exemplo, que dou clases de 
batería, intento meterlle aos pais na 
cabeza que traian os fillos aos concer-
tos. Se hai entrada gratuíta para me-
nores, mellor. Hai que crear costume. 
Non pode ser que só vaian os pais 
tomar a cervexa e deixen os rapaces 
na casa co reggaetón. A música en di-
recto é unha experiencia que hai que 
vivir, ver tocar a batería en directo en-
gancha.
 Ao final tamén é responsabilidade 
nosa, a rapazada movese moito nas re-
des e isto temos que facelo nós tamén, 
promocionar, insistir. E deixarlles o 
acceso gratuíto para vernos en direc-
to, porque aso 16 anos non se ten pas-
ta para pagar entradas.
      Como vivides os concertos?
 Cando te metes nun grupo pensan 
en pasalo ben e desfrutar. Con temas 
directos, enerxía sobre o escenario e 
unha filosofía clara. A proximidade 
da xente en sitios pequenos, tocas 
horas sen deixar de sentilo. Persoal-
mente non vexo a miña vida sen unha 
guitarra. Tocar para a xente é evadirte 
dos problemas e responsabilidades, 
desfrutar do momento  e desfrutar da 
xente que te ven a ver tocar. 
      Toda a música que tocades é vosa?
 Facemos versión e tocamos a nosa 
música a, as dúas cousas, pero todo o 
que se escoita é producido e gravado 
por nós. 
      Pódese vivir da música?
Pódese, nós vivimos disto pero temos 
que diversificar. Eu dou clases, outros 
compaxinan con tributos ou en verbe-
nas. 

O concello da lama conmemora o 8m, día 
internacional da muller, cun acto de 

homenaxe a tres traballadoras do municipio

A Lama

 O Concello da Lama celebrará o 
Día Internacional da Muller cun 
acto institucional que terá lugar o 
vindeiro 6 de marzo ás 12:00 ho-
ras no Salón de Plenos da Casa do 
Concello, no que se renderá unha 
homenaxe a mulleres do municipio 
que destacaron pola súa traxectoria 
laboral e polo seu exemplo de es-
forzo e compromiso.
 A iniciativa, organizada polo Con-
cello da Lama en colaboración co 
Centro de Información á Muller 
(CIM), pretende recoñecer a con-
tribución de mulleres que desen-
volveron a súa vida profesional en 
distintos ámbitos e que, co seu tra-
ballo e constancia, abriron camiño 
cara a unha sociedade máis xusta e 
igualitaria.
 Neste acto serán homenaxeadas 
Enma Ramos Medialdea, Lourdes 
Durán e Milagros Cordeiro Durán.
 O alcalde da Lama, David Carrera 
Cal, destaca que esta celebración do 
8M busca “reafirmar o compromiso 
coa igualdade real e efectiva entre 
mulleres e homes, especialmente 
nun ámbito clave para a autonomía 
e a dignidade das persoas como é o 
acceso ao mercado laboral”.
 Durante o acto tamén se porá en 
valor o papel das mulleres ao longo 
da historia, que tiveron que superar 

numerosos obstáculos para poder 
exercer o seu dereito ao traballo en 
condicións de igualdade, afrontan-
do barreiras invisibles, brechas sa-
lariais e dificultades para a promo-
ción profesional.
 Desde o Concello subliñan que, aín-
da que se teñen producido impor-
tantes avances, continúan existindo 
desigualdades que é necesario se-
guir corrixindo coa implicación das 
institucións e da sociedade no seu 
conxunto. Neste sentido, lembran 
que o emprego non é só unha ac-
tividade económica, senón tamén 
independencia, seguridade e par-
ticipación activa na construción da 
comunidade.
 A homenaxe ás mulleres recente-
mente xubiladas pretende recoñe-
cer unha vida dedicada ao traballo 
e, en moitos casos, á conciliación co 
coidado das súas familias en épocas 
nas que as condicións eran aínda 
máis complexas.
 O Concello da Lama anima á ve-
ciñanza a participar neste acto con-
memorativo do 8 de marzo, Día 
Internacional da Muller, unha xor-
nada de reivindicación pero tamén 
de agradecemento ás mulleres que, 
co seu esforzo e traxectoria, contri-
buíron ao progreso social e econó-
mico do municipio.

O Club deportivo Lean leva a gloria deportiva a PonteareasO Club deportivo Lean leva a gloria deportiva a Ponteareas

“Os recentes éxitos deportivos son un enorme Os recentes éxitos deportivos son un enorme 
orgullo para todos os que formamos parte desta familia”orgullo para todos os que formamos parte desta familia”

Jose Loren, director do club

por Tino Lago

 Na vila de Ponteareas, na rúa Trobador García de Guillade nº 50, está o club deportivo Lean. Este é un club que leva sete anos 
de actividade na vila do Tea, e que se dedica a formar aos seus alumnos e alumnas nos distintos deportes de  loita. Asemade 
tamén compiten nos campionatos aos que teñen a oportunidade de acudir, e recentemente acadaron éxitos deportivos 
máis que notables entre os que destaca un campionato de España absoluto. Nós falamos co seu director.

      Canto tempo levades funcio-
nando en Ponteareas?
 Levamos 7 anos. O primeiro 
estivemos na mesma rúa pero 
noutro local, e os 6 últimos esta-
mos nas instalacións actuais.
     Recórdanos que é o que face-
des?
 Traballamos as artes marciais e 
os deportes de loita. Ensinamos 
taekwondo, defensa persoal, 
kickboxing, boxeo...
     En que abano de idade se mo-
ven os vosos alumnos e alum-
nas?
 Moi amplo. Este tipo de de-
portes son bos para todas as 
idades. No noso caso o alumno 
máis novo ten 3 anos e o maior 
60.Aínda que a maioría dos no-
sos alumnos son persoas novas.
      Alén de ensinar tamén com-
petides, e creo que con bastante 
bo resultado. Como están indo 
ultimamente as competicións?
 Están indo moi ben. Os últimos 
resultados foron unha campioa 
galega cadete e dúas subcam-
pioas no campionato galego ca-
dete celebrado en Betanzos en 
decembro do ano pasado.

 Nese campionato galego clasi-
ficamos a varios para ir ao cam-
pionato de España
     Que tal os resultados no cam-
pionato de España?
 A nosa deportista Icía Sousa 
quedou campioa en cadetes de 
menos de 59 quilos. E outros éxi-
tos importantes foron o subcam-
pionato de  España na categoría 
pre cadete acadado por Daniela 
García.
 A nosa Aitana González acadou 
o ouro en individual e o ouro en 
parellas na súa especialidade.
 E por último na categoría Mas-
ter, Juan Carlos Pena acadou o 
terceiro posto de España na súa 
especialidade de “ Master trío”
     Todos estes éxitos son en Tae-
kwondo?
 Si, e aínda hai algún máis: pron-
to se celebrará o Open de España 
en Alacante, un importante cam-
pionato internacional no que es-
tarán representados máis de 50 
países e haberá dúas represen-
tantes do noso club: I. Sousa e I. 
Riveiro.
     En Kickboxing e full contact 
pronto teremos a oportunidade 

de amosar as nosas 
cualidades?
 Pois si, temos campio-
nato en Marín e alí es-
tará o noso club con 8 
representantes.
      Vós noutros mo-
mentos xa tendes tido 
importantes éxitos 
deportivos, pero algo 
tan relevante como 
campionato absoluto 
de España, como foi o 
caso de Icía Sousa, é a 
primeira vez,non?
 No que se refire ás 
clasificacións que nos 
permitan ir ao cam-
pionato europeo esta 

é a primeira vez. No que respec-
ta a campionatos de España por 
clubs xa temos 6 ou 7.
     Que significou para o voso 
club ese campionato de Icía, e a 
posibilidade de que vaia á repre-
s e n t a r 
á selec-
ción es-
p a ñ o l a 
no cam-
pionato 
de Euro-
pa que 
se dis-
p u t a r á 
en Bul-
garia?
 Un or-
gullo tremendo para todos os 
que formamos parte desta fa-
milia. E para min en particular, 
que xa estou chegando á fin da 
miña carreira, unha satisfacción 
inmensa.
     Fostes recibidos polo goberno 
municipal de Ponteareas?
 Si, fixéronnos unha recepción 
moi bonita. Para os rapaces que 
se lle recoñeza o esforzo e o seu 

talento nun deporte minoritario 
como o noso é moi importante. 
Eu estoulle moi agradecido ao 
goberno de Ponteareas por telo 
feito así.
     Ti xa non ningún neno Loren, 
quédache moito  para seguir fa-
cendo o que fas?
 Efectivamente non son ningún 
neno. Teño 63 anos, quédanme 
un par deles para xubilarme,pe-
ro o taekwondo é a miña vida e 
mentres o corpo aguante, dunha 
forma ou doutra, seguirei cola-
borando neste fermoso mundo.
     Cando o teu corpo xa non che 
permita seguir o futuro do club 
está asegurado? Ou corre peri-
go?
 O futuro do club está asegura-
do. A seguinte xeración ven em-
purrando con forza, e cando eu 
non estea eles seguirán forman-
do aos alumnos e alumnas que 
queiran achegarse aos nosos ma-

rabillosos deportes.
      Que beneficios supón a prác-
tica dos distintos deportes de 
loita?
 Ademais dos indiscutibles bene-
ficios físicos, os deportes de loita 
achegan valores moi importan-
tes para o día a día de quen os 
practica regularmente: Discipli-
na, compromiso, compañeiris-
mo  solidariedade e seguridade.


